
Istigh an
tseachtain

seo – 
Ná caill é

Eoghan 
Ó Riada,
‘Fear na
gCartún’
L. 20

Mumhain

“Meanma i
nGaeltachtaí na
Mumhan in ísle
brí” : Fóram
Gaeilge Chiarraí

Concubhar Ó Liatháin 

TÁ an mheanma i
nGaeltachtaí na Mumhan in
ísle brí mar gheall ar na cior-
ruithe is déanaí a fhágann
nach bhfuil aon ionadaí ag
an Roinn Ealaíon,
Oidhreachta agus Gaeltachta
lonnaithe i gCúige Mumhan.

B'shin a bhí le rá ag Matt Ó
Maonaigh, ball d’Fhóram
Gaeilge Chiarraí, tar éis do
thoscaireacht ón bhFóram
casadh leis an Aire Jimmy
Deenihan le déanaí chun a
mbuaireamh faoi na cior-
ruithe agus an easpa fei-
dhme maidir leis an bPlean
20 Bliain sa cheantar a chur
in iúl dó. 

"Fuaireamar éisteacht ana
mhaith uaidh agus bhí plé
againn ar na pointí go léir,"
arsa an tUasal Ó Maonaigh.
"Nílimid ag súil le míorúiltí
ach táimid ag iarraidh air a
dhícheall a dhéanamh chun
troid in aghaidh na gcior-
ruithe seo." Dúirt an tUasal Ó
Maonaigh go raibh a fhios ag
an bhFóram go raibh tograí
Gaeilge agus Gaeltachta i
gCiarraí agus i nGaeltachtaí
eile na Mumhan anois i
mbaol mar gheall ar na cior-
ruithe is déanaí agus gur
ábhar imní don bhFóram
nach bhfuil aon ionadaí
buan ag an Roinn i gCúige
Mumhan ó mhí Feabhra seo
chaite nuair a chuaigh
oifigeach na Roinne, OIlib-
héar Ó hIarfhlaithe, amach
ar phinsean. 

Gaeltacht Bhaile Munna: Maorlathas,
Moill agus Misneach
Ciarán Mac Fhearghusa,
i mBaile Átha Cliath

TÁ Comharchumann
Tithíochta an tSeachtar Laoch i
gcomhpháirt le Glór na nGael
Bhaile Munna ag leanúint lena
gcuid iarrachtaí agus pleanan-
na chun lonnaíocht Ghaeilge a
thógáil i mBaile Munna i
mBaile Átha Cliath. 

Is togra é seo a bhfuil
tacaíocht aige ón Roinn Tim-

peallachta agus ó Bhardas
Bhaile Átha Cliath.

Reáchtáilfear cruinnithe cin-
niúnacha ansin idir
Comharchumann Tithíochta
an tSeachtar Laoch, Bardas
Bhaile Átha Cliath agus na
húdaráis chuí eile sna seach-
tainí amach romhainn agus
glacfar le plean struchtúrtha
chun an togra a thabhairt i
gcrích ansin.  Bhí an Ghaeltacht
uirbeach ceaptha a bheith

tógtha faoin tráth seo ach i
ngeall ar chúinsí moille agus
maorlathais is beag dul chun
cinn atá déanta le bliain anuas.

An príomhdhúshlán a bhí le
sárú ná go raibh dhá
chomharchumann i mBaile
Munna a bhí ag tabhairt faoi
thionscnamh tithíochta agus
nach raibh Bardas Átha Cliath
sásta an t-airgead a roinnt idir
dhá ghrúpa. 

Teorainneacha na Ceathrún
Gaeltachta le socrú 
Anton Mac Cába

AG cruinniú an seachtain seo
caite, shocraigh Coiste For-
bartha Comhairle Cathrach
Bhéal Feirste go bhfuil siad le
teorainneacha na Ceathrún
Gaeltachta sa chathair a shocrú.
Déanfar seo ag cruinniú an 16
Deireadh Fómhair. 

Labhróidh Ciarán Mackel
thar cheann na Ceathrún leis an
gComhairle. 

Mhol Comh-thascfhórsa
Iarthar Bhéal Feirste –
Mórcheantar na Seanchille, an
Cheathrú, den chéad uair in
2002.

Eisíodh trí thuarascáil ar an
gCeathrú go dtí seo ach go fóill
níl teorainneacha cinnte ag an
Cheathrú mar go molann na
tuarascála sin teorainneacha
difriúla. Is cuid de Bhóthar na
bhFál atá i gceist i gcónaí, áfach.

Foilsitheoirí
Gaeilge cáinte
ag Comhdháil
Léitheoireachta
L. 6

Clann Mhic Aoidh, Bród Ghaoth Dobhair

Bród an pharóiste : Eamon McGee as Gaoth Dobhair ag tógáil Chorn
Mhic Uidhir Dé Domhnaigh, bhí a dhearthaireacha Peter (pic
intlise) agus Neil ar an bhfoireann chomh maith  

Plabar
Péinte
Gardaí le fiosrú faoi phéinteáil
comharthaí i gConamara
Colm Ó Broin agus 
Méabh Ní Thuathaláin 

BEIDH gearán á dhéanamh leis
na Gardaí  tar éis do
‘ghníomhaí’ Gaeilge péint a
chur ar chomharthaí de chuid
sé chomhlacht phríob-
háideacha i gConamara.

Cuireadh péint dhubh ar
chomharthaí Béarla agus ar
chomharthaí dátheangacha de
chuid Aer Arann, Garáiste
Indreabháin, Galway Real
Estate, Barna Estates, Seaview
Lodge agus Socos Teoranta,
mar aon le hOifig an Phoist in
Indreabhán, le cúpla lá anuas.

Dúirt úinéir Socos, Liam Ó
Cualáin, gur “bligeardaíocht
den chéad scoth” a bhí déanta
agus go mbeadh sé ag déanamh
gearáin leis na Gardaí.

Ar lean ar leathanach 2

“bligeardaíocht
den chéad scoth”



2 • GAELSCÉAL 
Dé Céadaoin, 26 Meán Fómhair, 2012

NUACHTNÁISIÚNTA

Oifig an 
Spidéil: 

00353-91-897766

Ciarán Dunbar 
Eagarthóir

ciaran.dunbar@gaelsceal.ie

Colm Ó Broin
Iriseoir

colm.obroin@gaelsceal.ie

Méabh Ní Thuathaláin
Iriseoir

meabh.nithuathalain@gaelsceal.ie

Caroline Ní Chualáin
Oideachais

scoil@gaelsceal.ie

Gráinne McElwain
Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus

Easpa 
cinnteachta
faoi mhaoiniú
LEADER i
Múscraí 
go fóill
Concubhar Ó Liatháin

NÍL aon chinnteacht ann go
fóill faoin méid airgid a bheidh
le dáileadh ó chiste LEADER i
nGaeltacht Mhúscraí, de réir
eolais atá tugtha le fios don
nuachtán seo. 

Tagann an t-eolas sin sna
sála ar an scéal inar tugadh le
fios nach raibh aon chonradh
sínithe go fóill ag Comh-
pháirtíocht Forbartha Iarthar
Chorcaí leis an Roinn
Comhshaoil maidir le cur i
bhfeidhm chlár LEADER sa
cheantar sin. 

Is é seo an casadh is déanaí
sa scéal a thosaigh leis an gcin-
neadh chun deireadh a chur le
Meitheal Forbartha na
Gaeltachta, an chomhlacht a
raibh cúram mhaoiniú
LEADER sna Gaeltachtaí ar
fud na tíre orthu, i Meán
Fhómhair anuraidh. 

I mí Iúil, fógraíodh go
mbeadh an Chomhpháirtíocht
atá ag obair go rathúil in
iarthar Chorcaí le roinnt
blianta i bhfeighil ar chlár
LEADER a chur i bhfeidhm i
nGaeltacht Mhúscraí.   Bhí
cruinniú poiblí ann ar an 10
Iúil san Ionad Áise i Ré na
nDoirí inar thug príomhfhei-
dhmeannach na Comh-
pháirtíochta, Ian Dempsey,
léargas ar an gcur chuige a
bheadh de dhíth chun

maoiniú a fháil ar thograí ó
Chiste Leader.  

Ag an am sin, ní raibh aon
chinnteacht ann maidir leis an
méid airgid a bheadh ar fáil i
Múscraí ó chiste Leader.
Nuair a scor MFG, bhí thart ar
€3-4m fágtha le dáileadh ar na
Gaeltachtaí ar fad ón gciste
idir sin agus deireadh 2013
nuair a thagann deireadh leis
an gclár reatha de chuid
Leader. 

“Níl aon athrú ar an scéal sin
ó shin,” dúirt foinse iontaofa le
Gaelscéal. 

Baineann an mhoill atá leis
an gconradh leis an idirphlé
atá ar bun idir dlíodóirí na
Comhpháirtíochta agus
dlíodóirí na Roinne faoi théar-
maí an chonartha.  Tá
soiléireacht á lorg maidir le cé
acu an mbeidh nó nach mbei-
dh an Chomhpháirtíocht frea-
grach as na cinntí a rinne MFG
roimhe maidir le maoiniú
tograí.  Tá an Chomh-
pháirtíocht ag iarraidh a bhei-
th cinnte nach mbeidh aon
freagracht orthu maidir leis na
cinntí a rinne MFG rompu. 

Is cinnte go gcuirfidh an
scéal seo le frustrachas na
ngrúpaí pobail agus forbartha
i nGaeltacht Mhúscraí mar
gheall ar an mhoill breise a
chuirfidh sé le maoiniú ar
thograí atá á n-ullmhú acu sa
cheantar.  

Ar lean ó leathanach a
haon

“Damáiste choiriúil atá
ann,” ar seisean le Gaelscéal.

“Cheapfainn gur gránna an
rud é agus níl sé ag déanamh
aon mhaitheas don cheantar
ná don teanga.

“Tá mise an-láidir ó thaobh
na Gaeilge de, tá seachtar
fosaithe againn agus déar-
fainn go ndéanann muid
99% dá gcuid gnó trí
Ghaeilge. Má tá comhartha i
mBéarla ag comhlacht ní gá
do dhuine ar bith ach dul
chucu agus ceist a chur orthu
é a dhéanamh i nGaeilge.”

Cháin Aer Arann an méid a
tharla chomh maith.

“Déanaimid iarracht anseo
ag Aer Arann Islands ár
gcumarsáid ar fad, ar líne
agus as líne, a chur ar fáil trí
Ghaeilge,” arsa urlabhraí ón
gcuideachta. “De bharr gur
cuid thábhachtach dár ngnó
an tseirbhís a chuirimid ar
fáil do thurasóirí, ní mór

dúinn, áfac,h Béarla a bheith
ar ár gcuid fógraí chomh
maith le Gaeilge.”

Dúirt Barna Estates nach
mbeadh siad  ag déanamh
gearáin leis na Gardaí.

“Is cosúil gur maistíní éigin
gan faic eile le déanamh acu
atá i gceist anseo,” arsa Brian
Ford, úinéir an ghnó cean-
tálaithe.

“Is beag an méid is féidir
leat a dhéanamh faoi seo. Tá
costas ag baint leis ach caith-
fidh muid é a fhulaingt.

“Is maith liom Gaeilge, ach
is olc an rud é má tá duine ag
iarraidh a chuid tuairimí a
bhrú ort.”

Níl sé de pholasaí ag Barna
Estates Gaeilge a úsáid ar
chomharthaí sa Ghaeltacht.

“Tír shaor atá ann. Níl aon
dualgas dlíthiúil orainn é sin
a dhéanamh,” arsa Ford.

Ag caint dó le Gaelscéal,
dúirt an Comhairleoir Contae
Seosamh Ó Cuaig, iargh-
níomhaire de chuid Glu-
aiseacht Cearta Sibhialtacha

na Gaeltachta, nár chuir baill
an ghrúpa sin péint ar
chomharthaí príobháideacha
san am a bhí thart. 

“Ní dhearna muid é sin.
Chuir muid péint ar na
comharthaí bóithre agus
shocraigh an rialtas go
gcaithfidís a bheidh i

nGaeilge agus rinneadh dlí
de sin.

“B’fhearr i bhfad díriú ar na
comharthaí oifigiúla seachas
cinn eile,” ar seisean.

Chuir grúpa anaithnid, ‘Na
Ceithearna Coille’ ráiteas
chuig Gaelscéal ag tacú leis
an bpéinteáil, áfach.

Gardaí le fiosrú faoi phéinteáil
comharthaí i gConamara

Uachtarán na hÉireann chun
an Taibhdhearc a athoscailt
Méabh Ní Thuathaláin 

I ndiaidh don Taibhdhearc a bheith
dúnta le cúig bliana anuas, déanfaidh
Uachtarán na hÉireann, Michael  D.
Higgins, an Taibhdhearc a athoscailt
go hoifigiúil, ar an 28 Meán Fómhair
2012.

Bhí amharclann na Taibhdheirce
dúnta ar feadh na tréimhse sin de
bharr dóiteáin a tharla sa seomra glas
in 2007. Tá breis agus €1 milliún  caite
ar an áit ó shin chun an amharclann a
athchóiriú. 

“Tá an Bord Stiúrtha agus foireann
na Taibhdheirce ag tnúth go mór leis
an ócáid athoscailte.  Tá an tion-
scadal athchóirithe tar éis an taobh
istigh den amharclann álainn seo a
bhunathrú chun feabhais. Tá tre-
alamh soilsiúcháin agus fuaime den
chéad scoth curtha isteach agus tá
bealaí nua isteach chun na hamhar-
clainne do chathaoireacha rothaí,” a
dúirt Freda Nic Giolla Chatháin,
Bainisteoir agus Stiúrthóir Ealaíne na
Taibhdheirce.

“De bharr stair cheiliúrtha na
hamharclainne seo, teastaíonn ón
bhfoireann agus ón mBord Stiúrtha a
chinntiú go mbeidh an Taibhdhearc
mar chroílár na drámaíochta Gaeilge
náisiúnta, ach chomh maith leis sin,
go mbeidh sí ina lárionad ealaíon do
Chathair na dTreibheanna. Tá
beartaithe ag Taibhdhearc na Gail-
limhe a gcuid léirithe gairmiúla féin a
chur ar an ardán trí mheán na
Gaeilge, chomh maith le hionad a
sholáthar d’aoichompántais léirithe
dá gcuid a chur ar an ardán speisialta
seo,” a dúirt sí. 

Déanfaidh Uachtarán na hÉireann,
Micheál Ó hUigínn, an amharclann a
athoscailt go hoifigiúil ar an Aoine
beag seo agus beidh ceol agus

amhráin le Cór agus Ceolfhoireann
Fhiolarmónach na Taibhdheirce.
Beidh an t-aisteoir Micheál Ó hAin-
nín ina fhear an tí agus beidh an t-ais-
teoir, Ann Marie Horan, (Frances i
Rós na Rún) páirteach sa chur i
láthair chomh maith.  “Is onóir mhór
é a bheith páirteach san ócáid domsa
go pearsanta toisc go raibh baint
mhór ag m’athair féin, Johnny
Horan, leis an Taibhdhearc,”  a dúirt
Horan. 

Tá an oíche cheiliúrtha eagraithe
le buíochas a ghabháil leo siúd a thug
maoiniú agus cúnamh do Thaibhd-
hearc na Gaillimhe agus iad ag
ullmhú don athoscailt. 

“Beidh an dara oíche cheiliúrtha
ann ar an 2 Deireadh Fómhair ina
mbeidh deis ag lucht na drámaíochta
agus na n-ealaíon teacht agus ceil-
iúradh a dhéanamh le chéile, rud atá
iontach tábhachtach don ré úr atá
amach romhainn,” a dúirt Nic Giolla
Chatháin. 

Cé nach mbeidh léiriú dá gcuid
féin ar an ardán, beidh an amhar-
clann mar bhaile don dá léiriú
dátheangach a bheidh mar chuid
d’Fhéile Amharclannaíochta na Gail-
limhe i mbliana. “Tá Tromluí Phinoc-
chio, dráma leis an gcuideachta
áitiúil drámaíochta, Moonfish The-
atre Company, díreach tagtha ar ais
ón Fringe Festival i mBaile Átha
Cliath, áit a fuair siad sármholadh ó
na léirmheastóirí. Beidh an dráma
sin ar an gcéad léiriú ar ardán na
Taibhdheirce nua agus tá áthas ar
Thaibhdhearc na Gaillimhe fáilte a
chur rompu,” arsa sise. 

Beidh an chéad léiriú de chuid
Thaibhdhearc na Gaillimhe ar an
ardán i mí na Samhna, nuair a chuir-
fear dráma le Páraic Breathnach, Sco-
rach, ar an ardán.

Freda Nic Giolla Chatháin, Stiúrthóir Ealaíne agus Bainisteoir
na Taibhdheirce.

Noel McKee, an Bainisteoir Teicniúil i dTaibhd-
hearc na Gaillimhe. 

Gearóid Hartigan, Bainisteoir Thionscadal Athchoirithe na Taibhdheirce.

“Quit while you’re ahead, Seosamh!”
Máirtín Ó Catháin

IS beag foighde a bhí ag cuid de
Chomhairleoirí Contae na Gaillimhe
leis an nGaeilge nuair a bhíothas ag
roghnú ball dá gcuid le cur ar Bhord
Údarás na Gaeltachta an tseachtain
seo.  

Ba é an Comhairleoir Seán Ó
Tuairisg, an t-iarrthoir a bhí curtha
chun cinn ag Fianna Fáil, ba thúisce
a tháinig faoi bhrú. 

Bhí an Tuairisgeach ag cáineadh
an chinneadh deireadh a chuir le
toghchán an Údaráis nuair a tháinig
an Comhairleoir Tiernan Walsh
(Fine Gael as Gleann na Madadh)
roimhe.  

“Why don’t you speak in English,”
a d’fhiafraigh an Comhairleoir Walsh
agus dúirt go raibh an Tuairisgeach

ag caitheamh anuas ar an gComhair-
leoir Seosamh Ó Laoi, iarrthóir
Fhine Gael – rud nach raibh. 

Dúirt Seán Ó Tuairisg go raibh ag
an gComhairleoir Breathnach na
cluasáin a chur air a thabharfadh
deis dó an t-aistriúchán a chloisteáil.
Ach is cosúil gur chlis an córas teic-
niúil ag tús an chruinnithe.  Tháinig
an Comhairleoir Jimmy McClearn
(Fine Gael as Cill Íomair) isteach ar
an sárú seo freisin agus é tuis-
ceanach do chás an Chomhairleora
Walsh. 

Is beag a dúirt iarrthóir Fhine
Gael, an Comhairleoir Seosamh Ó
Laoi, sular caitheadh an vóta. 

Tá móraimh glan ag páirtí Fhine
Gael agus a gcomhghleacaithe ar an
gComhairle, rud a d’fhág 16 vota ag
Seosamh Ó Laoi agus 9 vóta ag Seán
Ó Tuairisg.  I measc na neamh-
spleách agus na bpáirtithe beaga,
vótáil Sean Canney, Tomás Ó Cur-

raoin agus Michael Fahy do Sheán Ó
Tuairisg.   Níor chaith Pat Hynes ná
Tim Broderick vóta ar bith. 

Rinne an Comhairleoir Ó Tuairisg
comhghairdeas le Seosamh Ó Laoi
agus ansin labhair Ó Laoi. 

Rinne sé cur síos ar an slat
tomhais a bhí leagtha síos do na baill
nua ar Bhord an Údaráis agus dúirt
go raibh taithí mhaith aige i gcur
chun cinn na Gaeilge, cúrsaí gnó,
obair phobail agus tuilleadh.  Ach ní
raibh sé gaite an-fhada nuair a d’fhó-
gair an Comhairleoir Tom McHugh –
Fine Gael as Tuaim – air: “Quit while
you’re ahead, Seosamh”. 

Is cosúil go raibh an Comhairleoir
McHugh ag meabhrú dó go bhféad-
fadh a chomhghleacaithe polaitiúla
éirí mífhoighdeach aríst faoi phíosaí
cainte i nGaeilge. 

Caithfear a rá nár chuir dream Fhi-
anna Fáil ná an dream neamh-
spleách aon chaidéis mar sin ar
Sheán Ó Tuairisg ná ar Sheosamh Ó
Laoi agus iad ag labhairt.

Ach ní raibh fonn ar Sheosamh Ó
Laoi a chuid cainte a ghiortú agus ba
ghearr gur chuir sé fonn le hamhrán! 

Luaigh sé tréithe a mhuintire agus
tréithe mhuintir a bheanchéile í
dtaobh an chultúir Ghaelaigh. Ansin
chas sé chuile fhocal den amhrán
“Bean Pháidín”!  Is cosúil gurbh shin
é an chéad uair ar dearnadh a lei-
théid de rud sa gComhairle Con-
tae…agus rinneadh go maith é!
D’fhiafraigh Seán Ó Tuairisg ar
theastaigh aistriúchán ar an amhrán
ón gComhairleoir Tiernan Walsh.   

Bhí an teas bainte as an teannas.
Tá Seosamh Ó Laoi chun cinn fós! 

Seosamh Ó Laoi

“Fear maith a bhí ann,” a deir iarbhall
den IRA faoi dhúnmharfóir Seicteach
Cén fáth a bhfuil dílseoirí ag cur lámh ina mbás féin?
Anton Mac Cába

Bhí cás Billy Hunter, an
dílseoir a chuir lámh ina
bhás féin an mhí seo
caite, ar an gcás ba
dhéanaí de dhílseoir

ardiomrá ag déanamh a leithéid. 
De réir fianaise starógaí, tá an ráta

níos airde i measc dílseoir ardiomrá
ná i measc poblachtaigh. 

Le déanaí, rinne iarbhall sinsear-
ach den LVF in aice le Port an
Dúnáin iarracht den chineál céan-
na. Tháinig a bhean air díreach in
am. Ar ndóigh, caithfear a bheith
cúramach faoi seo mar nach dear-
nadh aon staidéar ar an gceist go dtí
seo. Is fiú a chur san áireamh go
gcuireann cuid mhór, idir dílseoir
agus poblachtaigh, lámh ina mbás
féin go mall leis an ólachán. 

Bhí bás Hunter iontach pianmhar.
Chuir sé é féin trí thine. Cinnte, bhí
súil air le tamall. 

Ainmníodh san Irish News é mar
gur briseadh as a phost é in
ollmhargadh de chuid Asda. Tharla
sin de bharr gur dhúirt sé le tiomá-
naí seachadta gur cheart dó an
‘Sash’ a sheinnt sa veain in ionad an

phop-cheoil. Tugadh a phost arais
arís dó áfach.

Cinnte, rinne sé dúnmharú grán-
na. Bhí sé ar dhuine de dhrong a
mheall beirt dearthár Caitliceach
chuig árasán i gceantar Protastú-
nach  mBéal Feirste in 1975 le cártaí
a imirt. Bhí sé ag obair in éineacht
leis an mbeirt fhear ag an am agus
bhí se ar dhuine de na fir ghunna a
scaoil iad

Chuir sé 14 bliain isteach faoi
ghlas as na dúnmharuithe sin. Bhí
aithrí air as an rud a rinne sé, áfach,
agus tháinig athrú intinne air faoi
ghlas. 

Le linn dó a bheith istigh bhí sé
mór le Caitlicigh agus Poblachtaigh,
agus ina measc sin bhí Tomaí McK-
earney, iar-stailceoir ocrais. Níorbh
aon biogóid dúnmharfach é Hunter: 

“Fear deas a bhí ann. Bhí
caidreamh maith idir é féin agus
cimí poblachtacha. Bhí aithrí air as
an rud a rinne sé.” Bhí sé ag obair le
Caitlicigh in ollmhargadh ASDA. 

Faoi dheireadh, ní raibh sé ábalta
deileáil leis an rud a rinne sé.

Cinnte, chothaigh an saghas
feachtais a bhí ag dílseoirí fadhban-
na ina measc féin. Mharaigh

dílseoirí idir 1,019 agus 1,071 sib-
hialtach le linn na Trioblóide ó
Thuaidh agus ba Caitlicigh a dtrom-
lach sin. Ní raibh 5% acu sin bainte
ar bhealach ar bith leis an IRA. Bhí
an bhaint sin tanaí go maith in
amanna.

Bhí an feachtas sin difriúil ó
fheachtas na bPoblachtach. Bhí sé
sin dírithe ar na fórsaí slándála – cé
gur mharaigh siadsan go leor sib-
hialtach chomh maith. Thug an
saghas feachtais a bhí ar siúil acu
cosaint síceolaíocht áirithe do
Phoblachtaigh. 

Níorbh cosaint iomlán é. “Fiú
más ball den SAS é, is duine daonna
é,” arsa iarbhall den IRA liom.

Leis, bhí Poblachtaigh in éadán
an stáit. Bhí an príosún sa dúchas
acu, seal ann mar chuid dá saol. Bhí
dílseoirí ag troid mar go raibh siad
thar a bheith dílis don stát – stát a
chuir faoi ghlas iad.

Leis, bhí easpa tacaíochta acu.
Bhí an pobal Aontachtach ina n-
éadán. Cinnte, bhí polaiteoirí ann
go raibh baint chiúin acu leis an
Dílseachas. Ach, na polaiteoirí
céanna, bhí siad riamh cúramach
iad a cháineadh go láidir. Creideann

na Dílseoirí  gur tréigeadh iad. Tá
fearg orthu leis an DUP ach go
háirithe. Dar leo go gcaitheann sin
anuas ar an Dílseachas, i ndiaidh
úsáid a bhaint as. Maidir le Páirtí
Aontachtach Uladh (UUP), dar leo
gur ‘Aontachas an Tí Mhóir’ atá
ansin ar fad.

Níos measa fós, amharcann
gnáth-Phrotastúnach an lucht oibre
anuas orthu. Nuair a scaoiltear saor
ón bpríosún iad, bíonn a bpobail
féin ag rá leo nach bhfuil aon
mhaith iontu.

Fágann sin iarchimí Dílseacha in
éad lena gcomhghleacaithe
Poblachtacha. Dar leis na Dílseoirí
go bhfuil glacadh níos fearr leo sin
ina bpobal féin. 

Ar ndóigh, mar eagraíochtaí, tá
an UDA agus an UVF sáite sa
choirpeacht. Fágann sin
drochmheas ag an lucht oibre Pro-
tastúnach i gcoitinne orthu. Leis,
fágann sin iarphríosúnaigh go
minic den bharúil gur chuir siad
blianta dá saoil amú ar mhaithe le
mangairí drugaí agus le bithiú-
naigh.

Aithníonn Dílseoirí féin go bhfuil
fadhb acu nach raibh aon traidisiún

príosúnachta acu roimh 1969. Ní
raibh eagraíochtaí acu chun tacú
leis na cimí. Scrúdaigh Louise
Spence go leoir fadhbanna ina
tuarascáil ‘Unheard Voices – The
Experience and Need of the Chil-
dren of Loyalist Political Prisoners’.  

“Ba é an port a bhí uathu ar fad ná
gur dearnadh dearmad orthu, go
raibh siad ina n-aonar,” a dhearb-
haíonn Spence. “Ní bhfuair siad aon
chuidiú ó scoileanna ná ó ghrúpaí
pobail.” 

Taobh amuigh de Bhéal Feirste,
rinneadh eascoiteannú ar chuid de
na teaghlaigh. “They think we’re
scum, no-good scumbags who just
make trouble,” an cleachtadh a bhí
ag clann phríosúnach amháin lena
chomharsan. Fuair na páistí maslaí
ó pháistí eile sa phobal Protastú-
nach. 

Ní fios líon iomlán na gcimí
Dílseach, ach bhí os cionn 5,000
díobh ann. B’as Mórcheantar na
Seanchille leath  acu sin, ceantar
cúng go maith. Tá sin ar an teorainn
idir tuaisceart agus iarthar Bhéal
Feirste, an dá ceantar ó Thuaidh is
mó ina gcuireann daoine lámh ina
mbás féin.

Oideachas

Dualgais Reachtúla á sárú ag scoileanna
mar gheall ar na ciorruithe 
Méabh Ní Thuathaláin 

Tá roinnt scoileanna ag sárú
a ndualgas reachtúil maid-
ir le seirbhísí comhair-
leoireachta a chur ar fáil.
Tá dualgais ar mheán-

scoileanna, de réir Alt 9 den Acht
Oideachais 1998, seirbhís treoir-
chomhairleoireachta (guidance coun-
selling)  ‘cuí’ a chur ar fáil do dhaltaí
scoile. 

Is ionann sin agus treoir
oideachasúil do rang-ghrúpaí agus
comhairleoireacht phearsanta aonair
a chur ar fáil. 

Tá sé luaite go soiléir in Imlitir
0009/2012  de chuid na Roinne
Oideachais go bhfuil ar scoileanna a
chinntiú go bhfuil am curtha ar fáil fá
choinne comhairleoireachta aonair. 

Ach tá sé tugtha le fios do
Ghaelscéal nach bhfuil roinnt meán-
scoileanna ag cur aon uaireanta ar fáil
do chomhairleoireacht phearsanta,
rud atá thar bheith baolach do scoláirí
a bhfuil fadhbanna acu. 

Léiríonn cás an dálta scoile i Loch
Garman, cé chomh tromchúiseach is

atá an fhadhb seo. Thriail an dalta
áirithe lámh a chur ina bhás féin le
déanaí. 

Tharla seo tar éis gur dhiúltaíodh
coinne comhairleoireachta dó mar
gheall nach raibh múinteoir ar fáil.   

“Léiríonn an réamhthaighde go
bhfuil leath an oiread ama tugtha do
chomhairleoireacht pearsanta i roin-
nt scoileanna. Tá codán eile  nach
bhfuil ag éirí leo ach 25% den mhéid
ama a bhítí a chur ar fáil a sholáthar
anois arsa Gerry Flynn, Uachtárán
Institiúid na dTreoirchomhairleoirí
(Institute of Guidance Counsellors). .   

Roimh an gcáinaisnéis, tugadh
uaireanta breise do scoileanna a bhí
ag brath ar líon na ndaltaí, chun an
tseirbhís treoirchomhairleoireachta
iomlán a chur ar fáil.  De réir thoradh
na cáinaisnéise a tháinig i bhfeidhm
ag tús na bliana acadúla, baineadh na
huaireanta áirithe sin ó na scoileanna
arís. 

Tá sé anois de dhualgas ar an scoil
an tseirbhís iomlán a sholáthar taobh
istigh de na huaireanta a fhaigheann
siad do na hábhar scoile uilig agus is
léir go bhfuil seirbhísí comhair-
leoireachta á mbrú dá bharr. 

“Tá gnéithe den chlár treoir-
chomhairleoireachta is féidir a

chomhlíonadh sa seomra ranga ach tá
gnéithe eile agus tá sé ríshoiléir go
bhfuil comhairleoireacht aonair ag
teastáil. Mura bhfuil scoileanna ag
cur seirbhísí comhairleoireachta aon-
air ar fáil tá siad ag sárú a ndualgas,” a
dúirt Flynn. 

D’fhoilsigh Cumann na Scoileanna
Pobail is Cuimsitheacha (ACCS), an
Cumann Gairm-Oideachais In Éirinn(
IVEA), Comhchoiste na mBainisteoirí
(JMB) agus Cumann Naisiúnta na
bPríomhoidí agus Leas-phríomhoidí
(NAPD) dréachtphlean maidir le
soláthar seirbhísí comhairleoireachta
mar fhreagra ar an bhuiséad agus
mhol siad go mbeadh méid áirithe
uaireanta curtha ar fáil do chomhair-
leoireacht aonair ag brath ar líon na
ndaltaí. 

“Chuir muid in iúl do na comhlach-
taí bainistíochta a chuir an dréacht-
phlean le chéile go mbeadh seirbhís
scartha agus mhíchothrom mar tho-
radh ar na ciorruithe. 

“Leanfaidh na scoileanna, ina
bhfuil sé ar a gcumas, leis an tseirbhís
a chur ar fáil agus tiocfaidh deireadh
leis an tseirbhís sna scoileanna is

boichte is mó éileamh,” arsa Flynn. 
Tá udarás ag lucht bainistíochta na

scoileanna uaireanta a dháileadh
amach chun comhairleoireacht aon-
air a chur ar fáil. Moltar chomh maith
go mbeadh baint ag na treoir-
chomhairleoirí  sa scoil le réiteach clár
ama do chomhairleoireacht aonair,
rud nach bhfuil ag tarlú i bhformhór
na scoileanna de réir Thuarascáil Chi-
gireacht na Roinne Oideachais 2009.     

“Tá ceisteanna móra maidir le roin-
nt príomhoidí nach bhfuil tuiscint
acu ar threoirchomhairleoireacht
agus is ábhar buairimh é sin agus
caithfidh muid dul i ngleic leis” a
dúirt sé. 

“Molaim do mhúinteoirí dul i
dteagmháil le lucht bainistíocht na
scoile agus míniú dóibh nach féidir
leo a bheith freagrach má tharlaíonn
rud ar bith do dhalta scoile, mura
raibh an t-am cuí curtha ar fail dóibh
leis na dualgais chomhairleoireachta
a chomhlíonadh,” arsa Flynn

Beidh ionadaithe ón Institiúid
Treoirchomhairleoireachta i mbun
cruinnithe leis an Roinn Oideachais
go luath leis an scéal seo a phlé.    

Uachtarán ar Institiúid na
gComhairleoirí Treorach, Gerry
Flynn, ag labhairt amach faoi
sheirbhísí chomhairleoireachta sna
meánscoileanna atá buailte ag na
ciorraithe. 

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

LEITIR CEANAINN
An tOireachtas An tOireachtas 

Is cosúil gur ‘oileán’ í Éire seachas ‘tír’Bagairt ann 
i gcónaí 
d’Oifig an
Choimisinéara
Teanga

An é seo do 'thír'?

D’FHOILSIGH an Rialtas clár reach-
taíocht don téarma reatha an tseach-
tain seo caite agus is cinnte gur téar-
ma gnóthach a bheas ann.

An píosa reachtaíochta is suntasaí
sa chlár ná an ceann a cheadóidh an
reifreann ar chearta leanaí, ach má tá
daoine ar nós an Seanadóra Rónán
Mullen sásta tacú leis is cosúil gur
beag an baol atá ann go gcaillfidh an
rialtas an ceann seo nó go mbeidh
díospóireacht teasaí ina leith.

Tá go leor eile sa chlár a chothóidh
díospóireacht, áfach. Tá reach-
taíocht chun líon na dTeachtaí Dála
a ísliú agus an Seanad a scor ar an
gclár, mar aon le reachtaíocht chun
Uisce Éireann a bhunú agus an Cran-
nchur Náisiúnta a phríobháidiú. Tá
billí eile ann a bhaineann le cáin
mhaoine, cosaint do sceithirí agus
reachtaíocht a thabharfaidh cead do
bhaill de Chumann Daonnachach
Éireann postaí a reachtáil.

Díol spéise do lucht na Gaeilge iad
na billí a bhaineann le comhdhlúthú
eagraíochtaí Stáit.

Tá reachtaíocht a éascóidh
cónascadh an Coimisiún um Cearta
an Duine agus an tÚdarás Comhio-
nannais, Údarás Eitlíochta na hÉire-
ann agus an Coimisiún um Rialáil
Eitlíochta,  an tÚdarás um Bóithre
Náisiúnta agus an Ghníomhaireacht
um Fháil Iarnród, an
Ghníomhaireacht Náisiúnta do
Thomhaltóirí agus an tÚdarás
Náisiúnta agus Comhairle Spórt na
hÉireann agus Údarás Forbartha an
Champais Náisiúnta Spórt.

Níl trácht ar bith faoin bplean Oifig
an Choimisinéara Teanga a shá
isteach in Oifig an Ombudsman nó
na cónascacháin eile atá faoi chúram
na Roinne Ealaíon, Oidhreachta agus
Gaeltachta.

Deir an Roinn go bhfuil tuarascáil
ullmhaithe acu i dtaobh na moltaí
agus go bhfuil sé curtha faoi bhráid
na Roinne Caiteachais Phoiblí agus
Athchóirithe acu.

Deir Roinn Brendan Howlin go
bhfuil siad ag déanamh athbhreith-
nithe ar na tuarascálacha éagsúla atá
faighte acu. 

“An tátal a bhí le roinnt de na
hathbhreithnithe seo ná gur cheart
leanúint ar aghaidh leis na
cónascacháin,” arsa urlabhraí. “Aith-
níodh i roinnt cásanna nach mbeadh
ciall leis na cónascacháin.”

Níl an Roinn sásta a rá ceard iad na
moltaí nach bhfuil ciall ná réasún ag
baint leo. An é nach bhfuil an cath
caillte go fóill ag pobal na Gaeilge?

THUAIRISCIGH Gaelscéal an
tseachtain seo caite faoin gcon-
spóid a bhain leis an gcosc a chur an
Roinn Oideachais ar thu-
moideachas lánGhaeilge. De réir na
gcáipéisí a chuir an Roinn ar fáil, ba
í an chloch is mó ar an bpaidrín ná
go gcuirfí moltaí an churaclaim ó
thaobh mhúineadh an Bhéarla i
bhfeidhm beag beann ar chleach-
tais na nGaelscoileanna nó taighde
eolaíochta.

Bhí rud eile sna cáipéisí a bhí
spéisiúil, ach nár bhain go le ceist
an tumoideachais féin.

Fuair muid dréacht d’óráid a thug
an tAire Oideachais, Batt O’Keefe,
ag Comhdháil Ghaelscoileanna Teo
in 2008.

Thagair an t-Aire don chomhoib-
riú a bhí ar bun ag a Roinn le
Caitríona Ruane, Aire Oideachais an
Tuaiscirt. Dúradh sa dréacht-óráid
gur theastaigh uaidh an ghaelsco-
laíocht a chur chun cinn “across the
country”.

Tháinig casadh beag ar an scéal
níos déanaí, áfach, óir athraíodh
‘country’ go dtí ‘Island of Ireland’.

Is cosúil go bhfuil drogall ar an

státchóras cur síos a dhéanamh ar
Éirinn mar thír - oileán atá ann de
réir dealraimh.

Dúirt Oifig an Taoisigh leis an
gcolún seo nach bhfuil “aon treoir-
línte beachta le téarmaíocht a
úsáidtear nuair atáthar ag caint faoi
oileán na hÉireann. Áfach,
úsáidtear go minic an téarma
'oileán na hÉireann' le ‘o’ beag ar an
bhfocal ‘oileán’. Ní dhéantar tagairt
riamh don oileán mar 'Na 32 Con-
tae’.”

Níl aon dabht ach go bhfuil téar-
maíocht gheopholaitiúil in Éirinn
casta go leor agus amscaí in aman-
na. 

Tá sé seafóideach go bhfuil cosc á
chur ar dhaoine cur síos a
dhéanamh ar Éirinn mar ‘thír’
áfach.

Is beag duine a smaoiníonn ar
Éirinn agus plaic mhór bainte as a
cúinne thoir-thuaidh nuair a
bhíonn siad ag caint faoina dtír
dhúchais, agus, go teoiriciúil, ní
mór don rialtas ionadaíocht a
dhéanamh ar mhianta an phobail,
seachas a bheith ag iarraidh
‘newspeak’ a bhrú orthu.

Scéim Teanga Nua i ndán dÁras an Uachtaráin
Ciarán Mac Fhearghusa 

TÁ eolas faighte ag Gaelscéal go
bhfuil scéim teanga nua le haontú
idir Oifig Ard-Rúnaí an Uachtaráin
agus an Roinn Ealaíon, Oidhreachta
agus Gaeltachta go luath.
Daingníodh an chéad scéim teanga le
hOifig Ard-Rúnaí an Uachtaráin le
tús feidhme ón 28 Aibreán 2005.

Cé go bhfuil an scéim teanga
imithe in éag ó dheireadh mhí
Aibreáin 2008, beagnach ceithre
bliana go leith ó shin, níl aon scéim
nua daingnithe ag Oifig Ard-Rúnaí
an Uachtaráin leis an Roinn Ealaíon,
Oidhreachta agus Gaeltachta ó shin.  

Ach de réir foinse ón Roinn, áfach,
“Tá an Roinn dóchasach go n-aontó-
far dara scéim teanga Oifig an
Uachtaráin go luath. Idir an dá linn,

de réir fhorálacha an Achta, fanann
céad scéim teanga na hOifige sin i
bhfeidhm go dtí go n-aontaítear
scéim nua”.   

“Bíonn plé leanúnach ag an Roinn
Ealaíon, Oidhreachta agus Gaeltach-
ta le comhlachtaí poiblí maidir le
scéimeanna teanga a aontú. Tá 108
scéim teanga a chlúdaíonn 194
comhlacht poiblí aontaithe ó tháinig
an tAcht Teanga i bhfeidhm,” de réir
urlabhraí ón Roinn.

“Tá suas le 20 dréachtscéim - dara
scéim teanga Oifig an Uachtaráin san
áireamh - á bplé go gníomhach chun
cur leis an líon scéimeanna atá
daingnithe faoin Acht Teanga”. 

“Is próiseas casta é scéimeanna
teanga a aontú agus gach scéim
curtha in oiriúint don chomhlacht
poiblí atá i gceist. Ós rud é go ndéan-

tar scéimeanna a dhréachtú i
gcomhthéacs na n-acmhainní atá ag
comhlachtaí poiblí, is léir gur féidir
leis an bpróiseas a bheith dúshlá-
nach, go háirithe leis an mbrú ar
acmhainní mar atá i láthair na
huaire”. 

“Sa chomhthéacs seo, tá sé táb-
hachtach a aithint go bhfuil sé mar
aidhm ag córas na scéimeanna tógáil
ar an dúshraith a leagadh síos sa
chéad scéim tríd an raon seirbhísí a
chuireann an comhlacht poiblí ar fáil
trí mheán na Gaeilge a leathnú” a
deir an ráiteas.  

Tháinig Oifig Ard-Rúnaí an
Uachtaráin faoi bhrú le déanaí i ndi-
aidh an scannail  i dtaobh  sáraithe
na hoifige sin ar an scéim teanga a
aontaíodh leis an Roinn mar chuid
d’Acht na dTeangacha Oifigiúla 2003. 

De réir preasráitis ó Áras an
Uachtaráin, “Tá an Oifig seo ag gab-
háil go leanúnach d'fheidhmiú scéim
Acht na dTeangacha Oifigiúla agus
coinníonn sí An Coimisinéir Teanga
ar an eolas go rialta maidir le dul
chun cinn. 

“Is cainteoir líofa Gaeilge é an
tUachtarán Ó hUiginn agus tacaíonn
sé go mór leis an teanga.  Gaeilge a
úsáideann sé go rialta, go príob-
háideach agus ina chuid oibre gach
lá. Mar chuid de thionscnamh An
Óige agus an tÉireannachas 2012 bhí
an Ghaeilge comhtháite sna fógraí
raidió agus clóbhuaileadh na hábhair
a cuireadh ar fáil don imeacht i
nGaeilge agus i mBéarla araon.”

Tá gealltanas tugtha ag an Oifig
Ard-Rúnaí an Uachtaráin chomh
maith go mbeidh seirbhís Ghaeilge

ar an suíomh idirlín go luath. “Bhí
suíomh idirlín Áras an Uachtaráin
dátheangach cuid mhaith go dtí gur
cuireadh tús le hobair athfhorbartha
le déanaí. Nuair a bheas próiseas na
hathfhorbartha agus na hathd-
heartha críochnaithe, beidh an
suíomh athfhorbartha dátheangach
cuid mhór”. 

Tá sé tugtha le fios freisin ag Oifig
an Choimisinéara, “go bhfuil an t-
ábhar statach ar an suíomh á aistriú i
láthair na huaire, in ainneoin gan
aon ghealltanas sonrach a bheith
tugtha ina leith sin sa scéim teanga
reatha”. 

Beidh an méid seo ina ábhar spéise
do Chonradh na Gaeilge atá tar éis
tabhairt faoi iarrachtaí  le déanaí le
go mbeadh seirbhís Ghaeilge ar fáil
ar shuíomh idirlín an Árais.

Foilsitheoirí Gaeilge cáinte ag
Comhdháil Léitheoireachta
Colm Ó Broin 
i mBaile Átha Cliath

RINNEADH cáineadh ar an
bpoiblíocht a dhéanann roin-
nt foilsitheoirí ar leabhair
Ghaeilge ag comhdháil
litríochta Dé hAoine seo caite.

Dar le hiarchraoltóir Raidió
na Gaeltachta, Cathal Póirtéir
agus Cathaoirleach na féile
litríochta IMRAM, Liam Car-
son, tá easnaimh mhóra ag
baint leis an bpoibliú a dhéan-
tar ar leabhair.

“Tá níos mó leabhar ar ard-
chaighdeán á foilsiú i
nGaeilge le roinnt blianta
anuas ná mar a thuigeann
daoine ach go dtí go ndéantar
poibliú ceart orthu fanfaidh
cúrsaí mar sin,” arsa Póirtéir. 

Ag caint dó ag an gComhd-
háil ar Léitheoireacht a d’ea-
graigh Foras na Gaeilge i
gColáiste Marino dúirt
Póirtéir go bhfuil roinnt foil-
sitheoirí ag déanamh iarracht
fíormhaith ó thaobh na
poiblíochta de.

“Cuireann na comhlachtaí
is fearr bróisiúir agus catalóga
amach le heolas faoi na leab-
hair is déanaí atá foilsithe
acu,” ar seisean. “Cuireann
siad preasráitis agus eolas faoi
na leabhair, na húdair, seoltaí
leabhar agus araile chuig na
meáin.

“Tá foilsitheoirí eile ann
agus ní gheobhaidh tú cóip
den leabhar fiú, ná eolas faoin
seoladh. Tá cuid mór in eas-
namh sna modhanna oibre ó
thaobh cúrsaí poiblíochta de
agus tá fadhb mhór ansin.”

Dúirt Poirtéir agus Carson
go bhfuil ceacht le foghlaim
ag foilsitheoirí Gaeilge ó
earnáil na foilsitheoireachta
Béarla.

“Tá foilsitheoirí Béarla a
théann chucu (na meáin) bli-
ain roimh ré,” arsa Carson.
“Tá roinnt foilsitheoirí
Gaeilge nach gcuireann PR ar
bith amach agus tá an
tseafóid seo ag dul ar aghaidh
i rith an ama. Níl fiú ISBN
(Leabharuimhir Chaighdeá-

nach Idirnáisiúnta) ag cuid
acu .”

Cháin Póirtéir tuarascáil ar
mhargaíocht in earnáil fhoil-
sitheoireacht na Gaeilge a
réitíodh do Chlár na Leabhar
Gaeilge in 2007.

“Ní dhéanann sé aon
tagairt don raidió mar uirlis
margaíochta, ach is féidir
poiblíocht thar a bheith
éifeachtach a dhéanamh ar an
raidió.”

Labhair sé faoin mbéim a

leagann foilsitheoirí Béarla ar
an raidió.

“Pléitear leabhair ar go leor
clár ar RTÉ, a leithéid de chlár
Pat Kenny, Ryan Tubridy,
Derek Mooney, Mary Wilson
ar Drivetime, Vincent Woods,
the Book on One, Miriam
Meets, Marian Finucane agus
cláir John Bowman.”

“Agallamh le húdar a
bhíonn i gceist den chuid is
mó seachas léirmheasanna,
ach tá an-luach leis. Cos-

naíonn fógraíocht an t-uafás
airgid, toisc go n-oibríonn sé.
Bheadh pócaí móra ag teastáil
chun 15 nóiméad d’fhó-
graíochta a fháil ar an raidió,
agus níl na pócaí sin ag foil-
sitheoirí.”

“Eisceacht atá ann san
Eoraip go léann láithreoirí na
leabhair a chuirtear chucu fiú,
léann taighdeoir é dóibh. Níl
an t-am acu agus bíonn na
cláracha ag brath ar an eolas a
chuireann an foilsitheoir ar
fáil.”

Dar le Póirtéir, tá dúshlán sa
bhreis ag foilsitheoirí Gaeilge,
ach deir sé go bhfuil daoine le
Gaeilge ag obair le go leor clár
raidió in RTÉ.

Ní mór gach deis a thapú
chun poiblíocht a fháil, dar
leis.

“Dá mba rud é go raibh siad
(na foilsitheoirí Béarla) in ann
leabhar a fháil ar an Late Late
ar feadh cúig nóiméad
bheadh siad in ann a rá gurb
shin 5,000 cóip díolta agus
sin tú ar bharr na Best Sellers
List in Éirinn láithreach bonn
má éiríonn leat é sin a
dhéanamh. Ach cuid de na
foilsitheoirí Gaeilge tugann
siad an tacaíocht chéanna do
gach aon leabhar agus gach
aon scríbhneoir agus níl na
féidearthachtaí céanna ag
gach aon leabhar agus gach
aon scríbhneoir dul i bhfei-
dhm ar an phobal mór.” 

De réir Carson, níl maitheas
ar bith clamhsán a dhéanamh
faoin easpa Gaeilge ag féilte
litríochta.

Dúirt sé go raibh raic ann

cúpla bliain ó shin toisc nach
raibh imeacht Gaeilge ag Féile
Scríbhneoirí Bhaile Átha
Cliath.

“Thosaigh daoine ag
déanamh ionsaí orthu, ion-
saithe uafásacha, náireacha.
Dúirt mé leis na daoine seo
‘bígí i bhur dtost ar feadh
tamaill, scríobhfaidh mé
chucu – táim cinnte gur
mhaith libh imeacht Gaeilge a
eagrú,’ agus is mar sin a tharla
sé.

“Tá daoine ag bhíonn ag plé
leis na féilte litríochta ach ní
féidir leo imeacht Gaeilge a
eagrú toisc nach bhfuil
Gaeilge acu. Caithfidh muid
tacú leo agus na seirbhísí a
chur ar fáil dóibh.”

Mhol Cathal Póirtéir do
phobal na Gaeilge a bheith
níos gníomhaí chomh maith.

Chuaigh sé ar scor ó RTÉ Dé
hAoine seo caite tar éis dó
glacadh le pacáiste iomar-
caíochta. Tháinig deireadh
leis an gclár litríochta a
bhíodh á láithriú aige, Comh-
luadar na Leabhar, agus níl
clár leabhair eile beartaithe ag
Raidió na Gaeltachta roimh
an Nollaig.

Ba cheart don phobal
teagmháil a dhéanamh le
RnaG le cur in iúl go bhfuil
clár litríochta uathu, dar leis.

“Aon stáisiún raidió gur fiú
trácht air tá siad sásta éis-
teacht leis an phobal, ach
caithfidh tú é a rá leo. Mura
gcuireann daoine in iúl
doíbh go bhfuil gá lena lei-
théid sleamhnóidh sé ón
sceideal.”

Ferdie Mac an Fhailigh, Príomhfheidhmeannach Fhoras na Gaeilge, Aire Stáit na Gaeltachta Don-
nchadh Mac Fhionnlaoich, TD, Aedín Ní Bhroin, Stiúrthóir Chlár na Leabhar Gaeilge agus Seán Ó
Coinn, Leas-Phríomhfheidhmeannach Fhoras na Gaeilge ag an gComhdháil faoin Léitheoireacht
a d’eagraigh Foras na Gaeilge in Ionad Comhdhála Marino an deireadh seachtaine seo caite. Ba é
ba chuspóir don chomhdháil ná teacht ar bhealaí le cur leis an líon daoine a léann leabhair
Ghaeilge. I measc na n-ábhar a pléadh ag an gcomhdháil bhí staid reatha na litríochta, cleachtais
idirnáisiúnta leis an léitheoireacht a chothú i measc an phobail, an léirmheastóireacht, agus
dáileachán agus margaíocht na leabhar. PIC: MAXWELLS

I bpáirt leis an bpobal

Aighneachtaí á lorg Acht na  
Dteangacha Oifigiúla 2003

Dréacht-Scéim á hUllmhú  
ag Údaráis Áitiúla Laoise

Tá sé i gceist ag Údaráis Áitiúla Laoise scéim a dhréachtadh 
de réir Alt 11 d’Acht na dTeangacha Oifigiúla 2003. Is é 
bun-chuspóir an Achta ná a chinntiú go mbeadh fáil níos 
mó ar sheirbhísí poiblí trí Ghaeilge agus go mbeadh siad ar 
chaighdeán níos airde.

Tá aighneachtaí maidir le hullmhú na dréacht-scéime á lorg 
ag Údaraís Áitiúla Laoise anois ó aon pháirtithe leasmhara. Ba 
chóir nach rachadh na haighneachtaí sin thar 4,000 focal (c. 8 
leathnach). Ba chóir freisin, go hinmhianaithe, aighneachtaí, 
a bheidh ar fáil go poiblí ar láithreán gréasáin Údaráis Áitiúla 
Laoise a sheoladh isteach go leictreonach chuig gaeilge@
laoiscoco.ie. Ina ionad sin is féidir iad a sheoladh leis an bpost 
chuig Roinn Corparáideacha, Comhairle Chontae Laoise, Áras 
an Chontae, Portlaoise, Co. Laois. Tá eolas maidir le mandáid 
agus an ról/na seirbhísí arna soláthar don phobal ag Údaráis 
Áitiúla Laoise ar fáil ar www.laois.ie.

Is é an dáta deireanach d’aighneachtaí a bheith faighte ná  
5.00 i.n., ar 19 iú Deireadh Fómhair, 2012.

Tá tuilleadh eolais faoin Acht ar fáil ar láithreán gréasáin na 
Roinne Gnóthaí Pobail, Tuaithe agus Gaeltacha www.pobail.ie 
nó ar iarrtais trí ríomhphoist chuig achtteanga@pobail.ie.

Ballstát Eorpach Nua Chugainn? 
Tuairisc le Tomás Mac Síomóin
sa Chatalóin  

AR an 11 Meán Fómhair, Lá
Náisiúnta na Catalóine,
mháirseáil 2m duine i
mBarcelona, agus saoirse na
Catalóine ón Spáinn mar sprioc
acu. Ba ar an dáta seo sa mbli-
ain 1714 a chriog Arm na
Spáinne an stát Catalónach gur
nasc leis an Spáinn é. An aidhm
atá ag náisiúntóirí anois ná an
stát Catalónach a athbhunú
aríst faoi 2014, 300 bliain i ndi-
aidh na tubaiste, mar bhallstát
Eorpach.  Is cinnte go gcuir-
feadh an Spáinn cros ar
thosaíocht dá leithéid, áfach.

Is beag ábhar cainte eile a
chluintear ar shráideanna na
Catalóine ar na saolta seo. Dar
le pobalbhreith nuachtáin, an
Periodico de Catalunya,
bheadh 49.5% de na Cataló-
naigh i bhfách le briseadh leis
an Spáinn, agus bheadh 48%
ina choinne. De réir mar
imeoidh an ghéarchéim in
olcas, áfach, neartóidh ar an
éileamh náisiúnaíoch seo. Tá

ráta dífhostaíochta na
Catalóine, 22% (25% sa Spáinn),
ag méadú i gcónaí. 

Gné ar leith den cheangal leis
an Spáinn a chuireann olc ar
Chatalónaigh ná go mbailíonn
an Spáinn cánacha sa gCatalóin
agus riarann siad iad ar réigiúin
éagsúla an stáit. De réir an
tsocraithe seo, fágann €16bn an
Chatalóin in aghaidh na bliana
– agus cianóg rua de ní fhil-
leann ar an gCatalóin. 

D’imigh Uachtarán na
Catalóine, Artúr Más, go Maid-

rid ar an gCéadaoin seo caite le
leasú ar an an gConradh
Fioscach idir an Chatalóin agus
an Spáinn a lorg ó Príomh-Aire
na Spáinne, Mariano Rajoy.
Thuig sé roimh ré gur turas in
aisce a bheadh ann, óir tá
cumhachtaí réigiúin na
Spáinne á gciorrú as éadan ag
Rialtas reatha Mhaidrid.   

Síleann náisiúnaithe Cataló-
nacha go mbeadh sé níos furas-
ta a stát neamhspleách féin a
bhunú anois seachas
cumhachtaí breise a fháil ó

Mhaidrid. Mar sin, gheall
Francesc Homs, urlabhraí Rial-
tas na Catalóine, go mbeidh
Stát Catalónach ar chlár oibre
Dháil na Catalóine nuair a
bheas na toghcháin Chataló-
nacha, a reáchtáilfear go luath,
thart. Níor ghá reifreann le
saoirse na Catalóine a chinntiú,
a deir an tUas. Homs; d’fhéad-
fadh Parlaimint na Catalóine
féin saolú Stát na Catalóine a
fhógairt.

Níor ghá, ach an oiread, go
mbeadh sé sin chomh furasta a
dhéanamh taobh istigh de stát
ina bhfuil an traidisiún daon-
lathach sách nua agus lag fós.
Cluintear glórtha bagracha na
nginearál, a chosnódh Bun-
reacht reatha na Spáinne “go
bás” taobh thiar de chaint na
bpolaiteoirí. 

Ní bheadh scarúint na
Catalóine leis an Spáinn in
2014, chomh héasca agus a
bheadh sé ag Alex Salmond
briseadh leis an mBreatain sa
mbliain chéanna, abair, dá
dtogródh muintir na hAlban a
leithéid.  

Cosc ar logainm-
neacha Gaeilge de
bharr ‘athrú foirne’
Colm Ó Broin 

TÁ sé ráite ag Comhairle Con-
tae na Gaillimhe nach féidir
logainmneacha Gaeilge a
úsáid le hiarratais phleanála
de bharr athrú foirne.

Bhíodh daoine in ann
logainm Gaeilge a úsáid le
hiarratais ach tá sé mar
chleachtas ag an gComhairle
faoi láthair iad a aistriú go
Béarla, fiú logainmneacha
Gaeltachta.

Bheartaigh an Chomhairle
logainmneacha Gaeltachta i
nGaeilge amháin a úsáid nuair
a chuireadh an tOrdú Logain-
mneacha i bhfeidhm.

“Chothaigh sé sin riar
deachrachtaí do dhaoine agus
deirtear liom go raibh riar
gearán ann ó ghníomhairí,”
arsa Oifigeach Gaeilge na
Comhairle, Páid Ó Neachtain.

“B’fhéidir go raibh fógra
curtha sa pháipéar acu agus
b’fhéidir go raibh an logainm i
mBéarla nó go raibh sé litrithe
mícheart agus chaithfidís dul
ar ais agus an fógra a chur ar
ais sa pháipéar, agus bhí
costas ann agus araile. 

“Is ó ghníomhairí a

fhaigheann muid an chuid is
mó de na hiarratais.”

Athraíodh an córas ag an am
ionas go mbeadh daoine in
ann logainm Gaeilge nó Béarla
a úsáid le hiarratas pleanála.

“An rud a tharla idir an dá
linn ná gur athraíodh an
fhoireann agus athraíodh
modhanna oibre sa rannóg
pleanála,” arsa Ó Neachtain.

“Nuair a tharla sé sin ní
raibh an leagan Gaeilge á
úsáid. Ní cinneadh sonrach ar
son nó in aghaidh na Gaeilge a
bhí ann.”

“Tá an fhadhb tagtha chun
solais anois agus tá muid ag
lorg bealach chun modh oibre
a chur isteach chun nach n-
athraíonn rudaí má athraíonn
an fhoireann.”

Níl a fhios ag an gComhairle
cén uair a bheas cead ag
daoine logainm Gaeilge a
úsáid.

Baineann an tOrdú Logain-
mneacha le hAchtanna
Oireachtais, léarscáileanna de
chuid Suirbhéireacht Ordanáis
Éireann  agus ar chomhartha
bóthair nó sráide.

Deir Scéim Teanga na
Comhairle go mbainfidh siad

úsáid as An tOrdú Logainm-
neacha 2004 “chun críocha
oifigiúla agus úsáidfear é mar
réamhshocrú i ngach
bunachar sonraí agus
comhfhreagras de chuid na
Comhairle.”

Dúirt Oifig an Choimis-
inéara Teanga le Gaelscéal go
ndéanfaidh siad fiosrú faoin
gceist má dhéanann duine
gearán oifigiúil leo go bhfuil
an scéim sáraithe ag an
gComhairle.

Dúirt Donncha Ó hÉallaithe,
a thug an cheist chun solais in
alt do Beo.ie an mhí seo,
áfach, go bhfuil oifig pleanála
na Comhairle ag úsáid logain-
mneacha i mBéarla i gcás iar-
ratas pleanála sa Ghaeltacht le
cúig bhliana ar a laghad. 

“Tá an tOifigeach Gaeilge ag
iarraidh an locht a chur ar
chóras ríomhaireachta, amhail
is nach bhfuil ríomhairí in ann
déileáil le logainm i nGaeilge.

“Im’ thuairimse tá an locht
ar an meon atá istigh in oifig
pleanála na Comhairle Contae
agus tá cuid mhór den locht ar
an Oifigeach Gaeilge nár éirigh
leis dul i bhfeidhm ar an oifig
pleanála,” ar seisean.

Scríbhneoirí Éireannacha agus
Albanacha ag teacht le chéile
Méabh Ní Eadhra 

TÁ tithe foilseacháin ó Éirinn
agus ó Albain ag teacht le
chéile le ceardlann scríbh-
neoireachta a chur ar fáil do
scríbhneoirí a bhíonn ag obair
i nGaeilge agus i nGaidhlig.

Is iad Futa Fata, atá lon-
naithe sa Spidéal, i nGaeltacht
Chonamara, agus Acair ó Ste-
ornabhaigh, ar Oileán Leod-
hais na hAlban, atá ag cur a
gcloigne le chéile, ní hamháin
le scéalta agus ábhar bunleab-
har nua a fhorbairt ach leis an

gcaidreamh idir an dá chomh-
lacht a chothú chomh maith.

Cuireadh tús leis an gceard-
lann san óstán ‘The Twelve’, i
mBearna, Co. na Gaillimhe, ar
an Luan agus bhí sé ar siúl
inné agus inniu freisin.
Tháinig na scríbhneoirí ón dá
thír le chéile sa cheardlann,
agus beidh seisiún trí lá eile in
Albain amach anseo.

Cé gur togra nua é ceardlann
dátheangach a chur ar fáil, ní
hé seo an chéad uair a d’oib-
righ an dá chomhlacht le
chéile.  Tá sé cinn de bhun-

leabhair Ghaeilge Futa Fata
foilsithe i nGaidhlig ag Acair
go dtí seo.  Tá súil ag
stiúrthóirí an dá comhlachta,
Tadhg Mac Dhonnagáin, Futa
Fata, agus Agnes Rennie,
Acair, tógáil ar an gcaidreamh
seo agus taithí saoil oibre na
mionteanga a roinnt, a chothú
agus a neartú.

Fuair an tsraith ceardlanna
seo tacaíocht ón eagraíocht
Colmcille, a fhéachann le
comhpháirtíocht a chothú idir
na pobail Ghaeilge in Éirinn
agus in Albain.

Bhailigh 1.5 miliúin ar shráideanna Barcelona ar an 11ú den mhí
seo ar son neamhspleachas na Catalóine.

Dhá chultúr liteartha. Tháinig tithe foilseacháin, Acair, ón Steornabhaigh san Albain, agus Futa Fata ó
Ghaillimh le chéile an tseachtain seo le smaointe nua a forbairt, caidreamh oibre a chothú agus taithí
saol oibre na mionteanga a roinnt. Sa phictiúr tá ó chlé: Morag Stiubhart, Oileán Sciathanach; an 
t-údar Patricia Forde; Tadhg Mac Donnagáin, foilsitheoir Futa Fata; Catriona Lexy Chambeul, 
Leódhas; Ailbhe Nic Giolla Bhrighde, údar; Máire Zepf agus Cunsello Ross, Leódhas. PIC: SEÁN Ó MAINNÍN

An cheist nár cuireadh: Cé atá   
Conall Ó Móráin

Tá téarma ar eolas ag gach
iriseoir, téarma a thar-
raingítear amach as an
tarraiceán gach
samhradh nuair nach

bhfuil nithe ag tarlú sa saol gur féidir
scéalta a scríobh fúthu. Sin an
‘séasúir amaideach’ nuair a scríob-
htar alt i ndiadh ailt go minic ag cur
síos ar chúrsaí nach bhfuil tarlaithe –

ach a d’fhéadfadh tarlú – nó ag frea-
gairt ceisteanna nach bhfuil curtha
ag aon duine.

Le bliain anuas, tá téama a cheap-
fá a bhaineann leis an séasúir amaid-
each céanna le léamh i gcuid mhór
dár nuachtáin náisiúnta ár gceistiú
ar loit muid an todhchaí don chéad
ghlúin eile de bharr an mhéid a rinne
muid leis an ngeilleagar agus é cuid
mhaith scriosta againn.  

Níl a fhios agam an do bharr an
chúlra Críostaí atá againn sa tír é go
bhfuil fothéacs sna hailt seo, ag lorg
maithiúnas dár bpeacaí? 

Ach seo ceist. Cé atá ag lorg an
mhaithiúnais seo? An bhfuil aithne
ag aon duine ar dhuine den aos óg a
chur an cheist riamh, cén fáth gur

loit muid an tír agus cad atá muid ag
dul a dhéanamh faoi? Má rinne níor
chuala mise faoi.  

Anois ní cúis bhróid d’aon duine
an mhéid atá tite amach sa tír, ach
thug muintir na tíre a bhfreagra ar ár
rialtóirí maidir leis an méid atá tar-
laithe nuair a ghearr siad an tóin as
Fianna Fáil ag an toghchán deire-
anach. 

(Mar fhonóta, caithfidh mé a rá go
gcuireann sé iontas an domhain orm
go bhfuil FF chun tosaigh ar pháirtí
an Lucht Oibre sna pobalbhreithean-
na is deireanaí agus an bhfuil scéal i
bhfad níos spéisiula le tarraingt as
sin?). 

Mar a deir mé, thug muintir na tíre
a bhfreagra ag an olltoghchán, agus

cé go mb’fhéidir go raibh sé cúig
bliana ródheireanach, ar a laghad
thaispeáin siad go raibh beocht de
shórt éigin iontu agus tuiscint ar cén
áit ar chóir roinnt mhaith don
mhilleáin luí. 

Anois, nuair a cuirtear an cheist
(nach gcuirtear!) faoin méid a tharla
don gheilleagar, is faoin ‘uacht
náisiúnta’ a fhágfar, nó atá fágtha, ag
ár ndaoine óga atáthar ag déanamh
tráchta. Cé air a mhairfidh an chéad
ghlúin eile? 

An bhfuil sé cóir go bhfuil na bil-
liúin euro mar fiachais náisiúnta le
díol ar ais acu? An maithfidh siad
riamh ár bpeacaí?

Tá amhrán (fíor-uafásach) ag an
amhránaí ceoil tíre as Meiriceá,

Tammy Wynette, ar a dtugtar ‘No
Charge’. 

Is é téama an amhráin ná go dta-
gann mac ag lorg airgid óna
mháthair i gcóir obair tí a bhí déanta
aige, an féar a bhí gearrtha aige agus
an bruscair a bhí curtha sa mbosca
bruscair aige, an sórt sin ruda. i
bhfocla an amhráin, casann an
mháthair agus tugann sí liosta dó ar
na rudaí a rinne sise dó i rith a shaol,
mar shampla gur thug sí ar an saol é,
gur thug sí dídean dó, gur chuir sí
oideachas air, srl. agus ar ndóigh go
ndearna sí sin ar fad ‘gan lucht’. 

Is breá le hamhránaithe ceol tíre
na deora a tharraingt asat agus gan
an focal ‘caolchúiseach’ sa bhfoclóir
acu!

Páidí Ó Lionáird 

Tá an tAire Sláinte Reilly i
dtrioblóid. Is cuma má
thugann an Taoiseach a tha-
caíocht dó nó fiú má
chaitheann 99 dá chomhgh-

leacaithe vóta iontaoibhe leis, tá a
chosa nite. Is cuma cé na ceisteanna a
chuireann an freasúra ort nó fút, nuair
a thosaíonn siad siúd ar an dtaobh
céanna de sheomra na Dála leat féin ag
ceistiú do chur chuige, sin sin. 

Ar ndoigh, bíodh is go bhfuil an tAire
Stáit, Róisín Shortall, ar fhoireann Reilly
sa Roinn Sláinte agus ar fhoireann na
comhaireachta, ní ón bpáirtí céanna iad
beirt agus dá bharr sin, níl a mianta, a
nósanna ná a gcuid idéil i dtiúin lena
chéile.  Tá le cois scór bliain phósta caite
agam. Stop anois, nílim ag lorg aon mho-
ladh nó comhghairdeas agus, níl, níl aon
údar speisialta le ceiliúradh a dhéanamh
air. Ar ndoigh ní bheinn pósta in aon
chor an t-achar ama sin murach go
bhfuil bean chéile fíorthuisceanach,
foighneach agus grámhar agam. 

Tá agus tá an t-ádh liom.
Is iomaí ábhar ar a mbíonn

comhghéilleadh le déanamh againn
d’fhonn malairt tuairime a réiteach nó
murar réiteach go díreach é, aontú ar
easaontú. Ón tús. Ní haon eisceacht
muid. Is mar seo a oibríonn pósadh ar
bith mar i ngnáth rithim an tsaoil, ní
oireann gach stoca gach bróg - bíonn
buinneáin ann go minic. 

Agus tógann sé go leor ama a theacht

ar na socruithe seo ar fad; glacann sé am
na deasghnátha, na nósanna, na béasa
atá ag an duine eile a léamh, a aithint, a
dhíchódú agus a léamh i slí inar féidir
dul i ngleic leo, nó murar féidir dul i
ngleic, dul i dtiúin leo ar a laghad.

Mar an gcéanna a oibríonn comhrial-
tas. Ar ndóigh bíonn achar níos faide
suiríochta go minic ag lánúin ná mar a
bhíonn ag polaiteoirí ón bhfreasúra. Ach
amháin, nuair a bhíonn polaiteoirí ó
pháirtithe polaitíochta ag suí i dteannta
a chéile ar na bínsí freasúra, bíonn
caidreamh agus deis acu dul i dtaithí ar

nósanna, ar bhéasa agus ar dheasgh-
nátha a chéile. An cúrsa réamhphósta,
más maith leat, nó ba cheart go mbeadh,
agus fiú murar suiríocht go díreach é, ar
a laghad ba chóir go mbeadh aird á dtab-
hairt acu dá chéile ar eagla go gcaithfidís
a theacht le chéile agus cónaí faoin díon
amháin lá éigin, faoi mar ar thárla
d’Fhine Gael agus an Lucht Oibre i ndi-
aidh olltoghchán na bliana seo caite. 

Bhí ceithre bliana déag caite i
gcomhrialtas ag Fianna Fáil agus
meascán den Pháirtí Daonlathach agus
den Chomhaontas Glas agus i ndeireadh

na dála, tháinig tairngreacht Tip O’Neill
(go gcríochnaíonn gach gairm pholaitiúil
le teip) chun aibíochta do gach ball den
Chomhaontais Ghlas agus d’fhormhór
Theachtaí Dála Fhianna Fáil.

Bhí an dá pháirtí ar aon intinn agus an
dúil chéanna acu fáil réidh le Fianna
Fáil. Ar a laghad bhí an mhéid sin
coitianta eatarthu. Chuireadar gach
blúire fuinnimh a bhí acu san aon iar-
racht agus le cúnamh Shinn Féin agus an
creimeadh iomlán eacnamaíochta,
d’éirigh leo ina n-iarrachtaí.

Is cuma go bhfuil an oiread sin Teach-

taí nua sa Dáil, is iad na seanóirí a
bheadh i mbun idirbheartaíochta agus
ag cnagadh clár comhrialtais le chéile -
leithéidí Róisín Shortall, TD, (a toghadh
ar dtús in 1992) don Lucht Oibre ach
d’ainneoin go bhfuil an Dr James Reilly,
TD, ina leascheannaire ar Fhine Gael, ní
áireoinn é mar idirbheartaí toisc a
nuaíocht mar TD (a toghadh ar dtús in
2007). Is cuma go bhfuil an Dr Reilly ina
Aire sinsearach sa Roinn Sláinte agus
Róisín Shortall mar Aire Stáit aige – ó
foilsíodh ainm Reilly sa Stubbs Gazette,
tá smacht caillte ar a chúram Aireachta
aige. Tá a aird as alt. 

Ó fuarthas amach gur chuir sé Baile
Brigín agus an Sórd ar liosta ionaid
cúraim sláinte príomhúil, áfach, beag
beann ar chomhairle ó shaineolaithe an
Fheidhmeannais Seirbhísí Sláinte,
b’shin sin. Anois i m’ leabharsa, níl aon
rud mícheart le polaiteoirí a chuireann a
muintir féin, ina ndáilcheantair féin
chun cinn ag barr an leathanaigh. Sin an
post atá acu nach ea? 

Sea, ach nuair is Aireacht Roinne atá i
gceist, athraíonn an teorainn – tá gach
uile shaoránach sa stát i ndáilcheantar
Aire, go háirithe nuair is cúrsaí sláinte
atá faoina chúram. Uaireanta caitheann
comhrialtas filleadh ar an gclár dubh
agus féachaint arís ar an gcruth atá ar an
bhfoireann – díreach mar a dhéanfadh
bainisteoir foirne ar bith. Caithfidh an
Taoiseach agus an Tánaiste stop a chur
leis an teannas anois díreach. Mura
ndeineann, beidh deireadh ré an Aire
Reilly ina thús le lobhadh na
comhaireachta agus an chomhrialtais.

Ó thaobh an Aire Reilly de, ní mór dó
beart daor bláthanna a cheannach agus
iad a chur lena impí comhghéillte os
comhair an Aire Stáit Shortall, é sin nó
beidh colscaradh mar thoradh ar an
bpósadh. 

“Is é an pósadh príomhchúis
an cholscartha!”

Scoilt : An tAire Stáit um Chúram Príomhúil, Róisín Shorthall (Lucht Oibre) agus an
tAire Sláinte James Reilly (Fine Gael) [PIC : LAURA HUTTON/PHOTOCALL IRELAND]

  ag lorg an mhaithiúnais seo?  
Ach ag glacadh leis an téama

chéanna sin, cén ceart atá ag aon
ghlúin an ghlúin rompu a cheistiú
faoin mhéid a rinne siad? 

An féidir praghas a chur ar
roghanna a rinne na daoine a
d’imigh romhainn? Tá mé cinnte go
bhfuil daoine a déarfadh go
mb’fhéidir nárbh cóir dúinn an ruaig
a chur ar Lochlannaigh, na Norman-
naigh nó na Sasanaigh ach b’shin
rogha ár sinsear.

Más ag iarraidh lucht a chur
orainn a bheadh daoine (arís deir mé
go bhfuil an téama iomlán
seafóideach mar nach gcuirtear an
cheist, go bhfios dom) an bhfuil siad
sásta díol ar bhealach éigin as na
dea-rudaí a rinne na daoine

romhainn? 
Cén luach a chuirfí ar pholasaí

Sean Lemass agus Ken Whittaker
sna 1960í ag díriú ar chuideachtaí
ilnáisiuntacha a mhealladh anseo,
polasaí a thug na mílte post maith
anseo? 

Agus an bhfuil siad sásta díol
freisin as polasaí Aire Oideachais
Fhianna Fáil ag an am, Donnachadh
Ó Máille, a thug ‘saoroideachas’ ag
an dara leibhéal do chách? B’shin
ceann de na cinntí ba radacaí a
tógadh riamh sa Phoblacht agus
ceann ar bhain na céadta míle duine
óg buntáiste as mar go raibh
oideachas ar a gcuid tuismitheoirí,
rud a thug seans dóibh slí bheatha
níos fearr a bhaint amach. An bhfuil

an aos óg ag iarraidh díol as sin?
Leanann an liosta ar aghaidh. In

ainneoin na praisí atá, gan cheist,
déanta againn, ar a laghad tá infreas-
truchtúr i bhfad Éireann níos fearr
againn (agus dá bharr, ag an gcéad
ghlúin eile) ná mar a bhí riamh sa tír. 

De bharr pholasaithe Mary Har-
ney, ag cur cosc ar dhó guail, tá an
aer atá á análú againn ar fad, glan.
Mar an chéile an cosc a cuireadh ar
caitheamh tobac i dtithe tabhairne
agus an cinneadh a glacadh luaidhe
a ghlanadh as breosla carranna. Tá
rudaí i bhfad níos fearr don ghlúin
seo ná mar a bhí againne agus muid
ag fás suas.

Agus, faoi mar a scríobh mé le
deireanas, tá cúrsaí sláinte na tíre i

bhfad níos fearr agus muid ag
maireachtáil os cionn cheithre scór
bliain, gar le dúbailt ar na blianta a
mhair ár sin-sean-mhuintir. 

Cén luach atá air sin? Muidne,
agus na glúinte romhainn, a dhíol as
an gcaiteachas chun an córas sláinte,
nach bhfuil fós maith go leor, a fhe-
abhsú go dtí leibhéil gan chuimse i
dtéarmaí an chéid a bhí imithe. Agus
níl ansin ach aon faoin gcéad don
liosta a d’fhéadfadh mé a liostáil. 

Ní lorgaíonn tuismitheoirí
íocaíocht don sórt sin rudaí. Mar a
deir Tammy Wynnette, tá sé ‘gan
lucht’ ach mar chúiteamh beag ba
mhaith liom dá stopfadh iriseoirí ag
scríobh alt amaideach faoi neamh-
ábhar.

Le bliain anuas, tá téama a
cheapfá a bhaineann leis
an séasúir amaideach
céanna le léamh i gcuid
mhór dár nuachtáin
náisiúnta ár gceistiú ar loit
muid an todhchaí don
chéad ghlúin eile de bharr
an mhéid a rinne muid leis
an ngeilleagar agus é cuid
mhaith scriosta againn. 

An ag magadh atá an DUP?
Eoghan Ó Néill

Bhí tréimhse ann sna 1960í
nuair a phléigh
Comhaireacht Stormont
plean chun fáil réidh leis an
ainm ‘Northern Ireland.’

Chuir sé isteach orthu go raibh ‘Ireland’
luaite in ‘Northern Ireland’ 

B’ionadh liom mar sin Peter Robin-
son a bheith ag cáineadh Náisiúnaithe
oíche Shathairn seo caite as gan ‘North-
ern Ireland’ a thabhairt ar an stát.

Dar le Peter go bhfuil Náisiúnaithe ag
séanadh ‘comhurraime’ ar Aontach-
taithe nuair a thugann siad ‘an Tuais-
ceart, na Sé Chontae,’ ná aon rud eile ar
an stát seachas ‘Northern Ireland.’

Cá dtosaíonn tú ag plé le truflais den
tsórt sin?

90 bliain ó shin, bhunaigh na hAon-
tachtaithe stát ar aon chritéir amháin,
ar bhonn creidimh. Seicteachas an t-
aon slat tomhais a bhí acu don stát nua.
Thug siad faoin mbunú beag beann ar
thoil mhuintir na hÉireann ná ar thoil
rialtas na Breataine. 

Bhunaigh siad é le bagairt fornirt
agus le forneart. Ansin choinnigh siad
cos ar bholg ar Náisiúnaithe ina stáitín
ar feadh 50 bliain.

Seachas aird a thabhairt ar aon chuid
de sin ina chaint oíche Shathairn seo
caite, dhírigh Peter isteach ar a éileamh
go dtaispeánfadh Náisiúnaithe
comhurraime d’aontachtaithe trí
‘Northern Ireland’ a rá. 

Agus cén áit a ndearna Peter a
éileamh?

Ag ócáid chun comóradh a
dhéanamh ar Chúnant Uladh. Ag ócáid
a rinne ceiliúradh ar cheannairc in
aghaidh a gcomhthíreach (ní raibh
críochdheighilt i bhfeidhm in 1912)

agus in aghaidh rialtas Shasana, an rial-
tais a raibh siad dílis dó, mar dhea!

Cá dtosaíonn tú?
Ach ar ais chuig ainmneacha. 
Bheadh ort casadh dochreidte a

bhaint as loighic, stair agus teanga
chun go dtabharfá ‘Ulster’ ar na Sé
Chontae.

Ach déanann gach Aontachtaí é. 
Déanann BBC Northern Ireland é

fosta agus tá siad á dhéanamh leis na
cianta.  An bhfuil ceannaire an DUP
chun moladh d’Aontachtaithe (agus do
BBC NI) gan an téarma ‘the Province’ a
úsáid mar nach ionann na Sé Chontae
agus ‘the Province.’

Nach nglacfadh sé leis go bhfuil sé ag
séanadh comhurraime ar Náisiúnaithe
trí ‘Ulster’ agus ‘the Province’ a thab-
hairt ar na Sé Chontae?

Déanann Aontachtaithe agus BBC NI
teanga a chur as riocht cionn is go
léiríonn an teanga a úsáideann siad na
claontaí atá acu. 

I gcás BBC NI, téann siad céim níos
faide agus tugann siad ‘The Irish Prime
Minister’ ar an Taoiseach, the Irish Par-
liment’ ar an Dáil agus ‘the Irish Police-
force’ ar an nGarda Síochána. Thig leat
socrú duit féin ar cad chuige a
dhéanann BBC NI amhlaidh go fiú i
ndiaidh do Bhanríon Eilís na Breataine

agus polaiteoirí Sasanacha na hainm-
neacha Gaeilge a úsáid gan fadhb. 

Glacaimse leis go bhfuil níos mó ná
ainm amháin ar an stát ó Thuaidh mar
go bhfuil níos mó ná tuairim amháin
ann faoi dhlisteanacht an stáit.

Cibé maolú a thiocfaidh ar
naimhdeas na Náisiúnaithe d’ainm an
stáit, do siombalacha an stáit agus d’in-
stitiúidí an stáit, tiocfaidh sé nuair a
chruthaíonn Peter agus Aontachtaithe
go bhfuil stát Éireannach / Briotanach
sa Tuaisceart agus nach stát Briotanach
do Bhriotanaigh ná stát Protastúnach
do Phrotastúnaigh atá ann. Tá
leathchuid de phobal an Tuaiscirt ar

treise a ndílseacht d’Éirinn ná do thír ar
bith eile. 

Ní thig le hAontachtaithe an stát a
rialú beag beann orthu sin a thuilleadh.
Shíl mé ar dtús gur ag magadh a bhí an
DUP nuair a d’éiligh siad leithscéal ó
rialtas na hÉireann maidir le bunú
Shealadaigh an IRA.

Níorbh é rialtas na hÉireann a d’éas-
caigh bunú na Sealadach ach rialtas
Stormont. Rialtas a chruthaigh stát
aonchreideamh  agus a rinne cos ar
bholg ar leathchuid de phobal an stáit
sin.

Ba é sin a chruthaigh an linn
naimhdis a chothaigh an tIRA i rith na
dTrioblóidí.  Ach séanann Aontach-
taithe i gcónaí go ndearna siad aon rud
mídhaonlathach, mícheart, ná
mímhorálta le 90 bliain anuas. 

Séanann siad gur bhain an tIRA ar
bhealach ar bith leis an leatrom a rinne
siadsan ar leathchuid de phobal an
Tuaiscirt.  Tá ciall le moladh Michael
Lillis go mba cheart don stát ó Dheas
leithscéal a ghabháil ní le hAontach-
taithe ach le Náisiúnaithe an Tuaiscirt
as iad a fhágáil faoi smacht Stormont ar
feadh 50 bliain.

Ach seachas tuilleadh leithscéalta,
b’fhearr tuilleadh gníomhartha. 

Níor dúirt Ian Paisley ‘tá brón orm’
faoin ról lárnach a bhí aige i gcothú an
tseicteachais as ar tháinig cuid den
fhorneart ba mheasa a tharla sna Tri-
oblóidí. Ach d’imir sé ról dearfach sna
blianta deireanacha a chaith sé ag Stor-
mont. Ba thábhachtaí sin ná leithscéal.
Ghabh an tIRA leithscéal as na ‘Disap-
peared.’

Ach seachas sin is é atá de dhíth ó
Phoblachtaigh ná níos mó eolais a
chuideodh le haimsiú na gcorp. 

Gníomh seachas leithscéalta atá de
dhíth ó Thuaidh mar aon leCéad-Aire
agus LeasChéad-Aire a aithníonn agus
a gníomhaíonn ar an tuiscint nach
raibh siadsan, ar bhonn pearsanta, ná a
bpáirtithe ná an pobal a thogh iad gan
locht as na huafáis a tharla le 90 bliain
anuas.  

Cá bhfuil Ulaidh? Léiríonn
an léarscáil céatadáin na
bProtastúnach (oráiste)
agus na gCaitliceach (glas)
in Ultaibh mar a bhí siad in
2001 [PIC : HTTP://NIRELAND2001.WEBS.COM/] 

Focail le Gaoth Le Concubhar Ó Liatháin

Donncha Ó hÉallaithe

FICHE cúig bliain ó shin, 1987,  bhuail
báireoirí na Gaillimhe foireann Chill
Chainnigh sa gCluiche Ceannais i
bPáirc an Chrócaigh leis an scór 1 -12
in aghaidh 0 – 9. Deineadh scéal mór
sna meáin chumarsáid náisiúnta
faoin mbrat nár crochadh i bPáirc an
Chrócaigh. Seo mar a tuairiscíodh an
scéal san Irish Times (12/9/1987): ‘The
confiscation of the Irish language ban-
ner – ‘Scaoil Amach an Babailín’ (sic) –
by Gardai and GAA officials has
brought the wrath of Irish-speaking

Galway supporters down on the the
GAA’. 

Bhí sé de rún ag na deartháireacha
Feargal agus Ruaidhrí Ó Béarra ón
Spidéal brat ollmhór leis an mana
‘Scaoil Amach an Bobailín’, a
chrochadh ar thaobh na canála le linn
a chluiche, Baineadh an brat uathu ar
fhaitíos go raibh an mana polaitiúil nó
níos measa fós, gáirsiúil.  

Thug an eachtra deis do Bhreandán
Ó hEithir spalla géar a chaitheamh le
Cumann Lúthchleas Gael maidir lena
n-aitheantas don Ghaeilge. Ina alt
seachtainiúil san Irish Times bhí sé ag
clamhsán nach raibh ach ceithre
abairt i nGaeilge sa gclár oifigiúil don
Chluiche Ceannais ‘caite isteach i
dtóin na teachtaireachta ó Uachtarán
an Chumainn’ agus nach raibh sna
cheithre abairt ach ‘bolgán aeir gan
substaint dá laghad’. Ag an am céan-

na dúirt sé go mba cheart ‘creidiúint
áirithe a thabhairt do sheirbhís an
Chumainn [CLG] don teanga’ mar go
bhfuil an nath cainte ‘Scaoil Amach
an Bobailín’ anois ar bhéal na
ndaoine, i mbealach nach mbeadh
murach an chinsireacht. 

The Irish Times, 10 Meán Fómhair, 1987

Scaoil Amach
na Leibidí
Breandán Ó hEithir

“…. Is cosúil gur bhain gíománach
oifigiúil éigin, agus gardaí síochána
lena chois, brat ó bheirt mhac mo
chara, Tadhg Ó Béarra. Scríofa ar an
mbrat seo bhí na focail dainséaracha,

réabhlóideacha “Scaoil amach an
bobailín.” 

De réir an fhoclóra is ionann
“bobailín” agus “Tuft, tassel; pompon.”

Mar a mhínigh an bheirt dhearthóir
do David Hanley ar “Morning Ireland”,
ar maidin Dé Luain, ciallaíonn an nath
i measc dhéagóirí Chonamara,
“Tosaigh an t-aicsean” nó “Let it rip” i
mBéarla.

Tóigeadh an bratach chuig oifig in ar
cuireadh faoi ghlas é agus nuair a hiar-
radh míniú, tar éis an chluiche, mheas
duine de mhuintir Bhéara gurb é an
focal “Scaoil” a chuir as do dhuine
éigin….

Ach, ní le searús amháin adeirim gur
gníomh ar son na Gaeilge a bhí ann, fiú
mura b’shin an chuspóir a bhí leis, mar
is cinnte go bhfuil an nath bunaithe sa
tír thiar agus thoir, thuaidh agus theas,
i gcaoi nach raibh roimh chluiche an

Domhnaigh.
Bhí sé ina dheilín ar Raidió na

Gaeltachta ar an Luan agus mise ar mo
bhealach le bheith roimh an gcorn tí
Churley i gCill Rícill agus ag poinntí
éagsúla idir sin agus an Goalpost i
mBarr an Chala i gCathair ársa na Gail-
limhe.

Beidh cuntas agam ar an turas sin
díbh an tseachtain seo chugainn,
faoina bheith slán agus leigheasta arís
dúinn, ach ar dtús ba mhaith liom rún a
mholadh. An chéad uair eile a bheas
Gaillimh ag imirt i bPáirc an Chrócaigh
tugadh leathchéad duine bratacha leo
agus nochtaidís inéindí do na ceamaraí
teilifíse iad.

Tufóg éifeachtach a bheadh ann i
bpolláirí measúla pé scata cinsirí a
chuir an gíománach bocht agus na gar-
daí ar thóir an bhrait. Dhéanfadh sé
leas don teanga freisin.” 

SÚIL SIAR na Seachtaine

‘Scaoil Amach an Bobailín’

Tá airgead sna cnoic úd! 
Deirtear linn go minic go

bhfuil an tír seo
bancbhriste.  Is cinnte go
bhfuilimid gann ar
airgead thar mar a bhí -

má tá sé i gceist €80 in aghaidh na
míosa a ghearradh ar sheanbhean i
dtigh altranais ar son a cuid ocsaigine!
Nó má tá sé i gceist gan liúntais
mhúineadh na Gaeilge nó liúntas
breise cailíochtaí a íoc le múinteoirí
nua feasta.  Nó gearradh siar ar
thuarastal na n-ardfheidhmeannach
in eagraíochtaí stáit agus leathstáit le
go mbeadh siad ag fáil tuarastal níos lú
ná Barack Obama.  (Fan, níl sin tar-
laithe fós!).  

Ar aon nós, tá an oiread ciorruithe á
ndéanamh ar an gcóras sláinte agus
san earnáil oideachais, an dhá sheirb-
hís phoiblí is mó a úsáideann an
gnáthphobal sa tír seo, nach féidir ach
go bhfuil ganntanas airgid in áit
éigean.   Tá an fhíric sin daingnithe i
mo chloigeann tiubh. 

Ach, fan, seo chugam Irish Times na
Aoine seo caite - ceannaím é ar
mhaithe leis na postanna tá’s agat -
agus titeann amach as na leathnaigh
nuachtáin an iris is snasta agus is
glossáilte dá bhfaca le tamall.    Iris 52
leathanach lándaite d’ardchaighdeán
dírithe ar fhaisean na bhfear mar atá sé
ar fáil i mBrown Thomas ar Shráid
Grafton Bhaile Átha Cliath.  

Ní hiris í seo cosúil leis an iris Lidl a
bhíonn leis an Sunday Independent
Dé Domhnaigh, iris a shantaím ar
mhaithe leis na sladmhargaí a bhíonn
ann.  Cuardóidh tú sladmhargadh go
fadálach agus gan toradh san iris seo. 

Is é sin, mura gceapann tú gur
sladmhargadh é €170 a thabhairt ar
charabhat nó b’fhéidir go gceapann tú
gur fiú €355 a thabhairt ar bhróga
gorma svaeid (seans gur mhaith le
Gearóid Ó Cairealláin, a chraolann a
chlár de cheolta Elvis ar Raidió Fáilte
gach trathnóna Aoine, péire!)  D’fhéad-
fá uaireadóir a cheannach ann ar
€22,650.  Abair go bhfuil tú 40 bliain
d’aois agus go bhfuil 30 bliain fágtha
agat ar an saol - bhuel sin .01 de cent ar
gach nóiméad idir seo agus an lá a

bhfaighidh tú bás.  Conas is féidir rud
ar bith eile a thabhairt air sin ach
sladmhargadh!

Tá go leor eile san iris a chuirfeadh
ola ar do chroí - agus a bhainfeadh
saibhreas ó do charta plaisteach.
Tugann an iris seo - a chosain pingin
mhaith táim cinnte - léargas dúinn ar
an Éirinn faoi cheilt, tír na ndaoine
saibhre, daoine a bhfuil airgead acu le

caitheamh air seo agus siúd, bíodh sé
ina uaireadóir €22,650 nó an dara nó
an tríú saoire in aghaidh na bliana.  An
mó uair a chuirim an raidió ar siúl agus

go gcloisim cur síos á dhéanamh ar
eitiltí chuig tíortha i gcéin?   Má táimid
chomh bocht sin, cén t-éileamh atá ar
a leithéid? Cuirim as an áireamh don

cheist seo lucht imirce atá ag iarraidh
dul thar lear ar mhaithe le saol nua a
bhaint amach agus iad uaigneach go
leor dá bharr.   Tá saibhreas sa tír seo -
ach cén áit go díreach?

Agus dá gcuirfí cáin ar an saibhreas,
mar a mholann Sinn Féin, cén toradh
a bheadh ar an mbeart sin?   Fiú mura
leor é chun sinn a tharraingt as an
sáinn ina bhfuilimid, nach bhfailteofaí
le síntiús ón dream is mó a d’fhag an tír
seo san fhaopach, an dream is saibhre
a chuaigh sa seans, leithéidí Mhuintir
Quinn, agus a raibh saol ar mhuin na
muice acu ach atá anois fágtha ar an
trá fholamh? 

Ní haon argóint é seo atá á
dhéanamh ag an Rialtas atá sásta brath
ar na sean ‘Reliables’, lucht na meá-
naicme atá ag íoc níos mó agus níos
mó cánach chun na billí a íoc. 

Bhíos ag faire ar an díospóireacht
idir Mícheál Martin agus Gerry Adams
ar Primetime an tseachtain seo caite -
ag féachaint cé hé ceannaire an
fhreasúra.  Ní raibh ceachtar den
bheirt acu chomh héifeachtach ag
lochtú an Rialtais agus a bhí Roisín
Shortall cúpla lá ina dhiaidh sin agus í
ag cáineadh treo na bpolasaí. 

Cinnte, tá deacrachtaí le cáin ar
shaibhreas - is féidir airgead a sheo-
ladh go leictreonach ó thír go tír i
bhfaiteadh na súl cé go nglacann sé
cúpla seachtain airgead a aistriú ó
Dhún Dealgan go  hIúr Chinn Trá! 

Ach nach é an gnó atá ag polaiteoirí
na deacrachtaí sin a réiteach?  Tá an
fhianaise ann go bhfuil an saibhreas
ann - ach an bhfuil an toil ann dul sa
tóir air?  

Bhíos ag faire ar an
díospóireacht idir Mícheál
Martin agus Gerry Adams ar
Primetime an tseachtain seo
caite - ag féachaint cé hé
ceannaire an fhreasúra.  Ní
raibh ceachtar den bheirt acu
chomh héifeachtach ag
lochtú an Rialtais agus a bhí
Roisín Shortall cúpla lá ina
dhiaidh sin agus í ag
cáineadh treo na bpolasaí. 

Fós ar na daoine is saibhre in Éirinn? Clann Uí Choinn ar ais sa chúirt. Iníon
Sheán Quinn, ag teacht chuig an gCúirt Thráchtala Dé Luain mar chuid den
chás leanúna i gcoinne IBRC (Anglo Irish Bank). [PIC : LAURA HUTTON/PHOTOCALL IRELAND]

Dála Ní Dhálaigh
Aindrias Ó Cathasaigh

Tá an Dáil ina suí aríst le
seachtain anuas, agus
aird mhór ar an gcaint —
nó easpa cainte — i measc
Airí Rialtais. Ach is ar an

taobh thall de sheomra na Dála,
chomh fada ó bhinsí an rialtais agus
is féidir, atá an t-athrú is suntasaí le
feiceáil. Ní Teachta de chuid an
Pháirtí Shóisialaigh í Clare Daly a
thuilleadh, ach de chuid an ULA,
Comhaontas na Clé Aontaithe.

Chuir a cinneadh iontas ar a lán,
ach níor tháinig sé aniar aduaidh ar
go leor daoine atá gníomhach ar an
eite chlé. Cé go raibh sí ina ball den
Phairtí Sóisialach ó na 1980idí, bhí a
fhios nach raibh sí lánsásta sa bpáirtí
sin le cupla bliain anuas. Bhí an
chosúlacht uirthi le fada go mba
chúng léi cur chuige an pháirtí agus
go raibh treo nua uaithi.

I mí an Mheithimh sheol sí leabhar
aistí a scríobh iarbhall den pháirtí,
duine atá an-cháinteach ar chean-
nairí an pháirtí agus ar
dhrochnósanna a bhíonn le fáil ar an
eite chlé i gcoitinne. Níor aontaigh sí
le gach locht a fuair sé orthu, ach
d’amhdaigh sí go raibh bunús le cuid
mhaith de agus go mbeadh ar an eite
chlé béasa a athrú. Ní mó ná sásta a
bhí an páirtí leis sin, ná leis an bpós-

taer den seoladh a chuir sí suas ina
hoifig Dála.

Chuir sí litir chuig an bPáirtí
Sóisialach oíche 31 Lúnasa, ag
fógairt go raibh sí ag éirí as. Faoina
naoi a chlog an mhaidin dár gcionn
bhí ráiteas amuigh ag coiste náisiún-
ta an pháirtí ag míniú cén fáth ar
éirigh sí as, dar leo. 

Arb é an chaoi gur tháinig baill an
choiste le chéile chomh sciobtha sin
ó cheithre hairde na tíre, agus gur
phléigh siad a héirí as go cuim-
sitheach roimh ráiteas a chur le
chéile? Nó ar dóichí go raibh ráiteas
ullamh roimh ré, ráiteas a chuirfí
amach lena gcasadh féin ar a
himeacht a chur chun tosaigh?

Más amhlaidh a bhí, d’éirigh go
geal leo, mar bhí an saol ag glacadh
leis gur tacaíocht do Mick Wallace a
thug uirthi an páirtí a fhágáil, gan
deis a thabhairt di féin a cinneadh a
mhíniú. Nuair a fuair sí an deis sin,
dúirt sí gur theastaigh uaithi an ULA
a thógáil, de rogha ar an bPáirtí
Sóisialach, le cur ar son oibrithe na
tíre.

Anois, níl gar a rá nach bhfuil
baint ar bith ag Wallace leis an scéal.
In ainneoin gur ghlac sé seasamh ar
chlé ar go leor ceisteanna, choinnigh
Wallace aige féin airgead ba chóir dó
a íoc le ciste pinsin a chuid oibrithe
nó ciste na cánach breisluacha. Cé
nach bhfuil sé ar aon leibhéal leis na
brabúsaithe is sleamhaine, dhéan-
fadh sé drochurlabhraí ag aon
fheachtas ar shon leas an lucht
oibre.

Ach is sampla maith é ráiteas an
Pháirtí Shóisialaigh den chaoi a

bhfeidhmíonn go leor den eite chlé
in aghaidh baill nach réitíonn le líne
an pháirtí. Teachtaireacht a bhí ann
do na daoine eile sa bpáirtí nach
nglacann go hiomlán leis an treoir
anuas, foláireamh faoina mbeadh i
ndán dóibh féin dá leanfaidís lorg Ní
Dhálaigh. Ní hé an t-aon eagras
amháin ar chlé atá amhlaidh, agus
ba bhreá dá ngníomhóidís chomh
héifeachtach céanna in aghaidh na
gcaipitlithe.

Is fada an galar seo ar an eite chlé,
is é sin gur mó lena lán acu leas a n-
eagrais féin ná leas na n-oibrithe,
agus tá a shliocht ar an ULA. Tá na
heagrais a chuir ar bun é ag cinntiú
nach bhfásfaidh sé amach as a
smacht ach go bhfanfaidh sé ina
bhratach áise acu féin in aimsir
toghcháin. I gcás go dteipeann sin
orthu, tá na málaí pacáilte sa halla
acu. B’fhéidir go bhfuil na ráitis
scríofa cheana féin, go deimhin.

Mí ó shin, mharaigh póilíní ciréibe

36 mianadóir a bhí ar stailc san Afra-
ic Theas. D’fhéadfadh an ULA cur le
chéile ina aghaidh seo, nach bhféad-
fadh, agus agóid aontaithe a chur ar
bun ag ambasáid na hAfraice Theas?
Ní fhéadfadh, muis. D’eagraigh na
heagrais éagsúla agóidí éagsúla ag
amannta éagsúla ar an lá céanna.

Agus ní hí Clare Daly an t-aon
duine amháin sa ULA atá míshásta
lena leithéid. Tá daoine ann, nach
baill de na buneagrais iad, agus tá
frustrachas mór orthu lena laghad
dul chun cinn atá déanta. B’fhéidir
go gcuideoidh cinneadh Uí Dhálaigh
leo cúl a thabhairt do na buneagrais
sin agus an comhaontas a bhrú chun
cinn ar neamhchead dóibh. 

Is é is dóichí go leanfaidh TD eile a
sampla roimh i bhfad agus go n-
éireoidh Joan Collins as an ngrúpa
Daoine Roimh Bhrabach. Is iarbhall
den Pháirtí Sóisialach ise freisin,
agus tá a tacaíocht don Dálach
curtha in iúl aici. Má imíonn Collins,
beidh beirt Teachtaí Dála neamh-
spleácha taobh istigh den ULA.

Ní hé iompar na dTeachtaí ar
cheachtar taobh den Dáil an rud táb-
hachtach, áfach. Cé a thug ar James
Reilly a ghabháil siar ar an gciorrú
náireach ab áil leis a dhéanamh ar
sheirbhísí do dhaoine le míchumais?
Daoine le míchumais iad féin, a
ghabh seilbh ar an mbealach isteach
chuig Tithe an Rialtais agus nár lig
uathu é gur géilleadh dóibh.
Chruthaigh siad gur cumasaí go mór
iad ná an chuid eile againn, agus
beidh géarghá lena sprid troda chun
na hionsaithe atá chugainn a chur ar
gcúl.

Ach is sampla maith é ráiteas
an Pháirtí Shóisialaigh den
chaoi a bhfeidhmíonn go
leor den eite chlé in aghaidh
baill nach réitíonn le líne an
pháirtí. Teachtaireacht a bhí
ann do na daoine eile sa
bpáirtí nach nglacann go
hiomlán leis an treoir anuas,
foláireamh faoina mbeadh i
ndán dóibh féin dá leanfaidís
lorg Ní Dhálaigh.

Clare Daly TD [PIC : PHOTOCALL IRELAND]

DAONLATHAS óg atá ann sa Spáinn, níor
cuireadh deireadh iomlán leis an bhFaisis-
teachas ansin go dtí 1982, agus go dtí an lá atá
inniu ann tá rian den ghalar seo le fáil sa tír úd. 

Coicís ó shin, shiúil tuairim is 1.5 milliún
duine ar shráideanna Barcelona ag éileamh
neamhspleáchais iomláin don Chatalóin. 

Tá sé ráite, áfach, ag Cumann Míleata na

Spáinne (Asociación de Militares Españoles),
grúpa d’oifigigh atá éirí as, gurb fhéidir go
gcuirfí armchúirt ar éinne a bheadh ag cur
chun cinn ‘scoilteadh na Spáinne’.

Ba chóir cuimhneamh gur cuireadh an
tUachtarán deireanach roimh réimeas  Franco
chun báis tar éis gur cuireadh armchúirt air. 

Tá ráitis ghríosaitheacha den chineál céan-

na ráite ag oifigigh atá fós ina mbaill den arm. 
Tá sé dochreidte, go bhfuil daoine ag

smaoineamh ar an mbealach sin san Eoraip na
laethanta seo.  Ní gá do na Spáinnigh aontú le
briseadh suas a dtíre ná le neamhspleáchas na
Catalóine, ach ba cheart dóibh a thuigbheáil
nach gcuideoidh bagairtí den chineál sin chun
a stát a choinneáil le chéile.

Agus má thiteann an stát as a chéile, ní
chuideoidh foréigean chun é a chur ar ais le
chéile arís.

Má votálann na Catalónaigh ar son neamh-
spleáchais iomlán, ní bheidh a bhfuil de
shaighdiúirí sa Spáinn in ann é sin a stopadh,
ach is cinnte go mbeidh siad in ann an-chuid
daoine a mharú gan aon chúis mhaith. 

Éire : Tír Gunnadóirí agus Drongadóirí?
LE tamall anuas, tá cleachtadh faighte againn
ar fhoréigean atá bainteach le coirpiúlacht
eagraithe in Éirinn. Nuair a mharaíonn
coirpeach coirpeach eile i saol na linne seo in
Éirinn, ní fhanann sé sa nuacht i bhfad. Ar
bhealach, is cosúil gur cuma le cuid mhór den
phobal faoina leithéid de rud. 

Níl sé sin inghlactha ar ndóigh, agus is léir

go bhfuil fadhb ar leith againn anois agus go
bhfuil gá ann dul i ngleic leis.

Tháinig casadh nua ar an scéal an tseach-
tain seo, nuair a caitheadh agus maraíodh
beirt fhear óg os comhair a bpáistí. 

Aon duine a bhfuil beagán eolais acu faoi
choirpiúlacht eagraithe, tuigfidh siad go
mbíodh rialacha i bhfeidhm fiú sa ‘bhfo-

dhomhan’ sin. An riail ba mhó acu sin nár
ceadaíodh dochar a dhéanamh do theaghlach
an namhad agus nach dtarraingítí baill an
teaghlaigh isteach san fhoréigean. Tá an riail
sin briste amach is amach anois agus éireoidh
cúrsaí níos measa mar gheall air sin. 

Dúnmharaíodh Eugene Mac Giolla Easpaig
i Sligeach chomh maith ar ndóigh, agus marú

samhnasach a bhí ansin freisin. 
Ní leor damnú agus cáineadh a thuilleadh,

tá gníomh de dhíth.  Tá freagracht ar leith ar
an Aire Alan Shatter dul i ngleic leis an gcoir-
iúlacht seo mar is ceart sula rachaidh an scéal
níos measa ná mar atá. 

Tá am an bhata tagtha anois. Ní leor focail
níos mó. 

Foréigean sa Chatalóin?



Roundstone
agus an Clifden
– bailte deisiúla
sna Státaí 
Máirtín Ó Catháin 

$1.1m. an luach atá curtha ar theach i
Roundstone atá ar an margadh faoi
láthair – agus is maith an seans go
bhfaighidh an díoltóir an t-airgead
sin, nó gar dó.  

Ach ná ceapadh daoine go bhfuil
borradh mór tagtha faoi mhargadh
na tithíochta i gConamara de léim.
Tá an Roundstone seo i mbaile meá-
naicmeach go maith i gcroílár
Mheiriceá.  San am chéanna tá gaol
aige le Roundstone – nó Cloch na
Rón – i gConamara. 

I mbaile mór Zionsville i Stáit Indi-
ana i Meiriceá atá an Roundstone seo
atá i gceist.  Go deimhin tá lorg
Chonamara  go láidir ar na scéimean-
na tithíochta atá forbartha le roinnt
blianta ar imeall Zionsville atá tuair-
im is 60 míle ó thuaidh de
phríomhchathair an Stáit, Indi-
anapolis.  Níl Clifden mórán achair
as Roundstone i Zionsville, mórán
mar atá an dá bhaile seo gar go maith
dá chéile i gConamara. 

Ní de thimpiste a thárla sé seo
uilig. 

Thug na daoine a rinne forbairt ar
na heastáit nua tithíochta seo cuairt
ar Chonamara riar blianta ó shin
agus chaitheadar an chuid is mo den
am idir an Clochán agus Cloch na
Rón.  Bhíodar chomh tógtha sin leis
an gcuid sin de Chonamara agus gur
bheartaíodar gurb shin iad na hain-
mneacha a chuirfí ar na scéimeanna
nua tithíochta a bhí idir lámha acu in
Indiana.  Ar an gcaoi sin a thárla sé
go bhfuil Roundstone agus Clifden i
gcroílár Stát Indiana. 

Dochtúir fisiteiripe, a bhfuil eolas

aice i gConamara, a thug faoi deara
na háiteacha seo le gairid le linn dí a
bheith ag tabhairt cuairte ar dhuine i
Roundstone in Indiana.  Go Round-
stone a bhí sí ag dul agus í cineál
fiosrach ina hintinn faoin gcúis go
raibh an t-ainm sin ar an mbaile.
Ansin agus í ag tiomáint léi gar do
Roundstone thug sí comhartha eile
faoi deara – Clifden. 

Thosaigh sí ag cur tuairiscí agus
chuaigh sí go bun an údair.  Chomh
maith leis an tseirbhís fisiteiripe, bhí
sí in ann tuairisc a thabhairt do
mhuintir an tí faoin mbunús bhí le
hainm na háite a raibh cónaí orthu
ann. 

Mar a thárla s, bhí an dochtúir
fisiteiripe seo ar ais ar laethanta
saoire i gConamara an tseachtain seo
caite agus thug sé cuairt aríst ar

Chloch na Rón agus ar an gClochán.
Ach níl an praghas ar thithe chomh
hard i gceachtar den dá bhaile sin
agus atá i Roundstone in Indiana.

Forbairt
beartaithe do
na Forbacha
Anton Mac Cába

THUG An Bord Pleanála cead pleanála
d’fhorbairt tithíochta ag Baile na hAb-
hann, lámh leis na Forbacha i gCo. na
Gaillimhe le gairid. Rinneadh sin in
ainneoin gur mhol Cigire an Bhoird a
scrúdaigh an suíomh, go ndiúltófaí

cead a thabhairt. 
Tugadh an cead do Gerard Kilcoyne

le teach agus scioból a scartáil, agus 15
teach a thógáil ar an suíomh 3.8
heachtar (9.2 acra). Roimhe seo,
dhiúltaigh An Bord Pleanála do dhá
iarrtas chun forbairt a dhéanamh ar an
suíomh. Bhí naoi dteach i gceist le
ceann amháin acu sin. Thug Comhair-
le Contae na Gaillimhe cead anuraidh
don bhforbairt reatha. Mar chuid de
seo, cuireadh an t-iarratas faoi bhráid
Údarás na Gaeltachta. Mhol siadsan
“go lorgófar Ráiteas Tionchar Teanga
agus go gcuirfí coinníollacht teanga
cuí i bhfeidhm.” 

Mhol an pleanálaí a bhí ag plé leis
an suíomh go ndiúltófaí cead, ar an
mbonn go raibh an forbairt cuí ó
thaobh méide agus dlúis ach nach
raibh infrastruchtúr sásúil ann, agus

nach dearnadh fiosrúchán
seandálaíochta. Thug Stiúrthóir Seirb-
hísí na Comhairle Contae cead
pleanála thar cheann na Comhairle.
Rinneadh seo i meamram lámhscríofa
inar dúradh nach mbeadh forbairt ar
an suíomh “contrary to the County
Development Plan.” Níor iarr sé coin-
níoll teanga ar bith.

Rinne An Taisce agóid chuig an
mBord Pleanála  ar an bhonn go raibh
droch-dhraenáil ar an suíomh, go
raibh an suíomh i mbaol tuilte, agus
gur contúirt a bhí ann do shláinte an
phobail dá bharr sin.

Dar le Cigire an Bhoird, bhí meam-
ram an Stiúrthóra Seirbhísí “without
any basis.” Ina tuarascáil, mhol sí go
ndiúltófaí cead don fhorbairt. Dar léi
go raibh an forbairt in éadán Phlean
Forbartha an Chontae mar:, go
gcothódh forbairt ar an suíomh baol
tuile ar an suíomh féin agus ar an
talamh atá thart air, nach raibh an
suíomh fóirsteanach d’ionad cóireála
fuíollábhair agus go raibh baol truail-
lithe ann dá bharr, agus go mbeadh
tionchar ag an bhforbairt ar
shuíomhanna atá ainmnithe faoi
Natura 2000. 

Ina ainneoin sin, thug an Bord cead
don bhforbairt ach mhol siad  coin-
níoll teanga go mbeadh ar a laghad
80% de na tithe “acu siúd atá ábalta a
léiriú go bhfuil siad ábalta teanga agus
cultúr na Gaeltachta a chaomhnú agus
a chosaint.” 

‘Spiaire an phortaigh’ faighte tanaí
Máirtín Ó Catháin 

TÁ ‘spiaire’ an phortaigh níos fearr
ná ariamh ag dul i bhfolach sa
bhfraoch…agus ní cigire ó Seirbhís
na bPáirceanna Náisiúnta agus Fiad-
húlra atá i gceist.  Ag Comhairle Con-
tae na Gaillimhe atá an ‘spiaire’ seo;
ceamara beag atá ann agus feistítear
go rúnda é le ‘súil’ a choinneáil ar
dhaoine a bheadh ag dumpáil
dramhaíola ar bhóithre portaigh
agus in áiteacha cúlráideacha eile.  

Nuair a chuaigh Comhairle Contae
na Gaillimhe i muinín an chórais
cheamara seo i dtosach, dhá bhliain
ó shin, bhí an deis a bhí acu cineál

trom agus feiceálach – sin i gcomór-
tas leis an gceamara nua.  Bhí an
chéad cheann mórán chomh mór le
cuisneoir beag, nó sin é an cur síos a
rinne lucht na Comhairle Contae air.
Bhí roinnt oibre ag baint lena fheistiú
sa bhfraoch nó san aiteann eile.
Mhairfeadh an chumhacht ann ar
feadh cúpla mí agus choinníodh sé
ar ag tógáil pictiúr i gcaitheamh an
ama sin.  Ach ní raibh na pictiúir sách
soiléir go minic mar go raibh an cea-
mara mór róphlúchta sa bhfásra. 

Ach an oiread le deiseanna go leor
eile, tá an teicneolaíocht a
bhaineann le deiseanna mar seo ag
feabhsú as éadan agus tá ceamara

eile spiadóireachta faighte ag an
gComhairle Contae anois.
Tuairiscítear gur mórán ar aon dul
leis an gceamara a bheadh ag duine
ag tógáil gnáthphictiúir atá an deis
nua seo.  Is beag meáchain atá ann
agus is furasta é a chuir i bhfolach.
D’fhéadfadh sé a bheith ar bhóthar
portaigh ar bith nó i gcúinne ar bith.
Agus cá bhfuil sé? 

Ní fhéadfadh foinsí sa gComhairle
Contae a rá cá bhfuil sé – ceamara
rúnda atá ann!  Bhi sé le n-úsáid go
forleathan i  bportaigh Chonamara
ach tugadh taobh thoir do Ghaillimh
é agus níl a fhios an bhfuil sé ar ais
fós.  Agus tá an ganntanas airgid a

cuir as don chóras “spiadóireachta”
portaigh freisin. 

Bhí sé sa  bplean i dtosach go
mbeadh trí cinn de na deiseanna seo
i gContae na Gaillimhe uilig agus go
bhfágfaí ceann acu i gConamara.
Ach níl an t-airgead ann le tuilleadh
acu a cheannacht.  Ní shin le rá gur
féidir leo siúd a bheadh ag cuimh-
neamh ar shlám dramhaíola a thab-
hairt chun portaigh a bheith in ann
talamh slán a dhéanamh dó nach
bhfuil súil coinnithe orthu.  Deirtear
go dtagann ‘spiaire’ na Comhairle
Contae ar nós gadaí san oíche agus
nach bhfágann sé lorg na gcos in áit
ar bith.   

21/9/2012: Foireann Peile Mhic Dara, An Cheathrú Rua, faoi ocht mbliana a bhuaigh Corn an Athar Laing, tar éis dóibh
buachan in aghaidh Naomh Anna, Leitir Móir. Ar chúl tá an fhoireann bhainistíochta agus traenála, ó chlé: Annie Ní
Dhubháin, Maitiú Ó Gríofa (bainisteoir), Tony Óg Mitchell, urraí Cógaslann Agatha; Ashling Russell, Íde Nic Dhon-
nacha agus Pilib Ó Dúbháin. [PIC: SEÁN Ó MAINNÍN]

An bhfuil scéilín agat? Ba
mhaith linn freastal ar gach

Gaeltacht is Gaelphobal sa tír.
Má tá scéilíní nó nótaí áitiúla

agaibh, cuirigí iad chuig an seo-
ladh rphoist seo le bhur dtoil,
nuacht@gaelsceal.ie, agus

déanfaidh muid ár ndícheall iad
a chur i gcló. 



Baile Átha Cliath
Raidió Rí-Rá
beo ar FM
Colm Ó Broin

TÁ cairt-stáisiún na Gaeilge, Raidió
Rí-Rá, ag craoladh beo ar an gcóras
FM i mBaile Átha Cliath i láthair na
huaire.

Thosaigh an craoladh ag 94.3FM
Dé Luain seo caite agus beidh sé ag
dul ar aghaidh go dtí Dé Domhnaigh
7 Deireadh Fómhair.

Tá cláracha á gcur i láthair ag
Daragh Ó Tuama, Dylan Mac
Réamoinn, Síne Nic an Ailí, Cillian
de Búrca, Traic Ó Braonáin (cathaoir-
leach Raidió Rí Rá) agus eile. Beidh
an ‘Top 40 Oifigiúil na hÉireann’ á
chur i láthair ag Daithí Ó Dáibhín Dé
Sathairn.

“Tá na stáisiún dírithe ar dhaoine
óga ritheann bliain na hóige ó
Mheán Fómhair ar aghaidh,” arsa Ó
Braonáin. 

“Is ag an am seo den bhliain a

LAIGHIN
NUACHT

Seoltar scéalta chuig:
nuacht@gaelsceal.ie

Folúntas

COISTE GAIRMOIDEACHAIS 
CHONTAE NA GAILLIMHE

Cuirfidh an Coiste ainmnithe thuas fáilte roimh iarratais ó dhaoine leis na cáilíochtaí cuí chun na modúil seo a leanas a
theagasc agus a chur ar fáil i gceantar an Spidéil/Ros Muc agus i gceantair Ghaeltachta go ginearálta:

• Tacaíocht Chúraim
• Cleachtas Cúraim
• Cúram do Dhaoine Aosta
• Fás agus Forbairt an Duine

Go hidéalach, beidh cáilíocht altranais ag iarratasóirí, chomh maith le taithí múinteoireachta, eolas/cur amach ar
FETAC agus inniúlacht dhóthanach sa Ghaeilge.

Dírítear aird ar shuíomh idirlín an Choiste www.countygalwayvec.com le haghaidh tuilleadh eolais.

Seosamh Mac Donncha,
Príomhoifigeach Feidhmiúcháin.

Moltóir níos tógtha le
foirgnimh an Spidéil ná
cinn na Ceathrún Rua
Máirtín Ó Catháin 

BHÍ an Spidéal 82 marc chun cinn
ar an gCeathrú Rua i gcomórtas na
mbailte slachtmhara i mbliana.
Thug na moltóirí 274 marc don
Spidéal – an marc ab airde in iarthar
na Gaillimhe.  400 an marc is airde
is féidir a bhaint amach. 

Ar an taobh eile den scéal tugadh
an marc ab ísle in iarthar na Gail-
limhe don Cheathrú Rua, b’shin
192. 

Fágann na marcanna seo go
bhfuil léargas an-difriúil ag moltóirí
Chomórtas na mBailte
Slachtmhara ar an dá shráidbhaile
is mó i nGaeltacht Chonamara.  Ach
caithfear aguisín a chur sa scéal sa
méid is go raibh an Cheathrú Rua
ag teacht ar ais sa gcomórtas seo
den chéad uair le riar mhaith
blianta. 

Bhí an Spidéal chun cinn ar an
gCeathrú Rua i chuile cheann de na
deich rannóg a dtugtar marcanna
astu.  Bhí bua glan ag an Spidéal sa
gcéad rannóg “Overall Develop-
ment Approach”; i mBéarla a thug-
tar na ceannteidil seo i gcáipéisí
lucht an chomórtais ach is i
nGaeilge a tugadh an breithiúnas.
Bhí 40 marc as 50 ag an Spidéal sa
rannóg sin agus 22 as 50 ag an
gCeathrú Rua.  Níl mórán
míniúcháin ar an gcúis go bhfuil an
bhearna sin ann. 

Rinneadh roinnt tagartha
d’áiteacha éagsúla sa rannóg ar a
dtugtar “The Built Environment”.
Mar seo a rinneadh cuir síos ar an
Spidéal: 

“Cuireann an moltóir seo an-
fháilte roimh an léarscáil a

d’ullmhaigh sibh.  Is mór an chab-
hair é agus na foirgnimh agus na
suíomhanna éagsúla á lorg againn.
Thugamar suntas don bheocht atá
le braith thart ar chroílár an Spidéil.
Tá cuma bhreá néata ar stáisiún na
nGardaí agus tá suíomh glas coill-
teach ag an ionad leighis.  Tá aire
mhaith á fháil ag Ceardlann an
Spidéil agus ag an Meánscoil.
Thugamar moladh freisin do Scoil
Éinne as an dearadh agus as an
ngairdín aoibhinn. Molaim sibh”. 

Tugadh 37 marc as 50 don
Spidéal sa rannóg sin. 

Mar seo a rinne an moltóir cuir
síos ar an gCeathrú Rua sa rannóg
céanna (The Built Environment):  

“Bhí cuma bríomhar ar an
gCeathrú Rua nuair a shroicheamar
an áit. Bhí gnó á dhéanamh ann.  Is
deas mar atá foirgnimh an Údaráis
curtha i láthair agus ba cheart an
moladh céanna a thabhairt don
Áras Sláinte.  Sin dhá shuíomh geal
néata go deimhin.  I measc na
bhfoirgnimh eile atá tarraingteach,
ba cheart banc an AIB a áireamh,
leis an gceann tuí neamhghnách.

Chomh fada agus a bhaineann sé
leis na tithe ósta, tá gá le hathchóir-
iú ar an ainm-chlár ag Óstán an
Dóilín agus bhainfeadh Óstán na
Ceathrún Rua an-tairbhe as roinnt
athnuachana.  Ag an bhFeadóg (an
proinnteach), tá gá ag ainm an tí le
hathchóiriú.  Tá an-chuma néata ar
siopa Eurospar ach cheapamar go
raibh cuma saghas lom ar an naíon-
ra.” 

Thug na moltóirí 29 don
Cheathrú Rua sa rannóg seo (Built
Environment) sin 8 mharc chun
deiridh ar an Spidéal. 

bhítear ag cur daoine óga ar an eolas
faoi na seirbhísí éagsúla atá ann
dóibh agus shíl muid gurb é seo an t-
am is fearr chun poiblíocht a
dhéanamh ar an stáisiún i measc na
n-óg.”

Tá an stáisiún ag craoladh ar an
gcóras digiteach DAB i mBaile Átha
Cliath agus Port Láirge chomh maith
agus bíonn sé ar fáil ar an gcóras FM
le linn Sheachtain na Gaeilge i
gcathracha timpeall na Poblachta.

"Feictear dúinn gur céimeanna
suntasacha chun tosaigh iad seo i
dtreo seirbhís raidió Gaeilge a chur
ar fáil go lánaimseartha do dhaoine
óga na tíre trí gach meán cumarsáide
atá ar fáil do Raidió Rí-Rá, an córas
teilifíse digití, FM, DAB agus gutháin
ghlice ina measc," arsa Ó Braonáin.

Faigheann Raidió Rí-Rá €32,000 ó
Chiste na Gaeilge de chuid na
Roinne Ealaíon, Oidhreachta agus
Gaeltachta. Tagann an t-airgead ón
gCrannchur Náisiúnta. Bhronn an
Roinn €27,000 breise ar an stáisiún i
mbliana, áfach, chun an méid craol-
ta a dhéanann sé ar an gcóras DAB a
mhéadú. Measann siad go mbeadh
gá le hinfheistíocht €750,000 ag
teastáil chun stáisiún FM lánaim-
seartha a chur ar bun ar fud na 26
Contae.

Bhíodh Raidió Rí Rá ag craoladh i
gcathracha timpeall na Poblachta ar
an gcóras FM i rith Sheachtain na
Gaeilge le roinnt blianta anuas ach
bheartaigh siad gan sin a dhéanamh
i mbliana.

Cill Mhantáin
Grúpa 
Tuismitheoirí
agus Leanaí sna
Clocha Liatha
TÁ Comhluadar ag eagrú grúpa nua
sna Clocha Liatha do thuismitheoirí
atá ag tógáil a bpáistí le Gaeilge nó
atá ag iarraidh níos mó Gaeilge a
úsáid sa bhaile.

Beidh na teaghlaigh ag teacht le
chéile ag 10.30rn Dé Sathairn, 13
Deireadh Fómhair, in Eaglais Naomh
Pádraig.

“Tá roinnt mhaith daoine tar éis
suim a léiriú sa ghrúpa, mar sin tá
muid ag súil le slua suntasach,” arsa
Nicole Ní Cheallaigh, Oifigeach
Imeachtaí Náisiúnta le Comhluadar.

Tháinig tuismitheoirí ó Chill
Mhantáin, a bhí ag freastal ar ghrú-
paí do theaghlaigh Ghaelacha i
mBaile Átha Cliath, chuig Comhlu-
adar ag lorg cúnaimh chun grúpa
nua a thosú sa chontae.

Beidh tuismitheoirí agus leanaí ó
cheantracha éagsúla i gCill Mhantáin
ag freastal ar na himeachtaí seach-
tainiúla sna Clocha Liath.

Idir an dá linn beidh an grúpa a
bhunaigh Comhluadar i gCeathar-
lach i rith an tsamhraidh ag bualadh
le chéile ar an Sathairn chomh maith
amach seo.

Bhí seisiún eolais ag Comhluadar
do thuismitheoirí atá iarraidh a
bpáistí a thógáil le Gaeilge i gClub an
Chonartha mar chuid den ‘Oíche
Chultúir’ Dé hAoine seo caite. Beidh
an cheardlann ar siúl acu arís in

Óstán Seven Oaks i gCeatharlach
Déardaoin 11 Deireadh Fómhair.

An Lú
Oilithreacht go
Scrín Bhríde
Naofa
BEIDH Oilithreacht lánGhaeilge go
Scrín Bhríde Naofa ar siúl seachtain
ón Domhnach i bhFochaird, Contae
Lú. Tá an oilithreacht ar bun ó 1955. 

Rugadh Naomh Bríd i bhFochaird
tuairim na bliana 454 AD agus chaith
sí cuid mhaith dá hóige san áit.

Creidtear go raibh oilithrigh ag
trial ar Fhochaird ó go luath tar éis
saol an naoimh.  

De réir na nAnnálacha, chuaigh Rí
Oirghialla as a bhealach abhaile ó
Cath Ghleann an Rí (in aice leis an
Iúir) go dtí na Stáisiúin i bhFochaird
le buíochas a ghabháil le Naomh
Bhríd as an mbua a fháil.

Le linn na bPéindlíthe lean daoine
den nós na stáisiúin a dhéanamh
ann. Tógadh Scrín Náisiúnta do
Naomh Bríde ann in 1934.

Cuirfear tús leis an ócáid i mbliana
ag 3.00in agus beidh An tAthair
Brian Mac Raois ó Chairlinn mar
phríomhcheiliúraí an aifrinn. Déan-
far an Seanturas Peannaide fá bhru-
ach an tSrutháin a bhí in úsáid ag
oilithrigh le níos mó ná míle bliain
anuas. Beannófar na hoilithrigh le
Taise Naomh

Bhríde ag deireadh an tsearmanais
chomh maith. Tá tuilleadh eolais ar
fáil ó Eoghan Ó Coinn ar 042 9371359
nó ag eoghanocoinn@eircom.net.

Andy Ó Faoláin, Stail Ghaelach 2012,
ar an stáitse le hEmma Nic
Lochlainn, Cailín Gaelach 2012 leis
Na Gaeil Óga CLG ag Chomórtas na
Staile Gaelaí de chuid an chumainn i
gClub Chonradh na Gaeilge, Baile
Átha Cliath, 22 Meán Fómhair 2012.

Gaeltacht Bhaile
Munna: Maorlathas,
Moill agus Misneach

Ar lean ó leathanach a haon
Theastaigh ón mBardas go dtioc-

fadh an dá ghrúpa le chéile faoi
struchtúr amháin agus go dtabhar-
faí an t-airgead in aon chnapshuim
amháin mar gur chreid siad go
mbeadh sé mí-oiriúnach a mhalairt
a dhéanamh

Ach ar mhaithe leis an éiteas
teangeolaíoch agus cultúrtha a
chaomhnú, dhiúltaigh
Comharchumann Tithíochta an
tSeachtar Laoch le cónascadh den
tsórt sin le comharchumann nach
raibh na bunphrionsabail chéanna
acu agus gur shaothar amú a
bheadh ann dóibh.

Tá an fhadhb sin réitithe anois,
áfach, tar éis don Ghníomhaireacht
Tithíocht dul i mbun an scéil. 

Roinnfear an t-airgead anois idir
an dá chomharchumann.
Bunaíodh an Ghníomhaireacht
Tithíochta sa bhliain 2010 chun
cabhair a thabhairt d’údaráis áitiúla
agus do compántais tithíochta
cosúil le Comharchumann
Tithíochta an tSeachtar Laoch chun
a gcuid feidhmeannas tithíochta a
bhaint amach.

“Tá gach rud ina áit anois. Níl
aon rud le réiteach anois ach ceis-
teanna teicniúla,” dar le Fergus
Breathnach, urlabhraí an
chomharchumainn. “Caithfear na
tithe a thógáil. Is le Comharchu-
mann Tithíochta an tSeachtar
Laoch an talamh. Tá an bhunobair
dramhaíola agus talún ar fad déan-
ta agus tá an t-airgead ann chun na
tithe féin a thógáil le bliain go leith
anois.”

“Tháinig an t-airgead ón Aontas
Eorpach agus mura gcaitear é ar an
togra seo ní féidir é a chaitheamh ar
aon rud eile. Bheadh orthu an t-
airgead a chur ar ais go dtí an
Eoraip agus ní gheofaí an méid
céanna airgid do bhuiséad na
bliana seo chugainn.” 

“Bhí gá le cuid de na mionsonraí
a athrú, ar ndóigh, mar gheall ar an
moill a cuireadh orainn. Thit roinnt
de na daoine amach as an scéim
chun a dtithe féin a cheannacht.
Chaill cuid eile a gcuid postanna
agus ní raibh siad in ann iasacht ón
mbanc a chinntiú, rud a thabhar-
fadh áit ar an scéim dóibh.” 

“Tá tógálaithe nua faighte
againn. In áit 38 teach a bhí le tógáil
ar dtús beidh 20 teach le tógáil
againn anois. Beidh spás fágtha
chun 10 dteach eile a thógáil amach
anseo nuair a bheidh gá leo do
dhaoine a bheidh sásta teacht ar an
scéim. Fágann sin go mbeidh spás
ann d’ionad pobail, rud a oibríonn
go maith dúinne. Ach beidh muid
níos soiléire i dtaobh gach rud i
gceann trí seachtainí i ndiaidh na
gcruinnithe ar fad,” ar sé. 

Ar ndóigh, tá Glór na nGael ag
tacú go mór leis an togra seo agus

níl aon amhras ar Oifigeach For-
bartha Ghlór na nGael, Marcas Mac
Ruairí, go mbeidh rath ar an togra.
“Is coiste fadbhunaithe é Glór
Bhaile Munna. Tá an-taithí acu
agus tá an-tacaíocht acu ó áiteanna
eile. Ní bheidh aon ábhar buartha
orainne go dteipfidh air seo. Beidh
leis.”

Mhol sé Coiste Ghlór Bhaile
Munna as an obair atá idir lámha
acu.  “Tá ardmheas ag dul dóibh as
an misneach a bheith acu féin an
tionscadal fadradharcach seo a
chur ar siúl. Táimid dóchasach go
dtabharfadh sé ábhar misnigh do
go leor pobal eile fud fad na tíre an
rud céanna a dhéanamh.”

“Tá neart Gaeilge sa cheantair
agus tá an rath ar na Gaelscoilean-
na, ar ndóigh. Tabharfaidh sé deis
iontach do Ghaeilgeoirí óga na
háite, atá i ndiaidh teacht tríd an
gcóras, teach a fháil agus tabhairt
faoi thógáil teaghlaigh i dtimpeal-
lacht lánGhaeilge i lár chathair
Bhaile Átha Cliath.”

Ceist mhór a tháinig chun cinn
anuraidh i measc léitheoirí
Ghaelscéal, tar éis gur bhriseadh an
scéal, ná caighdeán na Gaeilge a
bheidh ann. Bhí an méid seo le rá
ag Mac Ruairí ina thaobh. 

“Le go mbeidh rath air seo, is cin-
nte go bhfuil gá le caighdeán sásúil
Gaeilge a bheith ann. Cuimhnímis,
sa chathair tá Gaeilgeoirí ar as
achan cuid den tír iad. B’fhéidir go
mbeidh meascán de chanúintí i
gceist ag pointí difriúla agus daoine
ag teacht ó chúlraí agus áiteanna
difriúla.”

“Tá tábhacht le caighdeán na
Gaeilge sa tionscadal agus ní maith
ann dó más caighdeán íseal é. Go
minic sa Ghaeltacht, agus i go leor
teaghlaigh Ghaeilge fud fad na tíre,
bíonn caighdeán teanga níos airde
ag tuismitheoir amháin ná ag tui-
smitheoir eile. Ach an bhfuil a fhios
agat gurb é sin an áit ina bhfuil
muid faoi láthair agus caithfear
gach tacaíocht a thabhairt do na
teaghlaigh sin le cuidiú leo cur le
caighdeán Gaeilge s’acu agus í a
fheabhsú.” 

“Má tharlaíonn sé go mbeidh
teaghlaigh ar leith ann a mbeidh
caighdeán níos ísle ag tuismitheoir
amháin ná tuismitheoir eile, beidh
an tionscadal seo ábalta  céimean-
na a ghlacadh le cur le caighdeán
Gaeilge an tuismitheora sin nach
bhfuil chomh láidir leis a tui-
smitheoir eile.”

“Tá sé tábhacht na ceisteanna
crua seo a chur.  Bheadh muid ag
cur dallamullóg orainn féin ag
seachaint ceisteanna mar sin agus
tá sé tábhacht nach mbeidh aon
deis ná aon bhaol ann go dtitfidh an
rud seo as a chéile, rud a tharlóidh
mura gcuirfear na ceisteanna crua,”
a dúirt sé.

Daithí Ó Cathmhaoil (uimhir 22), ó Choláiste Eoin, ag ceiliúradh bhua Bhaile Átha Cliath i gCraobh Mionúir na hÉire-
ann i bPáirc an Chrócaigh Dé Domhnaigh seo caite. GRIANGHRAF: DAIRE BRENNAN / SPORTSFILE.



Scéalta Chorca 
Dhuibhne
Breandán Mac Gearailt 

An Fál Gallda!
NÍ ró-shásta a bhí cuid acu siúd i
nGaeltacht Chorca Dhuibhne le litir
a fuair siad ón gComhairle Contae le
déanaí. Dar le hurlabhraí ó chraobh
áitiúil Chonradh na Gaeilge “is é an
sean-scéal acu é, litreacha go hiom-
lán i mBéarla sa Ghaeltacht. An bab-
hta seo,” ar sé, “is ag cur in iúl do
dhaoine go bhfuil dualgas dlíthiúil
ortha fálanna  agus driseacha ar a
gcuid tailte atá ar thaobh an
bhóthair a scoitheadh gan mhoill.”

“Níl aon fhadhb againn leis an
ordú, ach is léir gur aisteach go
bhfuil go leor dos na litreacha Béarla
seo ag teacht coitianta, ainneoin go
bhfuil sé curtha in iúl arís agus arís
eile dóibh gurb í an Ghaolainn ár
rogha. Ba choir fiosrú an é an duine
céanna atá i mbun na hoibre seo,” ar
sé. 

“Deineadh  praiseach i ndáileadh
tithe Comhairle Contae ar an
mBuailtín roinnt blianta ó shin nuair
a seoladh daoine gan Gaeilge isteach
ann. Ní ag cosc tithíochta ar Bhéar-
lóirí é, ach bhí áiteanna eile seachas
lár na Gaeltachta, ag am go raibh
raidhse daoine ó áiteanna lasmuigh

ar an gclár tithíochta go raibh
Gaeilge acu,” ar sé. 

Tamall ina dhiaidh sin, bhí an
Chomhairle ag cur cúnamh airgid ar
fáil le Gaolainn a mhúineadh dos na
daoine gan Gaolainn a lonnaíodar sa
Ghaeltacht. “Mura bhfuil suim sa
teanga ag oifigigh áirithe de chuid
na Comhairle, ní gá dhóibh a gcuid
cúngachta i leith na Gaeilge a léiriú
ina gcuid oibre. Táimíd ag cuimh-
neamh picéad a chur ar an
gComhairle faoi seo agus daoine a
ainmniú, mar táimíd bréan bailithe,”
ar sé, “ó bheith ag gearán agus beag
á dhéanamh dár nglór seachas frea-
graí a thabhairt gur dheineadar
dearmad.” 

Cé a dúirt go raibh fuaire an
gheimhridh ag bagairt orainn, ach
ná braitear é!

Ceiliúradh an
Bhlascaoid
“TÁIMÍD ag súil le slua breá arís i
mbliana,” arsa Mícheál de Mórdha,
Bainisteoir Aonad an Bhlascaoid i
nDún Chaoin, agus é ag tagairt do
‘Cheiliúradh an Bhlascaoid’, a bhei-
dh ar bun an deireadh seachtaine
seo ag tosú tráthnóna Dé hAoine.
“Tá rogha na léachtóirí agus na
gcainteoirí againn, dar liom,” arsa
Mícheál, “le sár-éachtaint a thab-
hairt ar an gcaidreamh idir Thiarnaí
Talún agus Tionóntaithe.” Beidh
Cathal Póírtéir ag seoladh an cheil-
iúrtha tráthnóna Dé hAoine ar a 8 a
chlog in Aonad an Bhlascaoid.

Féile Bia agus
Anlann
D’ÉIRIGH ar fheabhas le Féile Bia an
Daingin anuraidh agus tá siad ag súil
go mbeidh ceann na bliana seo, a
bheidh ar bun ón 5ú go dtí an 7ú lá
don mí seo chugainn, níos mó fós.
Mheas urlabhraí nach é amháin go
dtugann an blas bia áitiúil a moltar
go hard go dtí seo, ardán eile do
Chorca Dhuibhne go mór mhór don
turasóireacht, ach go dtagann na

sluaite le bheith páirteach sna
comórtais agus an ‘Blas Duibh-
neach’ a thástáil. “Ní haon mhagadh
é,” ar sí “ach bíonn na sluaite anseo
agus daoine in áiteanna eile tar éis
slán a fhágaint ag an séasúr
turasóireachta.” Dar léi gur ócáid a
mheallann na sluaite an féile seo
agus go mbaineann muintir na háite
an-sásamh as leis. Bíonn daoine ag
dul thart agus soláthar déanta dóibh
leis an iliomad sórt bia a bhlas.
“Sea,” arsa fear a bhí ag éisteacht,
“bíonn dinnéar in aisce acu.” “Tóg
bog é,” ar sé go tapaidh, “ní rabhas
ach ag magadh.” Cinnte, beidh
daoine ó ar fuaid na tíre ag freastal
ar an bhFéile seo. Anuraidh bhí breis
agus seasca mórsheastán bia ann le
blas agus tátar ag súil go mbeidh
méadú air sin i mbliana. “Rud eile,”
ar sí, “cabhraíonn sé seo linn agus le
gach duine a ghlacann páirt a bheith
coitianta ag feabhsú cibé réimse bia
go mbíonn baint againn leis. Mar
mhíreanna tánaisteacha, beidh
scata ceoltóirí ar fuaid an bhaile ag
seinnt, aonaid scéalaíochta agus
bothántaíochta agus beidh mírean-
na ná raibh le feiceáil sa scannán
féin, ‘Ryan’s Daughter’, ar tais-
peáint. Beidh taispeántas ealaíon i
Lab na Mainistreach, bunaithe ar an
leabhar ‘An Béal Bocht’, agus is sa
Díseart a sheolfaidh an tAire
Talamhaíochta agus Bia, Simon
Coveney, TD, an Fhéile ar an Aoine
an 5ú lá de Dheireadh Fómhair.

Ciarraí ag brath
ar na mná i
mbliana
I MBLIANA, tá na Ciarraígh ag braith
ar na mná le Craobh Uile-Éireann a
bhaint, Sea, i bpeil na mBan. Beidh
siad féin agus Corcaigh á fhéachaint
le chéile. 

Tá Louise Ní Mhuircheartaigh ó
Ard na Caithne sa líne lántosach,
cailín go bhfuil an-chruinneas ina
cuid iarrachtaí. Gan amhras bhuaigh
sóisir Chiarraí Craobh na bhFear,
ach cinnte beidh slua ag tabhairt
aghaidh ar Pháirc an Chrócaigh le
tacaíocht a thabhair do Louise agus

“Meanma i nGaeltachtaí
na Mumhan in ísle brí”:
Fóram Gaeilge Chiarraí

Ar lean ó leathanach a haon
"Gan oifigeach lánaimseartha a

bheith lonnaithe ag Roinn na
Gaeltachta i gCiarraí beidh feidhmiú
an Stráitéis 20 Bliain don nGaeilge
bacach agus gan stiúir, i gCiarraí
agus ar fud na Mumhan," a dúirt
Matt Ó Maonaigh.

Tá buairt freisin ann faoin gcin-
neadh Oifig an Choimisinéara Tean-
ga a chónascadh le hOifig an

Ombudsman agus faoi na ciorruithe
is déanaí, deireadh a chur leis an
liúntas Gaeltachta do mhúinteoirí
nua.

Eagras nua ar an bhfód is ea Fóram
Gaeilge Chiarraí, ach is léir go bhfuil
dul chun cinn nach beag déanta acu.
Tá tábhacht straitéiseach leis eagras
sa mhéid is go bhfuil an tAire sin-
searach sa Roinn Ealaíon,
Oidhreachta agus Gaeltachta lon-

naithe i gCiarraí.
Bunaíodh an Fóram sé mhí ó shin

nó mar sin, ag eirí as cinneadh a
rinne Bord Forbartha an Chontae
agus tá tacaíocht ag an eagras ón
gComhairle Contae agus ó Údarás na
Gaeltachta.   D'eagraigh an Fóram
cruinniú poiblí faoi chearta teanga
ag Áras an Chontae i dTrá Lí agus
ceann eile i gCill Airne le déanaí.
D'fhreastal slua maith ar an dá ócáid. 

MUMHAIN
NUACHT

Seoltar scéalta chuig:
nuacht@gaelsceal.ie

Mná na nGael Óg Sáraithe
Ach Dóchas Mór Ann Don
Bhliain Seo Chugainn
Ciarán Mac Fhearghusa 

CLOÍODH Na Gaeil Óga i gcluiche
leathcheannais chorn na mban i
gcoimhlint fhíochmhar i bPáirc an
Phiarsaigh i gCromghlinn.

Cé go raibh buntáiste baile ag
mná Chromghlinne, ba iad Na Gaeil
Óga a leag amach caighdeán na
himeartha ón tús agus iad chun
cinn cuid mhaith den choimhlint
seo.

Tá mná Na nGael Óg CLG ag dul ó
neart go neart ó bunaíodh iad ag tús
na bliana seo. Chailleadar a gcéad
cheithre chluiche ag tús na bliana
ach tá nach mór gach cluiche buaite
acu ó shin i leith. 

Ní haon ionadh mar sin go raibh
dóchas i measc Ghael na hard-
chathrach go mbainfeadh siad
amach corn agus gan iad fiú bliain
iomlán ar an bhfód. 

Mar sin féin, bhí a gcúis dóchais
féin ag Cromghlinn chomh maith
agus iad ag teacht isteach sa
chluiche seo. Tá cuid mhaith acu ag
imirt camógaíochta ag leibhéal sin-
sir agus bhí siad an-aclaí ar fad.
Bhain siad Craobhchomórtais ‘D’
amach anuraidh agus tá an Chraob-
hchomórtas ‘C’ buaite acu cheana
féin i mbliana sa pheil. 

D’éirigh le Lesley Ní hAoláin trí
phointe bhreátha a aimsiú go luath
san imirt chun Na Gaeil Óga a chur
chun cinn, 0-4 le 0-1 . I lár páirce,
bhí réalta chlár teilifíse na Under-
dogs agus captaen na foirne, Katie
Ní Loingsigh, ag saothrú léi agus í
ag tabhairt faoi scoth na himeartha.

Ag tacú léi go tréan agus go
treasach i lár páirce bhí an t-imreoir
cispheile, Cáit Ní Chraochmhoill,
atá ag imirt peile den chéad uair
riamh i mbliana. 

Ach le 20 nóiméad den imirt
imithe d’aimsigh Cromghlinn cúl a
bhí go hiomlán in aghaidh sruth na
himeartha chun iad a tharraingt ar
comhscór.

Mar sin féin, lean na Gaeil orthu
ag tabhairt faoi léigear ar chúl agus
ar chúlaithe Chromghlinne agus
níor thóg sé i bhfad ar Chailín Ní
Mhuireagáin an eangach a aimsiú
chun trí phointe a chur idir na
foirne arís.

In ainneoin go raibh formhór de
sheilbh na liathróide ag Na Gaeil
Óga, theip orthu leas iomláin a
bhaint as buntáiste na gaoithe sa
chéad leath. Go luath sa dara leath
tháinig taithí mhná Chromghlinne
chun cinn agus an liathróid fhada
dhíreach isteach sa líne lántosach
in úsáid acu go héifeachtach. Stíl
imeartha a chuidigh leo trí chúl a
aimsiú laistigh de thréimhse
ghairid.

Mar sin féin, bhí cúlaithe cean-
ndána Na nGael Óg iontach láidir
faoi stiúir Oliva Ní Fhloinn agus
Úna Ní Lionáird a bhí ar fheabhas ó
thús go deireadh an chluiche. Agus
thug Aoife Blood taispeántas tra-
disiúnta an lánchúlaí ar lár agus í
mar laoch na himeartha do Na Gaeil

Óga.
Níor tháinig aon lagmhisneach ar

na Gaeil,  áfach, agus d’aimsigh
Cailín Ní Mhuireagáin a dara cúl
den chluiche, ceann a mbeadh an
Gooch Cooper féin bródúil as. Lean
Na Gaeil Óga orthu ag tabhairt faoi
ionsaí i ndiaidh ionsaithe ar chúl
Chromghlinne.

Ach arís theip orthu leas agus
luach a bhaint as an méid seilbhe a
bhí acu. Buaileadh an trasnán faoi
dhó, an post uair amháin agus
cuireadh cúpla iarracht eile ar
fóraoil. Ní raibh an lá leo agus
chríochnaigh an cluiche le 2-6  ag
Na Gaeil Óga i gcoinne 4-5 do
Chromghlinn.

Ach gan agó ba chúis bróid é an
díograis a léirigh gach imreoir acu ó
cheann ceann na páirce.

“Deireann Mícheál Ó Muirc-
heartaigh go mbíonn cuid den ádh
ag teastáil chun cluichí áirithe a
bhuachan. Inniu ní raibh an t-ádh
linn,” arsa bainisteoir Na nGael Óg,
Shane Whelan.

“I ndáiríre tá mo chroí bríste. Tá
an méid sin iarrachta curtha isteach
ag na cailíní seo i mbliana go raibh
sé tuilte acu rud éigin a
bhuachaint.”

“Bhíomar an-mhaith ó thaobh
seilbhe a choinneáil ar an liathróid
ach bhí Cromghlinn níos fearr ag
tógáil a gcuid scóranna. Tagann sé
sin le taithí.” 

“Ach tá dul chun cinn do-chrei-
dte déanta ag na cailíní agus is
éacht é dár gcéad bhliain ar an
bhfód gur éirigh linn dul chun cinn
chomh fada leis an gcluiche
leathcheannais den chorn agus le
cluiche ceannais  Chomórtas Peile
na Gaeltachta.” 

“Tá súil againn go bhfanfaidh na
himreoirí ar fad don bhliain seo
chugainn agus go dtiocfaidh cuid
de na  himreoirí eile atá tar éis spéis
a léiriú a theacht chuig Na Gaeil
Óga. Beidh sé mar sprioc ag na
cailíní an corn, an tsraith, an
chraobh agus Comórtas Peile na
Gaeltachta a bhuachaint an bhliain
seo chugainn,” arsa Shane. 

Síleadh cúpla deoir i measc na
gcailíní i ndiaidh an chluiche tar éis
gur thug Shane le fios go mbeidh air
seasamh siar mar bhainisteoir ar
fhoireann na mban don bhliain seo
chugainn toisc dó a bheith ag
bogadh go dtí an Nua-Shéalainn ar
feadh bliana i gceann míosa.

Thug Cathaoirleach Na nGael Óg,
Daithí Bán de Buitléir, an méid seo
a leanas le fios: “Tá gach duine
fíorbhuíoch as an méid ama agus
iarrachta atá tugtha ag Shane
d’fhorbairt an chumainn agus d’fhís
Na nGael Óg. Tá dáta fós le socrú le
haghaidh Chluiche Ceannais chorn
na bhfear ach bheadh sé feiliúnach
dó go nglacfaidh sé a ghnáth-áit ar
an líne lántosach uair amháin eile
chun cabhrú linn an corn a ardú.
Áireoidh muid ar fad Shane uainn
agus guíonn muid gach rath air sa
Nua-Shéalainn.”



Tír Eoghain 
Scoil Samhraidh
Pheadair Joe
Haughey 
Anton Mac Cába

TÁ an séú Scoil Samhraidh Pheadair
Joe Haughey ar siúl go dtí an 30 Meán
Fómhair ar an gCreagán i dTír Eoghan.
Bhí Peadar Joe Haughey ar an sean-
chaí deireannach i gceantar an
Chreagáin agus fuair sé bás in 1951. 

Anocht, beidh oíche amhránaíochta
i nGaeilge ar siúl ón naoi a chlog ar
aghaidh. Beidh amhránaithe as Tír
Eoghan, agus as anGhaeltacht Lár i
nDún na nGall. Oíche amárach, an 27ú
lá, pléifear ról an Oifigigh Ghaeilge i
gcomhairlí an Tuaiscirt, leis na
hoifigigh ón Ómaigh agus ón gCorr
Chríochach. 

Ag a naoi tráthnóna Dé hAoine, Dé
Sathairn agus Dé Domhnaigh, beidh
seisiúin cheoil ar siúl. Beidh na
himeachtaí seo ar fad Tí Pheadair Joe
Haughey ar an Chreagán. Tá an teach
thart ar leathbealaigh idir an Ómaigh
agus an Chorr Chríochach.

Dé Sathairn, an 29ú lá,beidh siúlóid
ann go barr na Speiríní. Ní mór do
dhaoine a bheidh páirteach ann
buaileadh lena gcéile ag 12.30 sa char-
rchlós ar an gCrannóg, in aice leis an
Phlum. 

Dúirt Francis Clarke, garmhac
Pheadair Joe, go raibh na himeachtaí
saor in aisce. “Is de bharr na cúise atá
mé á dhéanamh,” ar seisean. Tá tuil-
leadh eolais ar fáil ó Clarke, ag 00 44
7919931349, nó ón gCreagán ag 048
80761112

Béal Feirste
Féile ‘Cearta
agus Ceiliúradh
2012’ faoi lán
seoil go luath  
TÁ an fhéile Cearta agus Ceiliúradh á
eagrú ag POBAL, scátheagras Phobal
na Gaeilge, a bheas ar siúl ar an 5-6
Deireadh Fómhair, i gcathair Bhéal
Feirste. 

Corca Dhuibhne ag Caint
Méabh Mí Thuathaláin 

TÁ ‘Corca Dhuibhne ag Caint’, ag
obair le cur ina luí ar dhaoine gur
uirlis í an Ghaeilge chun turasóirí a
mhealladh chuig an Daingean, agus
chun seirbhísí trí mheán na Gaeilge
a leathnú don phobal áitiúil. 

“ Is dóigh le daoine gur bac í an
Ghaeilge, ach a mhalairt atá fíor”
arsa Bernie Pháid Ní Mhuirc-
heartaigh, duine de bhunadh an
Daingean atá ag obair ar an tion-
scadal. 

Is tionscadal é ‘Corca Dhuibhne
ag Caint’ le húsáid na Gaeilge a chur
chun cinn i measc gnólachtaí an
Daingin.  Tá an tionscadal ar an fhód
le trí bliana anuas agus tá os cionn
scór gnó sa Daingean páirteach ann
a fhreastalaíonn ar a gcustaiméirí trí
mheán na Gaeilge. 

Tá ag eirí go maith le ‘Corca
Dhuibhne ag Caint’, cé nach bhfuil
dóthain achmhainní ann le  duine a

fhostú go lánaimseartha, rud a
chuireann bac ar fhorbairt an tionsc-
naimh. “ Caitear an t-airgead atá ar
fáil ar rudaí a dhéanann an Ghaeilge
níos feiceálaí ionas go bhfuil daoine,
turasóirí agus an pobal áitiúil ar an
eolas faoi cá háit a bhfuil an
Ghaeilge in úsáid,” arsa Ní Mhuirc-
heartaigh.  

“An fhadhb is mó atá againn ná
nach mbíonn daoine muiníneach
Gaeilge a labhairt ar fhaitíos nach
mbeadh Gaeilge ag an duine a bhfuil
siad ag labhairt leo,” a dúirt sí. 

“An moladh atá againn anois ná
go ndéanfaidh daoine díreach ‘Dia
Duit’ a rá, go dtugfar deis don duine
a thagann isteach leanúint leo i
nGaeilge,” arsa Ní Mhuircheartaigh. 

De réir suirbhé de chuid Udarás
na Gaeltachta 2010 a rinneadh le
turasóirí a tháinig ar cuairt chuig an
Daingean, dúirt 43.8% díobh gur
suim leo an teanga agus go dteast-
aíonn leo an Ghaeilge a chloisteáil. 

‘Tá Gaeilge ag formhór na
ndaoine sa Daingean, ach í a úsáid.
Tá sé an-tábhachtach go gcoinneo-
faí an Daingean sa Ghaeltacht agus
go mbeadh lucht gnó ábalta freastal
ar mhuintir na Gaeltachta i
nGaeilge. Caithfidh go mbeidh an
rogha ag daoine an Ghaeilge a úsáid
agus iad ag tabhairt faoi
gnáthimeachtaí an lae.” 

Bhain Bernie Pháid Ní Mhuirc-
heartaigh Ard Dioplóma amach sa
phleanáil teanga, rud a chuireann go
mór leis an obair atá ar siúl aici le
‘Corca Dhuibhne ag Caint’. 

“Cuidíonn sé go bhfuil tuiscint de
chineál agam ar chúrsaí teangeo-
laíochta agus síceolaíochta, ar
nósanna cainte agus mé ag plé le cur
chun cinn na Gaeilge ar bhonn
praiticiúil,” a dúirt sí. 

Tá Údarás na Gaeltachta i
gcomhar le hOidhreacht Chorca
Dhuibhne taobh thiar den tion-
scadal. 

Taispeántas Bhaile Bhuirne-Chúil Aodha 
Concubhar Ó Liatháin

CUIREADH Taispeántas Bhaile
Bhuirne-Chúil Aodha ar athló níos
túisce i mbliana mar gheall ar an
drochaimsir agus ba bheag nár loit
an bháisteach an ócáid arís nuair a
ritheadh é Dé Domhnaigh seo caite. 

Ach le taispeántas spreagúil ón
gceoltóir agus ón rinceoir sean-nóis,
Tura Aratura, a mheall slua chun
seasamh sa bháisteach, ruaigeadh
an ghruaim ar feadh scaithimh i
bPáirc an Choláiste Dé Domhnaigh. 

Bhí an taispeántas le bheith ar siúl

i mí Lúnasa ach bhí an bháisteach tar
éis láthair na hócáide a fhágaint sa
riocht ná raibh an imeacht ábalta dul
ar aghaidh ar an 19 Lúnasa mar a
beartaíodh.  Go deimhin dhein an
báisteach céanna scrios ar go leor
taispeántas san iardheisceart an
samhradh seo.  Cuireadh ar ceal na
taispeántais i mBéal Átha an
Ghaorthaidh, i gCill Gharbháin agus
i mBeanntraí mar gheall ar an aimsir. 

D’éirigh le Taispeántas Bhaile
Bhuirne-Chúil Aodha dul ar aghaidh
de bharr tréimhse triomaigh a réitigh
an talamh don ócáid – ach tháinig an

báisteach ar lá na hócáide féin nuair
a thit roinnt ceathanna troma. 

Mar sin féin, chuaigh an seó ar
aghaidh agus reáchtáladh na comór-
tais ar fad, idir chomórtais do bhei-
thígh, d’ealaíon pháistí, do bhácáil,
seó na madraí agus go leor, leor eile. 

I mbliana, deineadh iarracht sa
bhreis an Ghaeilge a chur i lár na
hócáide agus is chuige sin a rinne
Comharchumann Forbartha
Mhúscraí – le cabhair ó Údarás na
Gaeltachta – urraíocht ar chuairt
Tura Aratura.    Reáchtáil sé ceard-
lann rince ar an sean-nós go luath sa

trathnóna agus chan sé rianta óna
albam nua, Tír agus Teanga, chun
deireadh spreagúil a chur leis an
ócáid. 

“Bhain mé ana thaitneamh as an
ócáid agus tá súil agam a bheith ar
ais an bhliain seo chugainn,” arsa
Tura, agus an t-allas ag doirteadh
anuas a aghaidh. 

Ar an ardán freisin bhí Craobh
Naomh Laictín de Chomhaltas
Ceoltóirí Éireann atá ag eagrú
Fhleadh Cheoil Chorcaí i mBaile
Bhuirne don Bhealtaine seo
chugainn.  

don fhoireann. Tá a fhioss acu go
bhfuil foireann an-tréan ar fad ag
Corcaigh, ach tá siad ag súil le
míorúilt bheag. “Ach nach iontach
an ghaisce ann féin é a bheith i
bPáirc an Chrócaigh in aon chraobh
caide Éireann’, arsa Áine Uí
Fhlatharta. “Is deacair dada a rá fé
chluiche an Domhnaigh mar go
bhfuil go leor daoine ó Thír Chonaill
agus ó Mhaigh Eo ag cur fúthu sa
cheantar seo. Ba chreidiúint í mar
chluiche don dá fhoireann agus
tréaslaímid uile a mbua leis na
Conallaigh,” arsa Áine. 

Scéal agus Bia
CÉ acu is túisce, bia nó scéal? Sin an
fhadhb a bheidh ag tabhairt an lae
léi sa chás seo, mar tá Scéim
Scéalaíochta tosaithe ag Oidhreacht
Chorca Dhuibhne i mbunscoileanna
an cheantair ón gClochán go dtí
Scoil Dhún Chaoin. 

Tá daoine mar, Diarmaid de
Faoite, Tomás Ó Mainnín, Tadhg Pól
Ó Conchúir, Bríd Ní Chriomhthain
agus Frances Uí Chinnéide, orthu
siúd atá i mbun na scéalaíochta. 

San idir linn, tá an Oidhreacht ag
reáchtáil cúrsa deiridh seachtaine
do Bhlaise Bia agus Siúlóid
Oidhreachta ar an mBuailtín ón 12-
14ú lá de Dheireadh Fómhair. Ní
foláir ná beidh aon cheal bia ná scéil
orainn.

Sméara Dubha
ar díol 
AINNEOIN go raibh daoine a rá ná
raibh aon sméara dubha le feiscint i
mbliana, tá crócaí de sméara dubha
ón gceantar ar díol i siopaí! Cinnte,
dhein an tsíorbháisteach díothú
áirithe ar an mbarr ach, mar go raibh
an aimsir fuar, bhí na smeara a bhí
ann níos folláine ná mar is gnáthaí
leo. 

Is gnáthach gur i mí Lúnasa a
bhíonn na smeara dubha ag aibiú nó
aibithe i gceart, ach bhí an séasúr i
bhfad níos déanaí i mbliana. Rud
eile, gur fiú a lua gur beag
cnathacha/cruimheanna a bhí i
gcaoire ná in uain i mbliana, arís de
thoradh na laethanta fuara a tháinig
a chuir teann deabhaidh ar an tsean-
chuil ghránna ghorm. 

Diarmuid agus Julie Uí Dhálaigh ó Chloch na Coillte  lena bpáistí, Bréanainn agus Naoise, ag Taispeántas Bhaile
Bhuirne-Chúil Aodha 



“Tá imeachtaí nua againn do phobal
na Gaeilge agus do dhaoine atá ag lorg
tuilleadh eolais faoin teanga. Chomh
maith le turas bus, scoth an cheoil
agus na siamsaíochta, beidh an chéad
‘Scáth-Pharáid’ ar son Acht na Gaeilge
ar siúl, ag fágáil Halla na Cathrach ag
meán lae ar an Satharn. Ar a bharr sin,
beidh ócáid Ghaeilge i Halla Uladh
den chead uair le 150 bliain,” a dúirt
Janet Muller, Príomhfheidhmeannach
Phobal.

Seo an ceathrú bliain den ócáid seo
‘Cearta agus Ceiliúradh’ agus tá
réimse na n-imeachtaí ag fás, bliain i
ndiaidh bliana. 

“Is cinnte go mbeidh ócáid na
bliana seo níos mó agus níos fearr ná
an bhliain seo caite, fiú. Lá mór teagh-
laigh a bheidh ann d’imeachtaí ealaíne
agus siamsaíochta ach tá teach-
taireacht iontach dáiríre taobh thiar
dó, is é sin go bhfuil muid ag lorg Acht
na Gaeilge go fóill,” arsa Muller. 

Beidh imeachtaí ealaíne agus
siamsaíochta á reáchtáil thar an dá lá.
Beidh deis ag daoine dul ar thuras bus
timpeall na cathrach dírithe ar stair na
Gaeilge i mBéal Feirste. Chomh maith
leis sin, beidh Sorcas Bhéal Feirste
agus fear na lámhchleasaíochta, Seán
Ó Faoláin, i láthair. Reáchtáilfear
ceardlanna ilchultúrtha agus beidh
ceoltóirí iomráiteacha de chuid na
hAlban, Art Mac Cormaic agus Ingrid
Henderson, ag dul ar ardán Halla
Uladh. Beidh deis ag daoine nach

féidir leo a bheith i láthair éisteacht le
Raidió Fáilte, a bheas ag craoladh beo
ó Halla Uladh le linn na hócáide, idir 2-
3 in.

I mbliana, fuair an tionscadal
tacaíocht ó chistí éagsúla. 

“De thairbhe na tacaíochta a thug ár
maoinitheoirí dúinn, beidh muid in
ann scoth na n-ealaíon Gaeilge a chur
ar fáil, chomh maith le deis do na grú-
paí Gaeilge spotsolas a chur ar an méid
atá bainte amach acu. Baileoidh páistí,
daoine óga, teaghlaigh agus lucht na
n-ealaíona le chéile i lár na cathrach.
Tá muid ag iarraidh an Ghaeilge a chur
chun tosaigh arís agus béim a chur ar
cé chomh tábhachtach is atá sé go
mbeadh cosaint ann di sa reach-
taíocht, agus beidh féile iontach
againn ag an am céanna,”arsa Janet
Muller.

Le tuilleadh eolais a fháil ar imeach-
taí na feile, glaoigh ar Phobal ar: +44
(0)28 90 431832.

Doire
Ceoltóirí Luraigh
faoi lán ceoil
BEIDH ranganna ceoil traidisiúnta
dátheangacha á reáchtáil d’fhogh-
laimeoirí de gach aois in ionad An
Chairn agus i Naíscoil Mhachaire
Rátha go luath. 

Tosóidh na ranganna in Ionad An
Chairn ar an Máirt, 2 Deireadh
Fómhair, agus beidh ranganna i naís-
coil Mhachaire Rátha ag toiseacht ar
an Déardaoin, 4 Deireadh Fómhair. 

“Is deis é seo dóibh siúd atá ag
freastal ar na gaelscoileanna áitiúla,
do dhéagóirí atá ag déanamh staidéir
ar an nGaeilge sa mheánscoil agus

d’fhoghlaimeoirí fásta an Ghaeilge a
úsáid i suíomh sultmhar sóisialta
agus cur lena cumas ceoil,” arsa Joe Ó
Dochartaigh, duine de Chumann For-
bartha Charn Tóchair atá ag eagrú na
ranganna. 

‘Ní gá go mbeadh an té atá ag
freastal ar na ranganna líofa ar chor ar
bith, ach go mbeidh siad oscailte i

leith na teanga,” Arsa Joe Ó Dochar-
taigh.  

Tá £30 ar théarma 10 seachtainí
agus tá rátaí speisialta do theagh-
laigh. Gabh i dteagmháil le Joe Ó
Dochartaigh le tuilleadh eolais a fháil
amach agus spás a chur in áirithe
glaoigh ar an uimhir seo a leanas,
02879549978.

Teorainneacha na Ceathrún Gaeltachta le socrú 
Ar lean ó leathanach a haon 
Rinne Siún Carden ó Ollscoil na

Banríona céim dochtúireachta ar an
gCeathrú. Chuir sí síos ar an easpa
cinnteachta atá ann faoi na teorain-
neacha mar “The downplaying of
location.” 

Ar ndóigh, tá an pobal uirbeach
Gaeltachta is fadbhunaithe,

Gaeltacht Bhóthair Seoighe, i mBéal
Feirste.  Mar sin féin, ní chuireann
teorainn ar bith a luaitear leis an
gCeathrú pobal Bóthar Seoighe
taobh istigh de.

Dúirt Máirtín Ó Muileoir,
Leaschathaoirleach Choiste For-
bartha na Comhairle, go mbeadh – ar
a laghad – An Cultúrlann, Radió

Fáilte, Coláiste Feirste, Bunscoil
Feirste agus Cumann Chluain Aird
taobh istigh den Cheathrú. “Tá sé
deacair teanga a theorannú,” ar
seisean. Chuir idir ionadaithe pobail
agus gnó comhlacht ar bun faoi tei-
deal ‘An Ceathrú Gaeltachta Teo’.
B’iad seo a rinne pleananna gnó agus
margaíochta don Cheathrú. 

Is iad stiúrthóirí na comhlachta
sin ná Jake Mac Siacais, Pádraig Mac
Fhearraigh, Eimear Ní Mhathúna,
Fergus Ó hÍr agus Pilib Ó Ruanaí.
Tugann an Feidhmeannas tacaíocht
don Cheathrú. De réir tuarascála ó
thrí Roinn rialtais: “Is deis eis-
ceachtúil é leas a bhaint as an mbród
suntasach laistigh den phobal chun

athnuachan eacnamaíoch, sóisialta
agus timpeallachta an cheantair a
dhíriú agus a thiomáint chun
tosaigh.”

Go dtí seo, tá trí ceathrú eile sa
chathair. Is iad seo ná an Queen’s
Quarter (thart arOllscoil na Ban-
ríona), an Titanic Quarter agus an
Cathedral Quarter. 

Ard Mhic Nasca na Gaeilge!
Ciarán Dunbar 

Art maic Nasca for brú Locha Laig i n-
Ultaib. Félire Óengusa., 830c.

Tá an baile beag Ard Mhic Nasca,
nó ‘Hollywood’ mar a athbhaisteadh
air i mBéarla, go mór sa nuacht na
laethanta seo mar gheall ar ráitis a
mhic is clúití, Rory McIlroy, i leith a
náisiúntachta, é ag rá go mothaíonn
sé níos ‘Briotanaigh’ ná ‘Éireannaí’. 

Ní luaitear go minic gur áit le lab-
hairt na Gaeilge an baile se,o ach mar
is léir ón bhfriotal thuas ó Fhélire
Óengusa (circa 800 AD), go bhfuil
stair fhada ag an nGaeilge ar an
mbaile.  

Ní ceart smaoineamh go
mbaineann sin leis an stair amháin,
áfach, mar go bhfuil pobal Gaelach
ar an mbaile agus  paistí á dtógáil le
Gaeilge ann.

Tá tuairim is 12,037 daoine ina
gcónaí ar an bhaile, an tromlach acu

ina bProtastúnaigh.  
De réir na staitisticí is déanaí a

bhfuil fáil orthu, tá tuairim is 450
Gaeilgeoir ar an mbaile, sin tuairim
is 4% den phobal. 

Tá an mhórchuid acu sin ina
gCaitlicigh, ach níl gach duine acu,
ábhar iontais nuair a chuirtear san
áireamh nach dteagasctar an
Ghaeilge scoileanna Protastúnacha. 

Ar cheann de na Gaeil is clúití ar
an bhaile tá an Dr. Ruairí de Bléine,
údar ‘Presbyterians and the Irish
language’ agus cathaoirleach ar Chu-
mann Gaelach Ard Mhic Nasca. 

“Bhunaigh an Moinsíneoir Ó
Laifeartaigh craobh de Chonradh na
Gaeilge anseo in 1902,” a mhínigh sé
do Ghaelscéal

“Is é an Mons. Ó Laifeartaigh a
scríobh  stair dheifinídeach an
pharóiste agus ní raibh a shárú ann
go fóill. 

“Tosaíonn sé le Laisrén a bhu-

naigh an baile timpeall 650 AD. Go
dtí timpeall 1700 AD ba cheantar
iomlán Gaeilge é.”

“Athbhunaíodh an chraobh sa
bhliain 1921 agus tá obair an Chu-
mainn ag leanstan ar aghaidh go
leanúnach ó shin,” a dúirt sé.

“Gidh gur mionlach (timpeall
20%) iad siúd a bhfuil  "dearcadh an
náisiúnaí" acu, tá meas ginearálta ag
an phobal ar chúrsaí Éireannacha. 

“Tá sé fíor go fóill an méid a
dúradh sa bhliain 1910 faoin bhaile
seo, In no town in Ireland are the
relations between all creeds and
classes so amicable as in Holywood."

“Níor cuireadh isteach riamh ar an
dearcadh liobrálach Éireannach atá
ag an bpobal leis na céadta bliana.
Níl ceantracha speisialta do chrei-
dimh ná do ranna polaitíochta ann
mar atá i mBéal Feirste.”

“Aithnítear an Ghaeilge mar
shruthán dúchasach na háite,” a

dúirt an Dr. de Bléine.
“Tá Leabharlann Ard Mhic Nasca

go speisialta cairdiúil linn agus
bíonn Féile Nasca á reáchtáil againn
sna seomraí ansin i mí an Mhárta
achan bhliain. 

“Bíonn leachtaí againn faoin
Ghaeilge agus timpeall 50 duine i
láthair, daoine ó na creidimh uilig,” a
dúirt Ruairí.

Mar a bheifeá ag súil leis, tá ran-
ganna Gaeilge ar bun ar an mbaile.

Bíonn siad ar siúl san Eaglais
Phreispitéireach Neamh-Aontaithe
(Non-Subscribing) i lár an bhaile
agus freastalaíonn timpeall is 24
duine ar na ranganna.

Ach tá níos mó na ranganna ar bun
ag an gCumann Gaelach.

“Maidir le Comhluadar, tá tim-
peall ar dosaen páistí ag teacht le
chéile, leanaí ar tógadh  le Gaeilge
iad.”

“Tá 4-6 de theaghlaigh ag tógáil a

gcuid páistí le Gaeilge. Tá tuigbheáil
níos leithne anois ann gur buntáiste
ollmhór é seo agus gur fiú go mór an
iarracht, maidir le hoideachas,
cultúr, féinmhuinín agus cothú
pobail; agus tá sin amhlaidh in ain-
neoin na ndeacrachtaí praiticiúla,”
dar le Ruairí. 

Ar an chéad amharc, ní mórán é 4-
6 theaghlach ag tógáil a gcuid páistí
in Éirinn, ach is féidir a rá go cinnte,
gur mó an méid teaghlach sin ná
mar a bhíonn i gcuid is mó de bhailte
na hÉireann. 

Mar shampla, níor thuill ach 7
dteaghlach an deontas iomlán i
Scéim Labhairt na Gaeilge i Maigh
Cuilinn, Co. na Gaillimhe, agus roin-
nt mhaith den pharóiste sin sa
Ghaeltacht Oifigiúil.

Is féidir níos mó eolais a fháil faoi
Chumann Gaelach Ard Mhic Nasca
tríd an nasc a leanas. 
http://www.holywood-gaelach.com/index.htm

Máirín Uí Fhearraigh, Síle Uí Ghallchóir agus Máire Dinny Wren ó Chiorcal Scríbhneoireachta Ghaoth Dobhair i
gcuideachta ceoltóirí áitiúla  ag an Oíche Chultúir a bhí ar siúl in Leabharlann  Phobail Ghaoth Dobhair oíche Aoine
seo caite. [PIC. TOMÁS Ó CUIREAIN]

Dhá leabhar nua ó Leabhar Breac

Gealach le Seán Mac Mathúna

Leabhar Breac, Indreabhán, Co na Gaillimhe www.leabharbreac.ie

An Litir le Liam Mac Cóil

“Ceann de na leabhair is fearr dá bhfuil léite agam
sa Ghaeilge.”

“Ropann an léitheoir ar aghaidh ó leathanach go
leathanach.”

TEIC

Bliain eile, iPhone úr.
Cuma an luas lasrach
a bhaineann le
hiomaitheoirí Apple,
a eisíonn gutháin

úrnua gach cúpla mí, leanann an
comhlacht is luachmhara ar
domhan leo le rithim breá réidh.

An t-ainm atá á thabhairt acu
ar an leagan seo ná “iPhone 5”
(cuma gurb é seo an séú leagan
den iPhone), agus ainneoin go
raibh díomá ar chuid áirithe den
phreas mar gheall air is cinnte go
bhfuil neart le rá faoi. 

An chéad rud ná go bhfuil an
cruth athraithe go mór. Tá sé
díreach chomh leathan céanna
leis na leaganacha ar tháinig
roimhe, ach beagnach cm níos
airde. Leis an cm sa bhreis sin
d’éirigh leo scáileán 4” a chur
isteach, in áit an 3.5” a bhí ann
sna leaganacha eile, agus
taifeach 1136x640 ann (suas ó
960X640 sa leagan deireanach).
Dar le Apple, tá an leithead a bhí
ag an iPhone ón tús fós foirfe,
agus ní mian leo é a athrú. Le
dearadh níos leithne, deir siad,
d’éireodh sé iontach deacair é a
úsáid le lámh amháin. 

Níl mórán dabht ach go raibh
an ráiteas sin dírithe ar leithéidí
an Samsung Galaxy SIII, guthán
a bhfuil scáileán ollmhór 4.8”
aige (taifeach 1280x720) agus
dearadh ag baint leis atá os
cionn cm níos leithne ná an
iPhone. Beidh le feiscint an aon-

taíonn an margadh le hApple ar
an gceann seo. 

Ina dhiaidh sin tá feabhas beag
ar an gcadhnra, feabhas
measartha ar an gceamara, agus
feabhas ollmhór ar chumhacht
an fhóin. Deir Apple go mbeidh
sé suas le 100% níos sciobtha in
áiteanna áirithe.

Tá athrú mór amháin eile
chomh maith, sin dearadh an
nascóra. Bhí an seandearadh
ann, nach mór gan athrú, le bea-
gnach deich mbliain anuas,
achar ama atá nach mór
áiféiseach fada san earnáil seo.
Faraor, in ainneoin dlí nua ón
Aontas Eorpach, chinn Apple
gan úsáid a bhaint as
micreachábla USB (atá in úsáid
ag leithéidí Samsung agus HTC
leis na blianta), agus in áit sin
nascóir nua a dhearadh, “Light-
ning”. Le cloí leis an dlí, beidh
cuibheoir ar díol le gur féidir an
iPhone 5 a luchtú le
micreachábla USB.

An fhadhb eile le nascóir nua,
ar ndóigh, ná an iliomad nascóir
iPhone atá ar challairí, i ngluais-
teáin, agus ar chuile sóirt rud
eile mórthimpeall na cruinne.
Arís, beidh cuibheoir ar fáil, ach
beidh costas €30 nó mar sin sa
bhreis air. Le cúrsaí a dhéanamh
rud beag níos measa arís, ní
oibreoidh chuile sean-ghléas
(áiseanna nasctha, srl.)  go cin-
nte trí Lightning – ach ní fios go
fóill cé na cinn nach n-oibreoidh.

An bhfuil
mórán sa
difear
ann? 
Léirmheas ar an iphone 5 le
Diarmuid Ó Muirgheasa

Súil an Ruadhánaigh ar cheart
agus ar mhícheart na Gaeilge
‘Ceart na Mícheart’, Coiscéim, €12
Léirmheas le Panu Höglund

Sean-nath smolchaite é ar na
saolta seo go bhfuil difríocht
shuntasach idir ”Gaeilge na
Gaeltachta” agus “an
Ghaeilge uafásach scoile”. Ar

an drochuair, is beag iarracht a rinne
aon duine leis an difríocht dhiamhair
seo a chur i míotar i dtéarmaí a
chealódh dúinn an chéad rud acu a
roghnú thar an dara rud, agus más
maith le haon duine an léim chan-
damach seo a chur de caithfidh sé na
blianta fada a dhíomailt ag déanamh
staidéir ar shaothar na scríbhneoirí
Gaeltachta agus ar an mbéaloideas
féin, go dtí go mbeidh sé sách teann as
a chuid féin den teanga. 

Ní féidir linn ríocht rúndiamhair na
dea-Ghaeilge a shroicheadh trí aon
treoirleabhar amháin a léamh ó chlú-
dach go clúdach, cé go bhfuil mé féin
beagnach cinnte gur féidir a leithéid a
scríobh (agus ar ndóigh titfidh sé ar mo
chrannsa an ceann sin a bhreacadh
síos an lá is faide anonn, ná síligí a
mhalairt). A fhad is nach mbeidh an
treoirleabhar sin againn, caithfidh
muid leor a ghabháil le leabhair cosúil
le ”An Cabhsa” le Tomás de Bhial, ”An
Béal Beo” le Tomás Ó Máille, agus an
leabhar a bheas faoi chaibidil agam
thíos anseo, mar atá, ”Ceart nó Míc-
heart” le Seán Ó Ruadháin.

Ní atheagrán é seo ar leabhar a
cuireadh i gcló fadó ach díolaim nua
ina bhfuil na haltanna faoi cheart na
Gaeilge a d'fhoilsigh an Ruadhánach ar
Feasta, iris Chonradh na Gaeilge, thar
na blianta. 

Ba é Liam Mac Peaircín a chuir an
bailiúchán seo i dtoll le chéile – tá mé
admhálach nach bhfuil a fhios agam
mórán ina thaobh, ach amháin gur
léigh mé alt nó dhó leis ar An Linn
Bhuí, bliainiris Ghaeltacht na Rinne. 

Ós conspóidíocht idir an Ruadhá-
nach agus lucht an chomhfhreagrais
atá i gcuid mhór de na scríbhinní, tá
cuid mhaith litreach ó na céilí con-
spóide ar fáil sa leabhar seo chomh
maith, beart a mholaim go mór mór.
Bíonn a lán le rá ag Muiris Ó Droigh-
neáin ach go háirithe, agus an chuma
ar an scéal gur bhain sé an-sult as a
bheith ag spochadh as an Ruadhánach
bocht ó am go ham.

Maidir le Seán Ó Ruadháin féin, bhí
sé ar duine den bheagán scríbhneoirí
Gaeltachta a chleacht canúint Thuais-

ceart Mhaigh Eo ina chuid saothar.
Comhréiteach iontach í an chanúint
sin idir Ghaeilge Dheisceart Chonnacht
agus Gaeilge Thír Chonaill, agus is mór
an trua nach bhfuil mórán fágtha á lab-
hairt ó dhúchas inniu. Ar ndóigh, tá an
chanúint curtha i míotar ag na
béaloideasóirí: an té ar suim leis
staidéar a dhéanamh uirthi is féidir leis
dul i dtuilleamaí an dá bhailiúchán
béaloidis a d'fhoilsigh Séamus Ó
Catháin agus Caitlín Uí Sheighin, A
Mhuintir Dhú Chaocháin Labhraígí
Feasta agus Le Gradam is le Spraoi –
agus ós ag trácht ar an gcanúint sin
atáim, is fearr gan dearmad a
dhéanamh den dá leabhar bheaga
dheasa scéalaíochta a breacadh síos ó
chaint an tseanchaí Mícheál Mac
Ruairí, Ridire an Gháire Dhuibh agus
Mac Mic Iascaire Buí Luimnigh. Tá súil
as Dia agam go mbeidh Cló Iar-Chon-
nacht sásta an dara ceann acu a ath-
fhoilsiú lá de na laethanta seo in
eagrán nach dtitfidh na leathanaigh as
nuair a léifear an chéad uair é.

Is é an leabhar is tábhachtaí a scríob-
hadh sa chanúint seo ná an t-úrscéal
úd, ‘Pádhraic Mháire Bhán’, agus ar
ndóigh ba ó pheann an Ruadhánaigh
chéanna a tháinig sé sin. Úrscéal trai-
disiúnta Gaeltachta atá ann go
bunúsach agus imeachtaí spreagúla
ann a chuideos leis an bhfoghlaimeoir
teanga phraiticiúil choincréiteach a
thógáil agus a shealbhú. Thairis sin, ba
eisean a d'aistrigh ‘David Copperfield’
go Gaeilge – ar mhí-ámharaí an tsaoil
níor tháinig eagrán nua-aimseartha
den mhórshaothar sin i gcló go fóill,
agus níor éirigh liom a theacht ar chóip
den seaneagrán le go bhféadfainn litriú
an lae inniu a chur i bhfeidhm air, mé
féin. Ba é scéal ‘David Copperfield’ an
t-aon úrscéal le Charles Dickens a
d'aistrigh an Ruadhánach go Gaeilge.
In aimsir an tsean-Ghúim, tháinig lea-
gan Gaeilge de ‘A Tale of Two Cities’,
mar atá, ‘Scéal fá Dhá Chathair’, i gcló
freisin, ach ba é Seán Mac Maoláin a
d'aistrigh é, agus mar sin tá blas láidir
Ghaeilge Uladh ar an aistriúchán sin.

Is é ”An Béal Beo” an leabhar is
túisce a ritheas liom a chur i gcom-
paráid le ”Ceart nó Mícheart”. Ar
ndóigh is leabhar é an chéad cheann
acu a ceapadh mar leabhar ó thús, agus
é i bhfad níos córasaí ina chur chuige.
Is éard atá ann ná cur síos ar ghnéithe
éagsúla de shaol traidisiúnta na
Gaeltachta a chuireas cora cainte na

Gaeilge dúchasaí i gcomhthéacs ceart
cultúrtha. 

Is é an comhthéacsú bua mór ”Ceart
nó Mícheart” freisin, ach ansin ní
bhíonn i gceist go bunúsach ach
comhthéacs na teanga: tugtar na focail
agus na cora cainte taobh istigh
d'abairtí críochnaithe, de struchtúir
chríochnaithe comhréire a chuidíos
leis an léitheoir a chuid féin a
dhéanamh díobh. Agus tá cuid mhaith
grinn ann freisin, rud a bhíos de dhíth
go mór mór ar an bhfoghlaimeoir agus
é ag streachailt leis an nGaeilge.

Bíonn an Ruadhánach míshásta nó
easaontach leis an gCaighdeán ó am go
ham, rud is minic a spreagas a chuid
léitheoirí chun pinn, go háirithe Muiris
Ó Droighneáin. Más é an Ruadhánach
Searbhlach de Hoilm, is é an Droigh-
neánach an tOllamh Séamas Ó Muirc-
heartaigh. Uaireanta is léir go bhfuil an
Ruadhánach róchinnte faoi rud éigin
nach bhfuil d'údarás aige leis ach a
chanúint nó a réamhbhreithiúnas

pearsanta féin, agus ansin ní mór do
Mhuiris nó do dhuine eile de lucht an
chomhfhreagrais a bhotún a cheartú.
Sampla maith é an cogadh dearg a
d'éirigh idir Seán agus Muiris faoi insc-
ne an fhocail úd ”gorta”. Ainmfhocal
firinscneach é, dar le ligeadóirí agus
casadóirí an Chaighdeáin (an Gorta
Mór, mar shampla), ach is é diantuair-
im an Ruadhánaigh gur focal baininsc-
neach é. (Mé féin nuair a bhí mé ag iar-
raidh aithris a dhéanamh ar Ghaeilge
na scríbhneoirí Ultacha is é an bharúil
a bhí agamsa san am go raibh ”gorta”
baininscneach acu siúd, ach ní bheinn
chomh ceanndána leis an Ruadhánach
agus é ag áitiú go bhfuil an fhirinscne i
bhfad níos teirce sna canúintí ná an
bhaininscne.)

Uaireanta téann an Ruadhánach
glan oscartha thar fóir agus é ag iar-
raidh nós a mhuintire nó a chanúna
féin a chur chun cinn mar aoncheart
Gaeilge. Sampla de seo is ea an dóigh a
n-áitíonn sé go bhfuil ”fear céile” míc-

heart, agus gur chóir ”fearchéile”, is é
sin, focal comhshuite, a dhéanamh de. 

Mar sin, cé go bhfuil an-eolas sa
leabhar seo, teilgeanacha cainte agus
míniúcháin séimeantaice ach go
háirithe, is gá gan a bheith ag síleadh
gurbh ionann tuairimí an Ruadhá-
naigh agus briathar deireanach
deifnídeach Dé i dtaobh cheart na
Gaeilge. Bhí mo dhuine chomh garbh
gangaideach, chomh tintrí tarcais-
neach le Séamas ”Máire” Ó Grianna
féin i gcúrsaí teanga, ach ní hionann
sin agus a rá go raibh an ceart aige i
gcónaí agus é ag cur cogaí ar na
léitheoirí a d'easaontaigh leis.

Maidir leis an gcóiriú a rinne Liam
Mac Peaircín ar an leabhar, is beag
locht is féidir liom a fháil air. D'fhan sé
dílis go maith d'fhéinchanúint
(canúint phearsanta) an Ruadhánaigh,
agus is dócha go gcuirfinn féin slat an
chaighdeáin ní ba déine uirthi in
áiteanna. 

Ach ar ndóigh is dual domsa an
bhéim is troime a chur ar inúsáidteacht
an leabhair ag Gaeilgeoirí an lae inniu,
na foghlaimeoirí ach go háirithe. Is léir
gur theastaigh ó Liam a cheart a thab-
hairt don teangeolaí freisin, agus
tuigim a chás, nó is doiciméad táb-
hachtach i stair na teanga é an leabhar
seo freisin, go háirithe i stair fhorbairt
an Chaighdeáin, agus cuirfidh lucht na
sochtheangeolaíochta suim ann dá
réir. Ar ndóigh tá úsáid agus úimléid sa
leabhar don ghnáthfhoghlaimeoir féin
mar atá sé, agus tá súil agam go mbei-
dh na foghlaimeoirí ag baint leasa as go
fairsing. Agus, ar an dea-uair, ba duine
acu seo ba túisce a chuir in iúl domsa
go raibh a leithéid seo de leabhar ar
fáil.

Bhí mise inbharúla riamh gurb í an
stíl is fearr ná Gaeilge an chainteora
dhúchais a bhfuil tuiscint an scríbhne-
ora aige ar cheart na teanga. Duine den
chineál sin é Seán Ó Ruadháin. 

Cé nach gcaithfidh muid ár
bhfaomhadh a thabhairt do gach uile
fhocal uaidh (is dócha go bhfuil mé
féin sásta foighneamh le cleachtais
áirithe a dtugann seisean “dearg-
Bhéarlachas” orthu toisc gurbh ó scríb-
hneorí dúchasacha Gaeltachta a
d'fhoghlaim mé an chéad uair iad) ní
mór dúinn aird mhaith a thabhairt ar a
bhfuil le rá aige. Molaim Liam Mac
Peaircín go mór mór as an éacht a rinne
sé ag cur an tsaothair thábhachtaigh
seo ar fáil dúinn.

BEATHA



20 • BEATHA GAELSCÉAL 
Dé Céadaoin, 26 Meán Fómhair, 2012

TEILIFÍS agus RAIDIÓ
Le Méabh Ní Thuathaláin

Eoghan Ó Riada,‘Fear na gCartún’
Bhuail Méabh Ní Thuathaláin leis an Chorcaíoch Eoghan Ó Riada ar na
mallaibh le labhairt leis faoi chúrsaí cartúin. 

Bheadh aithne ag cuid
agaibh amuigh ansin ar
Eoghan Ó Riada, mar
fhear a raibh baint aige le
hAisteoirí Chúil Aodha

agus le Cór Chúil Aodha.  Is minic
hata ar chloigeann Uí Riada, toitín ina
lámh agus scéal grinn ar bharr a
theanga. 

Rugadh i mBaile Átha Cliath é, rud
nach mbeadh a fhios ag mórán. 

“D’fhreastal mé ar Scoil Lorcáin i
mBaile Átha Cliath, is ansin a
d’fhoglaim mé mo chuid Gaeilge agus
bhí Gaeilge Bhaile Cliath agam. 

“Bhogamar síos go Ciarraí nuair a
bhí mé ocht mbliana d’aois agus tá
téip ón am sin, dom féin agus de mo
dheartháir, Allie, ag labhairt i mBéar-
la agus canúint láidir Bhaile Cliath
againn beirt, tá sé dochreidte.” a dúirt
Ó Riada. 

“ Ach is Corcaíoch go smior mé,”
arsa seisean, “bhí mo mhuintir ag lorg
teach sa Ghaeltacht agus fuair siad an
áit i gCúl Aodha. 

“B’as Drom Réidh  máthair le
m’athair agus nuair a bhogamar go
Cúl Aodha fuair muid amach de réir a
chéile go raibh chuid mhór gaolta linn
thíos ann,” a dúirt sé.  

Is iomaí scéal ag Ó Riada faoina
óige. Chaill sé amach ar éisteacht sa
Damer le hAmharclann na Main-
istreacha mar gheall ar stailc
aerthráchta sa Fhrainc a chur moill ar
eitilt ó Chorcaigh go Baile Átha Cliath
an lá sin. Bhí baint i gcónaí aige leis an
stáitse, rinne sé neart taistil le Cór
Chúil Aodha agus chaith sé tamaill de
bhlianta ag obair mar bhúistéir. 

Ní nach ionadh, gur ghlac Eoghan
Ó Riada leis an obair teilifíse sa
deireadh mar tá beirt dheirfiúracha,
Leah agus Sorcha, agus deartháir leis,
Peadar, ag plé le cúrsaí teilifíse agus is
fear fuaime deartháir eile leis, Allie,
chomh maith. 

I ndiaidh dó cúrsa teilifíse a
dhéanamh le RTÉ agus Údarás na
Gaeltachta, fuair sé obair le Telegael
in 1994, comhlacht teilifíse a bhí ag
déanamh dubáil ar chartúin ag an am
sin. In 1995, stiúraigh sé Romuald the
Reindeer agus An Blúra Bog agus go
gairid ina dhiaidh sin stiúraigh sé
Mumfy, sraith de chuid Hanna-Bar-
bera, comhlacht mór a bhíonns ag plé
le cartúin sna Stáit Aontaithe.

“Gach aon chartún bíonn a thréithe
féin aige ach bhí Mumfy speisialta,
bhí ceol álainn ann. John Spillane a
ghlac an phríomhpháirt, Páidí Ó
Lionáird a bhí mar fhear bréige ann
agus Mairéad Ní Dhomhnaill a bhí ag
gabháil don cheoil,” arsa Ó Riada.

“Bhí coinníollacha leagtha síos ag
Hanna-Barbera mar gheall ar na
glórtha agus an t-aistriúchán.
Chuireamar an script anonn chucu
agus cheap muid nach gcloisfimid a
leithéid faoi arís. 

Ní raibh muid seachtain ag taifead
nuair a tháinig Mícheál Ó Catháin
isteach ag gáire agus bhí litir ó
Phríomhfheidhmeannach Hanna-
Barbera ina lámh aige. Bhí siad ag
gearán maidir leis an focal ‘póg’,
cheap siad gur chothaigh sé amhras
maidir leis an gcairdeas idir fear
bréige agus Mumfy. Bhí fadhb acu le
hamhrán a chan an míol mór chomh
maith, páirt a rinne mé féin. I ndiaidh
roinnt fiosrúcháin, fuair Mícheál Ó
Catháin ó Telegael amach go raibh
duine de na príomhfheidhmean-
naigh in Hanna- Barbera sna Stáit
Aontaithe pósta le bean as Carna,” a
dúirt sé.

Bhí Ó Riada ag plé le dubáil agus

athghuthú chomh maith le bheith ag
stiúradh ar feadh na mblianta.
Mhínigh sé faoin dóigh a chruthaigh
siad fuaimeanna do na cartúin. 

“Tháinig an tsraith seo isteach
chugainn agus bhí an dream seo in
L.A ag iarraidh go ndéanfaimis comh-
léiriúchán air agus bhí orainn
fuaimeanna a chur leis. Horrible His-
tories is ainm don chlár, clár a
dhéanann stair a insint ar bhealach
spraoiúil do pháistí. Ach ó tharla go
raibh an clár seo bainte leis an Meá-
naois, bhí cuid mhór clábair i gceist
ann agus bhí orainn fuaimeanna
clábair a chruthú. 

“Fuair mé moll mór páipéir agus
washing up liquid, agus rinne sé
ábhar maith. Ní raibh le déanamh
agam ansin ach lear mór de a
chaitheamh amach ar an urlár agus é
a thaifead. D’oibrigh sin go hiontach,
tá na fuaimeanna sa leabharlann
fuaime go fóill. Bhí an seomra loicthe

agam i ndáiríre, ach is sampla maith
den chineál rud a bhíonns ar siúl le
fuaimeanna a chruthú. Is minic go
bhfeicfeá pictiúir agus go gcloisfeá
fuaim ach ní hé go bhfuil baint ar bith
acu le chéile,” arsa Ó Riada.

B’as sin a d’fhás an comhléir-
iúcháin sin idir Telegael agus comh-
lachtaí móra eile. 

“An rud ba dheacra ná tús a chur le
rud, nuair a éiríonn leat tagann
deiseanna eile ina diaidh sin. Tá an
oiread fáis tagtha ar Telegael, tá sé
dochreidte,”  a dúirt sé.

Tá Telegael ag obair le comhlachtaí
beochana ar fud na cruinne agus
tagann pictiúir ón tSín, an India agus
ó Mheicsiceo chomh fada leis an
ionad teilifíse ar an Spidéal. Tá
cartúin dá chuid le feiceáil ar stáisiúin
móra teilifíse ar nós Channel 7, Car-
toon Network agus Discovery Kids.  

Is léir go mbaineann Ó Riada an-
sult as a bheith ag obair leis na

cartúin. 
“Bíonn an-chraic ag baint leis.

Bhuail mé le Andrew Young thall in
L.A, fear a bhí taobh thiar den
chartún My Pet Alien. Chuir sé
comhad fuaimeanna chugam a
bheadh go maith don charachtar
Gunthers. D’íosfadh Gunthers gach
rud, d’íosfadh sé an bord ach bheadh
sé ag brúchtaíl dá bharr. Chuir
Andrew comhad chugam lán
d’fhuaimeanna dó fhéin ag brúchtaíl,
brúchtaíl mhóra fada agus brúchtaíl
beaga, gach sórt brúchtaíle,”arsa Ó
Riada agus é ag gáire. 

“Tá obair eile ann agus níl an oiread
sin craic ag baint leis.  Thiocfadh leat
an lá uilig a chaitheamh ag déanamh
coiscéimeanna, agus gan mórán
difear eatarthu agus ag deireadh an
lae ní thabharfar faoi deara iad. Sin é
an rud, má tá sé déanta i gceart ní
chloisfidh daoine na fuaimeanna, is
áit an rud é,” a dúirt sé.

Fear na gCartún, Eoghan Ó Riada

NUACHT Litríochta
Le Meadhbh Ní Eadhra

Aitheantas agus duaiseanna
bronnta ar scríbhneoirí Gaeilge
Inné, d'fhógair Beirní Ní Chuinn, ó
TG4, buaiteoirí Chomórtais Liteartha
Oireachtas na Gaeilge i bPáirc an
Chrócaigh. Bronnadh duaiseanna ar
scríbhneoirí Gaeilge a bhfuil cáil orthu
le fada chomh maith le scríbhneoirí
Gaeilge nach bhfuil ach i dtús a réime
ag an searmanas, ag a raibh an tAire
Stáit do Ghnóthaí Gaeltachta, Donn-
chadh Mac Fhionnlaoich, TD, i láthair.   

Is iad Comórtais Liteartha Oireach-
tas na Gaeilge na comórtais is mó le rá
i rith na bliana do scríbhneoirí
Gaeilge. Clúdaítear gach gné de
litríocht na Gaeilge agus tá níos mó ná
15 chatagóir i gceist, ficsean, an
ghearrscéalaíocht, cumadóireacht
amhrán agus an iriseoireacht ina
measc. I measc na mbuaiteoirí i
mbliana bhí Maidhc Dainín Ó Sé a
bhuaigh duais don úrscéal ficsin is
fearr. Tháinig Colm Ó Ceallacháin sa
chéad áit i gcatagóir an scríbhneora
nua is fearr agus bhain Alex Hijmans
ón Ísiltír an chéad áit amach i
gcatagóir an phróis. Bhuaigh Joe
Steve Ó Neachtain an chéad duais i
gcatagóir an ghearrscéil. Bhí bua
maith ag Aodh Ó Domhnaill arís agus
rug sé leis dhá dhuais i mbliana dá
chuid drámaí ‘Duairceán’ agus ‘Dún-
mharú’; ocht nduais Liteartha
d'Oireachtas na Gaeilge atá buaite aige
anois. Bhain Anna Heussaff duais dá
húrscéal is déanaí, Hóng – tá duais
Liteartha d'Oireachtas na Gaeilge
buaite aici do gach ceann dá húrscéal-
ta go dtí seo.       

Bhí scríbhneoirí óga as gach cearn
den tír i láthair ag an searmanas bron-
nta freisin chun duaiseanna a ghla-
cadh a bhuaigh siad sna catagóirí do
dhaoine óga, an ghearrscéalaíocht
agus an iriseoireacht ina measc.

“Tugann Comórtais Liteartha an
Oireachtais spreagadh ollmhór do
scríbhneoirí Gaeilge de gach aois leis
an gcumas agus an chruthaitheacht
atá iontu a léiriú don phobal i
gcoitinne,” arsa Liam Ó Maolaodha,
Stiúrthóir Oireachtas na Gaeilge.
“Agus cúpla céad iontrálaí in
iomaíocht do na 15 chatagóir de
dhuaiseanna a bhí le buachan i
mbliana, creidimid gur gá an fhéith
seo a chothú le go dtiocfaidh fás agus
forbairt ar scríbhneoireacht na
Gaeilge,” a dúirt sé

Is iad Comórtais Liteartha Oireach-
tas na Gaeilge, atá 115 bliain ar an
bhfód, na comórtais liteartha Gaeilge
is clúití sa tír seo. I measc na scríbh-
neoirí is cáiliúla sa tír a bhain
duaiseanna sna comórtais seo i
gcaitheamh na mblianta bhí Pádraig
Mac Piarais, Máirtín Ó Cadhain agus
Nuala Ní Dhomhnaill.

Na Buaiteoirí
Comórtais Liteartha don Scríbhneoir Fásta
COMÓRTAS A1: ÚRSCÉAL - FICSEAN
ÉADROM
Duais €1,000
Punt Isló le Maidhc Dainín Ó Sé, Carrachán,
Baile na nGall, Trá Lí, Co. Chiarraí. 

COMÓRTAS A2: FICSEAN DO DHAOINE
ÓGA (9/10-12)  
Duais €1,625    
Fálta le Caitríona Ní Chatháin agus Ken Ó
Donnchú, Rae na gCiseach, Cill Mháille, Co.
an Chláir

Duais €1,625
Hóng  le Anna Heussaff, An Cuarbhóthar
Theas, Cill Mhaighneann, Baile Átha Cliath
8.

COMÓRTAS A3: FICSEAN DO DHAOINE
ÓGA (13-15) 
1ú Duais €2,500   
Fuadach  le Pádraig G. Ó Laighin, Páirc
Bhaile Browning Thoir, Bóthar Dubhglasa,
Corcaigh

2ú Duais €750
Tóraíocht Taisce le Micheál Ó Ruairc, Garrán
an Úlloird, Cúl Mín, Baile Bhlainséir, Baile
Átha Cliath 15

COMÓRTAS A4: ÁBHAR LÉITHEOIREACH-
TA DON FHOGHLAIMEOIR FÁSTA
An Chéad Duais €2,500
An Gaeilgeoir Grámhar le Alan Desmond,
Woodlands, Kerrypike, Co. Chorcaí.

An Dara Duais €750
Magda le  Áine Uí Fhoghlú, An Linn Bhuí,
Rinn Ó gCuanach, Dúngarbhán, Co.
Phortláirge.

COMÓRTAS A5: GEARRSCÉAL – DUAIS AN
MHAOLÁNAIGH
An Chéad Duais €400
An Fear Glas le Joe Steve Ó Neachtain, Cré
Dhubh, An Spidéal, Co. na Gaillimhe.  

An Dara Duais €200
An Cluiche Cártaí le Beairtle Ó Conaire,
Páirc, An Spidéal, Co. na Gaillimhe.

COMÓRTAS A6: GEARRSCÉAL DO
DHAOINE ÓGA
Duais €400
Zombaí Ombaí le Orna Ní Choileáin, Bóthar
Ardliath, Ard Aidhin, Baile Átha Cliath 5.

COMÓRTAS A7: CNUASACH FILÍOCHTA
Duais €1,250 
An Fíoll Feá le Liam Ó Muirthile, Páirc na
Rós, Ascaill na Cille, Dún Laoghaire, Co.
Átha Cliath.

Duais Aitheantais €300 
Tarraing na Cuirtíní, a Dhochtúirí le Stiofán
Ó Cadhla, The Gates, Mathew Hill, An
Leathanach Mór, Co. Chorcaí.

COMÓRTAS A10: SAOTHAR PRÓIS  
Duais €1,250 
Gonta le Alex Hijmans, Rua Ministro Amar-
ilio Benjamin, Conjunto Santa Madalena,
Enegenho Velho de Federacao, Salvador, An
Bhrasaíl.

COMÓRTAS A11: COMÓRTAS NA SCRÍBH-
NEOIRÍ ÚRA
An Chéad Duais €2,000 
Farasbarr na hAoise le Colm Ó Ceallacháin,
Sean-Bhóthar na hEochaille, Corcaigh.

Duais €400 
Rún an Rúnaí Aire le Brian Ó Tiomáin, Will-
brook, Ráth Fearnáin, Baile Átha Cliath 14.

Duais €350 
Peacaigh le Pádraig Foley Ó Cléirigh, Páirc
na Trá, Portmearnóg, Co. Bhaile Átha Cliath.

COMÓRTAS A12: CUR CHUN CINN NA
GAEILGE
Duais €1,000
Gné ar leithde chur chun cinn na Gaeilge i
Meiriceá le Fionnuala Uí Fhlanagáin, Clós
Chondúin, Cill Iníon Léinín, Co. Átha Cliath.

COMÓRTAS A13: AISTE INNEALTÓIREACH-
TA
Duais €1,000
Innealtóireacht i dtodhchaí na hÉireann le
Caitlín Uí Mhaolagáin, An Ardaí, Gort
a’Choirce, Leitir Ceanainn, Co. Dhún na
nGall.

COMÓRTAS A14: DRÁMA RAIDIÓ
Duais €2,500 
Duairceán le Aodh Ó Domhnaill, Bóthar an
Fhaiche, An Charraig Dhubh, Co. Átha
Cliath.

COMÓRTAS A15: DRÁMA ILGHNÍOMH
Duais €600 
Dúnmharú le Aodh Ó Domhnaill, Bóthar an
Fhaiche, An Charraig Dhubh, Co. Átha
Cliath.

COMÓRTAS A16: COMÓRTAS CUIMH-
NEACHÁIN AOIDH UÍ RUAIRC
ROINN A
An Chéad Duais €200 
Éalú ón Zú le Áine Ní Ghlinn, Glenbrook
Park, Rath Fearnáin, Baile Átha Cliath 14.

An Dara Duais €150 
Taibhsí sa Teach le Orna Ní Choileáin,
Bóthar Ardliath, Ard Aidhin, Baile Átha
Cliath 5.

ROINN B
An Chéad Duais €200 
Na Trí Chaiptín   le Darach Ó Scolaí, Clochar
an Locha, Indreabhán, Co. na Gaillimhe.

An Dara Duais €150 
An Dá Fhoireann  le Séamas Mac Annaidh,
Crom Cruaich Way, Béal Cú, Co. Fhear Man-
ach, BT93 5EU.

ROINN C  (Duais i gcuimhne Dhonncha Uí
Shúilleabháin)
An Chéad Duais €300 
Poll na bPéist  le Máirín Mhic Lochlainn,
Baile na mBrabhach, Indreabhán, Co. na
Gaillimhe.

COMÓRTAS A18: SCÉAL DÍRITHE AR
DHÉAGÓIRÍ
Duais €500
Comhcheilg Pháirc an Chrócaigh le Diarmaid
Ó Ceallaigh, Na hAille, Indreabhán, Co. na
Gaillimhe.

COMÓRTAS A19: AGALLAMH BEIRTE
Duais €500 
Samhlaíocht nó Sclábhaíocht le Seán Ó

Muimhneacháin, Cúil a’ Bhuacaigh, Maigh
Chromtha, Co. Chorcaí.

COMÓRTAS A20: CUMADÓIREACHT
AMHRÁN
Duais €1,000
Tá an Oíche Garbh Gruama le Seán Ó
Muimhneacháin, Cúil a’ Bhuacaigh, Maigh
Chromtha, Co. Chorcaí.

COMÓRTAS B3: IRISEOIREACHT – ROINN A
(FAOI 16)
Duais €300
Cluiche Iománaíochta le Diarmuid Ó Flathar-
ta, An Trá Bháin, Leitir Móir, Co. na Gail-
limhe.

COMÓRTAS B4: IRISEOIREACHT: ROINN B
(FAOI 21)
Maoinithe ag Bord na Gaeilge, An Coláiste
Ollscoile, Baile Átha Cliath

Duais €300
Ceiliúradh an Bhróin le Niall Mac Dhon-
nagáin, Páirc Glenbrook, Rathfearnáin, Baile
Átha Cliath 14

COMÓRTAS B5: SCÉAL – ROINN A (FAOI 16)
An Chéad Duais €300  
Coiméadaí Uimhir a hOcht le Lauren Ní
Bhaoill, Baile Thoir, Toraigh, Co. Dhún na
nGall.

An Dara Duais €150 
Dialann Eileen/Ellen le Kate Scott, Na
Doireadha, Baile na hAbhann, Co. na Gail-
limhe.

COMÓRTAS B6: SCÉAL – ROINN B (FAOI 21)
An Chéad Duais €300  
Misneach  le Seán mac Gearailt, Sruthán, An
Falcarrach, Co. Dhún na nGall.

An Dara Duais €150 
An Héileacaptar le Aonghus Ó Donnchú,
Radharc an Teampall Ghil, Baile Bhaodáin,
Baile Átha Cliath 16.

COMÓRTAS B8: AISTE NÓ GEARRSCÉAL –
ROINN B (FAOI 21) 
Duais €350  
Éire, Meiriceá agus an tAontas Eorpach le
Marcus Mac Dhonnagáin, Baile an Domhnal-
láin, An Spidéal, Co. na Gaillimhe.

COMÓRTAS B9: DÁN – ROINN A (FAOI 16)
An Chéad Duais €200
Obama agus Osama le  Diarmuid Ó Flathar-
ta, An Trá Bháin, Leitir Móir, Co. na Gail-
limhe.

An Dara Duais €100
I súile na gCarria le Tara Ní Choille, Mín a
Bhuí, Gort a’Choirce, Leitir Ceanainn, Co.
Dhún na nGall.

COMÓRTAS B10: DÁN – ROINN B (FAOI 21)
DUAIS SHEÁIN UÍ RIORDÁIN
An Chéad Duais €300  
Rann na Feirsde le Shane Mac Grianna, Ran-
naí Mhór, Rann na Feirste, Leitir Ceanainn,
Tír Chonaill. 

An Dara Duais  €200
Buachaill Beag, Fear Mór le Féilim Ó Brá-
daigh, Grosvenor Palce, Rathmaoinis, Baile
Átha Cliath 6.

Aedín Ní Bhroin, Stiúrthóir Chlár na Leabhar Gaeilge le hAire Stáit na Gaeltach-
ta, Donnchadh Mac Fhionnlaoich, TD, ag an gComhdháil faoin Léitheoireacht a
d’eagraigh Foras na Gaeilge in Ionad Comhdhála Marino an deireadh seachtaine
seo caite. B’é an cuspóir don chomhdháil ná teacht ar bhealaí le cur leis an líon
daoine a léann leabhair Ghaeilge. Ba é ba chuspóir don chomhdháil ná teacht ar
bhealaí le cur leis an líon daoine a léann leabhair Ghaeilge. I measc na n-ábhar a
pléadh ag an gcomhdháil bhí staid reatha na litríochta, cleachtais idirnáisiúnta
leis an léitheoireacht a chothú i measc an phobail, an léirmheastóireacht, agus
dáileachán agus margaíocht na leabhar. [PIC: MAXWELLS]

Páipéar 11 / Ceist 3              
Filíocht Ainmnithe   (30 marc)

Páipéar 1  /CUID 11:
Ceapadóireacht

D. Díospóireacht/Óráid
Shamplach
Scríobh an chaint a dhéanfá i ndíospóireacht
scoile ar son an rúin seo a leanas nó ina aghaidh:
Tá drochthionchar ag na gréasáin shóisialta ar
aigne na n-óg.

‘A chathaoirligh, a mholtóirí, a mhúinteoirí
agus a chomhscoláirí is rún an-chasta agus an-
achrannach é an rún atá os ár gcomhair anocht.
‘Tá drochthionchar ag na gréasáin shóisialta ar
aigne na n-óg.’ Tá a lán daoine anseo anocht, tui-
smitheoirí agus múinteoirí ina measc táim cinnte
de, nach bhfuil tuairim acu ó thalamh an
domhain cad is brí leis an rún céanna. Lámha
suas na daoine a thuigeann cad is ‘gréasáin
shóisialta’ ann. Mar a cheap mé tá lámha na n-óg
go léir san aer acu ach is beag duine fásta a raibh
sé de mhisneach aige a lámh a ardú.

Táimse, mar a tharlaíonn, ar son an rúin.
Fógraím go neamhbhalbh go bhfuil drochthion-
char ag na gréasáin shóisialta ar aigne na n-óg.
Tá’s agam go bhfuil slua mór daoine óga thíos ag
bun an halla nach n-aontaíonn liom agus atá ag
magadh fúm ach sula mbeidh mise críochnaithe
beidh port eile á sheinm acu, deirimse libh!

Beidh lucht an fhreasúra ag labhairt libh faoin
dea-thionchar atá ag na gréasáin shóisialta ar
aigne na n-óg. Luafaidh siad na buntáistí go léir a
bhaineann le bheith ar Facebook, ar Twitter, ar
YouTube, ar MySpace, ar Tagged, ar Linkedin, ar
Mylife, ar Meetup agus ar ghréasáin shóisialta eile
nach iad. Déarfaidh siad libh gur áiseanna ion-
tacha iad na gréasáin shóisialta seo agus gur ion-
tach an comhluadar iad do dhaoine óga agus go
dtugann siad deis do dhaoine óga cairde a
dhéanamh, aithne a chur ar dhaoine óga eile agus
cumarsáid a dhéanamh le daoine óga ar fud an
domhain.  

Mar is eol do chách faoin am seo bíonn daoine
óga ag blagáil, ag tuíteáil, ag bíogáil, ag gíogláil
agus ag míogáil gan stad gan staonadh ó mhaidin
go hoíche agus ó cheann ceann na seachtaine. Ní

bhíonn tú beo na laethanta seo gan a bheith ar
cheann de na gréasáin shóisialta seo. Ní bhíonn
‘saol’  agat muna gcaitheann tú tréimhsí fada ar
an idirlíon ag léamh na nótaí tráchta, na blagan-
na agus na tuíteanna a fhágann lucht úsáidte na
ngréasán sóisialta ar a leathanaigh.

Ar an drochuair, is páirc mhianaigh chon-
túirteach an gréasán sóisialta don óige. Is féidir le
lucht úsáidte do shaol a lot agus do dhea-ainm a
scriosadh gan stró ar bith. Is féidir bulaíocht a
dhéanamh ort agus bréaga a scaipeadh fút. Is
féidir fiú amháin do shaol a chur i mbaol muna
mbíonn tú an-chúramach ar fad. Tá sé thar a
bheith éasca clúmhilleadh a dhéanamh ar dhuine
ar na gréasain shóisialta agus a charachtar a lot. 

Baintear úsáid as na gréasáin shóisialta chun
daoine a ionsaí agus chun míchlú a chur orthu.
De bharr na teagmhála a bhíonn ag daoine áirithe
ar na gréasáin shóisialta, déantar dochar mór
dóibh agus déantar a saol a scriosadh. Scaiptear
bréaga ina dtaobh agus déantar iarracht iad a
mhealladh agus a bhréagadh  agus ionsaí gnéis a
dhéanamh orthu. An-chuid daoine a bhíonn ar
na gréasáin shóisialta, is daoine gránna,
mioscaiseacha iad agus é ar intinn acu
dúshaothrú a dhéanamh ar dhaoine óga, saonta.
Iad folaithe faoi scáth na díthe ainm freisin. Sin
an rud is measa ar fad faoi na gréasain shóisialta.
Is féidir le cladhaire é/í féin a cheilt agus a bheith
anaithnid agus é ag déanamh clúmhilleadh ar
dhuine eile.

Is áiteanna fíordhainséaracha iad na gréasain
shóisialta seo, a dhaoine uaisle, agus molaim go
láidir do dhaoine óga a bheith san airdeall an t-am
ar fad má bhíonn siad cláraithe le ceann acu.

Mar sin, a dhaoine uaisle, táimse go láidir den
tuairim gur drochthionchar seachas dea-thion-
char a bhíonn ag na gréasáin shóisialta ar dhaoine
óga agus mholfainn go láidir dóibh a gcuntais a
dhúnadh síos ar fad nó ar a laghad a bheith thar a
bheith cúramach agus iad ag déanamh teagmháil
le daoine eile ar na gréasáin seo. Go raibh míle
maith agaibh.’

GLUAIS
achrannach – difficult 
misneach – courage 

neamhbhalbh – bluntly 
lucht an fhreasúra – the opposition 

dea-thionchar – good influence 
comhluadar – company 

cumarsáid – communication 
cách – everybody 

nótaí tráchta – comments 
lucht úsáidte – users 

ar an drochuair – unfortunately 
páirc mhianaigh – minefield 

lot – destroy 
scaipeadh – spread around 

clúmhilleadh – defamation/libel 
míchlú a chur ar – to defame 

dochar – harm 
mealladh – entice 

bréagadh – deceive 
ionsaí gnéis – sexual assault 

mioscaiseach – malicious 
dúshaothrú – exploitation 

saonta – gullible 
folaithe – hidden 

faoi scáth na díthe ainm – under the cloak
of anonymity 

cladhaire – coward 
san airdeall – on the alert

An Spailpín Fánach - Ní fios
cé chum

Ceisteanna

(i) Cén sórt duine ba ea an spailpín fánach?
Sclábhaí feirme ba ea é. Bhíodh sé ag taisteal ó áit
go háit ar fud na tíre ar thóir obair shéasúrach
feirme. Obair chrua a bhí inti. Bhíodh an spailpín
bocht ag obair ó dhubh go dubh ar phá suarach.
An cineál oibre a bhíodh i gceist, de ghnáth, ná ag
cur agus ag baint na bprátaí le rámhainn, ag baint
an fhéir nó an arbhair nó na cruithneachta le
speal, ag baint na móna le sleán. Tagann an focal
‘spailpín’ ó ‘speal’ + ‘pín’ (pingin) ie. fear a
bhíodh ag spealadóireacht ar phingin in aghaidh
an lae. Ciallaíonn ‘fánach’ duine a bhíodh ag
imeacht ar fán ó áit go háit gan aon obair bhuan
aige. Ba bheag meas a bhí ag na feirmeoirí móra
ar na spailpíní seo. Bhíodh orthu bailiú le chéile
ag ‘margadh na saoire’ nó an t-aonach híreála
chun post páirtaimseartha a fháil. Thagadh na
feirmeoirí móra chuig na margaí seo chun scláb-
haithe feirme a híreáil:

bodairí na tíre ag tíocht ar a gcapaill
á fhiafraí an bhfuilim hireálta 

Ní bhíodh seans ar bith ag duine a bhí ró-shean
nó ag duine lag, míshláintiúil fostaíocht a fháil.
Thugtaí tús áite i gcónaí do na buachaillí agus na
cailíní óga láidre.

(ii) Cén pictiúr den saol in Éirinn ag deireadh na
bPéindlithe a fhaighimid sa dán seo?
Faighimid pictiúr cumasach den saol in Éirinn ag
deireadh an 18ú haois sa dán seo. Ag an am sin
bhí an tír faoi chois ag na Sasanaigh agus bhí na
Péindlithe fós i bhfeidhm. Mar sin féin bhí an
réabhlóid in aghaidh na Sasanach ag bailiú nirt.
Sa bhliain 1791 bhunaigh Wolfe Tone agus a lucht
leanúna na hÉireannaigh Aontaithe. An chuspóir
ba mhó a bhí acu ná muintir na hÉireann a aontú
le chéile i gcoinne Shasana  Chuige seo bhí
dianfheachtas ar siúl chun daoine a spreagadh le
bheith ina saighdiúirí chun troid in Éirí Amach
1798. Ba mhaith leis an Spailpín Fánach cúl a
thabhairt ar cheird na spailpíneachta:

Go deo deo arís ní raghad go Caiseal
ag díol ná ag reic mo shláinte

Ba mhaith leis clárú leis na croppies mar
shaighdiúr gairmiúil agus troid in aghaidh na
Sasanach:

ach glacfad fees ó rí na gCroppies
cleith is píc chun sáite

Ba mhaith leis a chuid uirlisí sclábhaíochta – an
speal, an súiste, an spád, an sleán – a mhalartú ar

uirlisí saighdiúrachta – an píce, an tsleá, an bata!

(iii) Déan plé gairid ar dhá mhothúchán a mús-
claíodh ionat féin nuair a léigh tú an dán seo.
An dá mhothúchán a músclaíodh ionam féin
nuair a léigh mé an dán seo na (i) trua agus (ii)
náire.

(i) Trua
Mhothaigh mé trua don spailpín fánach mar go
raibh saol crua, dearóil aige. Chaith sé a shaol ag
taisteal timpeall na tíre ag lorg oibre:

Ba mhinic mo thriall go Cluain gheal Meala
‘s as sin go Tiobraid Árann . . .
‘s nuair théim go Durlas ‘s é siúd bhíonn agam –
‘Sin chú’ibh an spailpín fánach!’

Ní hamháin go raibh saol crua aige ach bhí air cur
suas le dímheas an phobail a bhí ag magadh faoi
mar gur sclábhaí feirme a bhí ann. Chomh maith
leis sin bhí an tsláinte ag teip air. Bhí an obair
chrua agus an dhrochaimsir ag goilliúint go mór
ar a shláinte:

Im spailpín fánach atáim le fada
ag seasamh ar mo shláinte,
ag siúl an drúchta go moch ar maidin
‘s ag bailiú galair ráithe

(ii) Náire
Músclaíodh mothúchán an náire ionam chomh
maith nuair a léigh mé an dán. Bhí náire orm go
bhféadfadh a leithéid tarlúint in Éirinn. Tá’s
agam go bhfuil breis agus dhá chéad bliain
imithe ó scríobhadh an t-amhrán seo ach fós
braithim go raibh saol an spailpín seo mínáireach
ar fad. Bhí sé ag obair cosúil le sclábhaí agus bhí
an chuma ar an scéal nach raibh meas mhadra ag
pobal na tíre air. Téarma dímheasa ba ea ‘spailpín
fánach’ agus i súile an phobail ní raibh ann ach
sclábhaí nó ainniseoir gan mhaith agus bhí sé
ceart go leor a bheith ag caitheamh anuas air
agus ag magadh faoi. 
Chomh maith le sin bhí deighilt shóisialta ann
idir na spailpíní agus na feirmeoirí móra agus é
an-soiléir nach raibh meas ar bith ag na
feirmeoirí seo orthu. Bhí rud éigin náireach ag
baint leis  na haontaí híreála. Bheadh ar na
spailpíní suí nó seasamh timpeall ag fanacht ar
na feirmeoirí agus muna mbeadh an spailpín
láidir a dhóthain ní bhfaigheadh sé post ar bith:

ná ar mhargadh na saoire im shuí cois balla,
im scaoinse ar leataoibh sráide
bodairí na tíre ag teacht ar a gcapaill
á fhiafraí an bhfuilim híreálta . . .

Ar an ábhar sin, cuireann sé náire orm gur tharla
a leithéid d’éagóir d’fhear bocht a bhí ag taisteal
ó cheann ceann na tíre chun slí bheatha a bhaint
amach.

Léamhthuiscint       
100 marc

Gramadach Gan Dua! 4
Ardteist agus Teastas Sóisearach

An Tuiseal Ginideach – An Tríú Díochlaonadh

Tréithe:

(i) Tá na hainmfhocail firinscneach agus baininscneach.
(ii) Críochnaíonn siad ar chonsan (leathan nó caol).
(iii) Críochnaíonn siad ar –a sa Tuiseal Ginideach, Uatha, go hiondúil.

Samplaí

Ainmfhocal                        Uatha                               Iolra
An bláth                             béal an bhlátha                   béal na mbláth
An feirmeoir                       teach an fheirmeora           teach na bhfeirmeoirí
An t-uaireadóir                   praghas an uaireadóra       praghas na n-uaireadóirí
An ceoltóir                         uirlis an cheoltóra              uirlisí na gceoltóirí
An bheannacht                   ciall na beannachta          ciall na mbeannachtaí
An ceacht                            ag déanamh an cheachta  ag déanamh na gceachtanna  
An chuid                             méid na coda                     méid na gcodanna
An iarracht                          tábhacht na hiarrachta       tábhacht na n-iarrachtaí
An chamógaíocht                ag imirt camógaíochta          _____________
An iománaíocht                   ag imirt iománaíochta           _____________
An bhliain                            i rith na bliana                   i rith na mblianta

Glac le síntiús anois !
San fhorlíonadh ar feadh 30 seachtain den bhliain iar-bhunscoile beidh:

• Nótaí tacaíochta don rang Gaeilge, don Ardteistiméireacht agus don
• Teastas Sóisearach.
• Nótaí tacaíochta le Comhar na Múinteoirí Gaeilge.
• Ailt ghairmthreoracha.
• agus treoir chuig ábhar ar líne

Chomh maith le praghas speisialta íseal do mhúinteoirí
agus do dhaltaí, faigheann múinteoirí a ghlacann sín-
tiús idir seo agus 28 Méan Fómhair an deis chun na
duaiseanna  seo a bhuachán le

Íoslódáil foirm síntiúis nó íoc as sín-
tiúis go sábhailte trí PayPal

www.oideachas.gaelsceal.ie/sintiuis

www.oideachas.gaelsceal.ie
Gaelscéal ar Scoil

Rogha D

Rogha B agus C

Do scoil a
bheith sa 
mhála mór
chun 
Samsung
Tablet a
bhuachán 

Dearbhán €20 ó Chló 
Iar-Chonnacht do gach 
duine a ghlacann sín-
tiús le haghaidh 3
chóip nó níos mó

Freagar A (50m) agus B (50m)
An Triail Léamhthuisceana – cur chuige        [Ábhar breise do ‘EAG 3’  (19 M. Fómhair]

Níl ach bealach amháin le do chuid ullmhúcháin a dhéanamh don cheist thábhachtach seo. 
Cleachtadh! Bí ag iarraidh feabhas a chur le do chuid scileanna don cheist seo anois!
• Tá 100 marc ag dul don Léamhthuiscint. Sin 16.6% den mharc iomlán.
• Ní bheidh rogha ar bith agat. Caithfidh tú A agus B a fhreagairt.
• Freagair gach ceist. Ná fág spás bán!
• Ní bheidh ort na freagraí a scríobh i d’fhocail féin. Glacfar le freagraí i d’fhocail féin nó i 

bhfocail an tsleachta. Caithfear Ceist 6 (b) a fhreagairt i d’fhocail féin.
• An bealach is fearr chun ullmhú don Léamhthuiscint ná taithí a bheith agat ar altanna as na 

nuachtáin Ghaeilge a léamh ar bhonn rialta. 
• Cuidíonn léitheoireacht rialta leat tuiscint a fháil ar chúrsaí reatha, ar chúrsaí sóisialta agus 

cultúrtha agus ar chúrsaí an tsaoil i gcoitinne. Cúidíonn sé leat barr feabhais a bhaint amach sa
Léamhthuiscint, sa Chluastuiscint, sa Cheapadóireacht agus, ar ndóigh, sa Bhéaltriail. 

• Is fiú go mór na príomhscéalta ar leathanach a haon agus na scéalta spóirt ag cúl an nuachtáin
Gaelscéal a léamh chun cur le do chuid scileanna léitheoireachta. 

• Léigh an sliocht iomlán go cúramach – dhá uair ar a laghad ionas go mbeidh tuiscint ghinearálta
agat air.

• De ghnáth, bíonn dhá fhocheist le freagairt, (a) agus (b).
• Sin 12 focheist san iomlán.
• I gceisteanna 1 - 5 is eolas a bhíonn á lorg sna ceisteanna seo. 
• Sa chás go mbíonn an sliocht (nó codanna de) scríofa sa chéad phearsa, beifear ag súil go 

n-aistreofar go dtí an tríú pearsa é. Mar shampla: "Chuaigh mé féin agus mo chairde go dtí an 
cheolchoirm san O2 aréir." Ceist: Cá ndeachaigh an t-údar aréir? Freagra: Chuaigh sí féin agus 
a cairde go dtí an cheolchoirm sa O2 aréir.

• Tá sé an-tábhachtach go bhfreagraíonn tú an cheist a chuirtear ort. Freagra cruinn, díreach a 
theastaíonn. Muna bhfreagraítear an cheist i gceart, má scríobhtar an iomad nó má scríobhtar
ábhar nach bhfuil baint ar bith aige leis an gceist, cailltear marcanna.

• Ar an ábhar sin, ba cheart duit dua 
a chaitheamh leis na ceisteanna 1 -
5 a bhfuil 35 mharc san 
iomlán (5 x 7m) ag dul dóibh.

• Maidir le Ceist 6 (a) iarrtar ort dhá 
mhír ghramadaí a aithint agus a 
bhreacadh síos. Tá 3 mharc 
ag dul don cheist seo.

• Maidir le Ceist 6 (b), caithfidh tú an
cheist seo a fhreagairt i d'fhocail 
féin.

• Tá 12 mharc ag dul do Cheist 6 (b). 
• Táthar ag súil go mbeidh tuiscint 

mhaith agat ar an sliocht ina 
iomláine chun an cheist seo a 
fhreagairt. 

• Is iad na téamaí is coitianta a 
bhíonn le plé sa chuid seo den 
cheist ná: (i) an dearcadh a léirítear
(nó dearcadh an údair); (ii) na 
tréithe a bhaineann leis an 
bpríomhcharachtar sa sliocht; (iii) 
an cineál (genre) litríochta lena 
mbaineann an sliocht.

• Bíonn ort do thuairimí féin a 
nochtadh i nGaeilge chruinn sa 
cheist seo.

• Caithfear 60 focal a scríobh mar 
fhreagra ar an gceist.

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Páipéar II / ROINN 1                
Prós Liteartha   (30 marc)

Páipéar I / ROINN 1V                
Ceapadóireacht   (50 marc)

D. Alt (do nuachtán nó d’iris)
Tá Gaelscéal ag lorg ailt ó dhaoine óga faoin

sórt saoil a bhíonn acu ar scoil na laethanta seo.
Scríobh an t-alt a chuirfeá chuig eagarthóir an

nuachtáin.
Ba mhaith liom a rá ar dtús gur duine óg mé.

Táim cúig bliana déag d’aois. Táim i Rang an
Teastais Shóisearaigh i mbliana agus beidh mé
ag déanamh an scrúdú an bhliain seo chugainn.
Ar an iomlán taitníonn saol na scoile liom agus
réitím go maith le mo mhúinteoirí. Is duine
eagraithe mé. Is dalta coinsiasach mé agus ní
dhéanaim faillí ar m’obair bhaile. Caithim cúpla
uair ag staidéar gach oíche. Is duine deab-
héasach mé freisin agus ní bhím trioblóideach
sa seomra ranga. 

É sin go léir ráite, éirím bréan de shaol na
scoile go minic. Tá saol na scoile thar a bheith
leadránach. Is beag éagsúlacht a bhaineann leis.
Sin an tuairim a bheadh ag mo chairde go léir
freisin. Nílim ag cur an milleán ar na múinteoirí.
Déanann an chuid is mó de na múinteoirí a
seacht ndícheall cuidiú linn ar gach bealach.
Bíonn saol crua ag na múinteoirí ag iarraidh
daoine óga a mhúineadh na laethanta seo. Níl sé
éasca. 

An rud is mó a ghoilleann ormsa ná an easpa
áiseanna atá sa scoil. Is beag áiseanna spóirt atá
ann. Is aoibhinn liom a bheith ag snámh ach ní
bhíonn deis riamh agam dul ag snámh nuair a
bhím ar scoil mar nach bhfuil aon linn snámha
sa scoil. Chomh maith le sin níl aon áiseanna
lúthchleasaíochta ann agus is aoibhinn liom
reathaíocht agus ráibheáil. Tá halla breá spóirt
sa scoil agus páirceanna imeartha ach faraor
géar níl suim dá laghad agam sa chispheil, sa
sacar nó san iománaíocht. 

Rud eile freisin. Ní dóigh liom go gcuirtear
béim go leor ar an gceol agus ar an ealaín sa scoil
ina bhfuilimse. Ba bhreá liomsa a fhoghlaim
conas an giotár a sheinm ach níl mé in ann é sin
a dhéanamh. Ba bhreá liom freisin níos mó ama
a chaitheamh leis an ealaín ach ní bhíonn againn
ach trí rang in aghaidh na seachtaine san ábhar
sin. 

Ní haon ionadh é go mbraithim go bhfuil saol
na scoile thar a bheith leadránach go minic. Tá’s
agam go bhfuil an-chuid daltaí ar aon intinn
liom faoi seo. Measaim go mba chóir siollabas
nua a thabhairt isteach ina gcuirtear béim níos
mó ar chúrsaí spóirt agus ar ábhair cosúil le ceol,
ealaín, scannánaíocht, damhsa agus mar sin de.
Tá an siollabas atá ann faoi láthair i bhfad ró-
sheanaimseartha agus tá sé in am é a athrú.

GLUAIS
réitím – I get on with 
eagraithe – organised 

coinsiasach – conscientious 
faillí – neglect 

deabhéasach – well mannered 
bréan de – sick of 

éagsúlacht – variety 
a seacht ndícheall – their utmost 

lúthchleasaíocht – athletics 
reathaíocht agus ráibheáil – running and

sprinting 
ealaín – art

scannánaíocht – cinematography

Ceist 1.
Léigh an sliocht seo a leanas agus freagair trí
cinn de na ceisteanna a ghabhann leis. Ní mór
ceist amháin a roghnú as A, ceist amháin a
fhreagairt as B agus an tríú ceist a fhreagairt as
A nó B. Bíodh na freagraí i d’fhocail féin, chomh
fada agus is féidir leat.

M’Asal Beag Dubh
1. Bhí  an ghrian ag dul faoi nuair a shroich me
an choill, mé féin agus m’asal beag dubh agus an
cairrín glas gleoite, agus ní fada go raibh áit tofa
agam leis an oíche a chur tharam ann. Bhí sé
deacair áit níos feiliúnaí a fháil. Bhí sruthán
crónánach ann le mo chosa a ní tar éis an lae,
agus fuarán fíoruisce i bhfoghas dom leis an tae
a dhéanamh. Ní thráchtaim ar áilleacht na
foraoise, ar na crainn mhóra arsa beithe a bhí ag
cur culaith úr orthu féin i gcomhair na bliana, ar
bhaslóga dubha na bhfuinseog ná ar na paistí de
sholas órga a bhíodh ag teacht agus ag imeacht
i measc na seanchrann.
2. Ansin chóirigh mé mo leaba ar an dóigh seo;
chroch mé píosa de sheansheol a bhí agam faoin
gcarr go raibh leaba dheas chompordach luas-
cach agam, agus gan baol fearthainne orm dá
fhad dá bhfanfainn ann, mar thóg mé an chuid
eile den seol ar chliatha os cionn an chairr. A
shárú d’áras ar thriomacht ná ar shocúlacht ní
raibh ag aon fhear taistil riamh.
3. D’imigh liom ansin gur bhailigh mé mo lánd-
hóthain de bhrosna agus de mhionadhmad.
Líon mé mo channa beag stáin d’fhíoruisce.
D’fhadaigh mé tine ag béal m’árais agus chroch
mé an t-uisce os a chionn. D’fhan mé ansin ar
mo ghogaide ag freastal ar an tine ar mo
shuaimhneas.
4. Ealaín faoi leith tine adhmaid a fhadú, go mór

mór faoin spéir. Ní mór duit an mionbhrosna a
thoghadh go cúramach agus gan aon chuid den
adhmad bog glas a chur uirthi go mbeadh bor-
radh maith inti. Ma chuireann beidh tú gan tine
gan ró-achar. Bhí mé féin cliste go leor ar an
gceird, agus i gceann leathuaire bhí dóiteán
agam a róstfadh mart mór.

Sliocht athchóirithe 
as ‘M’asal Beag Dubh’ 
le Pádraig Ó Conaire

Ceisteanna
(A Buntuiscint)
(i) Cad chuige go raibh an áit seo feiliúnach, dar
leat, le haghaidh an oíche a chaitheamh ann?
(Alt 1)   (Dhá phointe)
(ii) Luaigh dhá phointe eolais faoin mbealach ar
chóirigh an t-údar a leaba.  (Alt 2)
(iii) Cad a rinne sé nuair a bhí an leaba cóirithe
aige? (Alt 3)

(B Léirthuiscint Ghinearálta)
(i) An gceapann tú gurbh é seo an chéad uair
don údar codladh amuigh faoin spéir? Cuir
fáthanna le do thuairim. Is leor dhá fháth.
(ii) Deir an t-údar linn in Alt 4 gur ‘Ealaín faoi
leith tine adhmaid a fhadú’. Conas? Dhá
phointe.
(iii) Cad iad na tréithe a léiríonn an t-údar sa
sliocht seo? Luaigh dhá thréith.

Nótaí tacaíochta le Comhar na Múinteoirí Gaeilge

SRAITH PICTIÚR 3 – Obair dhian –
Torthaí maithe san Ardteistiméireacht

Ag obair i mbeirteanna déanaigí iarracht na focail chuí a cheangal le chuile phictiúr (ar a
laghad 3 fhocal le gach pictiúr). Ansin déanaigí iarracht abairtí gearra simplí a chumadh ag
baint úsáide as an bhfoclóir sin. Tá sibh ag obair in aghaidh an chloig - tá 15 nóiméad agaibh!

1. oifig 2. an ollscoil 3. clarú don chúrsa 4. méid mór pointí 5. cúrsa eolaíochta 
6. múinteoir gairmthreorach 7. sásta 8. tar éis na scoile 9. cuireadh 10. ag lorg
comhairle 11. neirbhíseach  12. bródúil 13. gnóthach 14. ceithre chéad caoga pointe
15. lá na dtorthaí 16. an-iomarca oibre 17. faoi bhrú 18. imníoch 19. ag staidéar 
20. glaoch fóin 21. torthaí iontacha 22. an phictiúrlann 23. leithscéal 24. ciallmhar

Nathanna Cabhracha 
Bain úsáid as na nathanna cabhracha seo agus tú ag labhairt faoin todhchaí (pleananna
don bhliain seo chugainn ach go háirithe)
• Tá sé i gceist agam dul go dtí an Spáinn le mo chairde ar feadh coicíse
• Tá mé chun cúrsa eolaíochta a dhéanamh i mBaile Átha Cliath
• Tá sé beartaithe agam post samhraidh a fháil sa siopa áitiúil
• Ba bhreá tabhairt faoi chúrsa i ....
• Tá sé ar intinn agam ... a dhéanamh [cúrsa, céim]

Pictiúr 1

Pictiúr 2

Pictiúr 3

Pictiúr 4

Pictiúr 5

Pictiúr 6

OSPS - Ag Tosú ar an Meánscoil
IS athrú mór d’ógánaigh an t-aistriú ón mbun-
scoil go dtí an meánscoil. D’fhéadfadh sé a bhei-
th ina thréimhse spreagúil ach is féidir leis a
bheith deacair ar chuid de na hógánaigh cleach-
tadh a fháil ar ábhair nua, ar mhúinteoirí nua, ar
scoil nua agus ar chairde nua. Bíonn an t-athrú
seo deacair ar roinnt ógánach agus mothaíonn
siad brónach agus imníoch.

Chomh maith le hathrú scoile, bíonn ógánaigh
ag dul trí athruithe eile ag an am seo ina saol:
• Athrú ar an gcorp
• Athrú ar na mothúcháin
• Níos mó freagrachta a bheith ort.
Má bhíonn sé deacair ort déileáil leis na rudaí
seo, tá sé tábhachtach do chuid mothúchán a
chur in iúl do thuismitheoir, do mhúinteoir nó
do chara leat.

Cairde nua
B’fhéidir nach ndeachaigh na cairde a bhí agat sa
bhunscoil go dtí an meánscoil chéanna. Bíonn sé
deacair ar ógánaigh áirithe cairdeas a bhunú as
an nua nuair a thosaíonn siad ar an meánscoil.
Tá sé tábhachtach cairde a dhéanamh.

Seo a leanas noda ar conas cairde a dhéanamh
ar an meánscoil:
• Déan iarracht gan a bheith cúthaileach. Labhair
le daoine agus bí muiníneach asat féin.
• Bí cairdiúil trí gháire a dhéanamh, labhairt le
gach duine agus a bheith cabhrach má theast-
aíonn cabhair ó dhuine.

• Glac páirt i ngníomhaíochtaí agus i bhfoirne.
Tabhair cuireadh d’ógánaigh eile páirt a ghla-
cadh leat i ngníomhachtaí agus i bhfoirne.
• Cuimhnigh ar ainm daoine agus cuimhnigh ar
na rudaí a bhfuil suim acu iontu.
• Pioc amach rudaí atá i gcoiteann agat leis an
duine sin, m.s. b’fhéidir go mbeadh suim agatsa
agus ag an duine eile sa chispheil.
• Éist le daoine eile. Má tá tú go maith ag éis-
teacht le daoine beidh tú in ann caidreamh níos
fearr a chothú leo. Éisteann cara maith; taispeá-
nann sé nach bhfuil tú leithleiseach.

Tá cearta ag gach duine
Tar éis an méid daoine a fuair bás  i rith an dara
Cogadh Domhanda, bunaíodh Eagraíocht na
Náisiún Aontaithe. Chuir na tíortha a bhí san
eagraíocht liosta le chéile de na cearta a chreid
siad ba cheart a bheith ag gach duine. Tugtar
Dearbhú  Uilechoiteann Chearta an Duine ar
seo.

Céard atá i gceist le dínit an duine?  
Is cóir caitheamh le gach duine ar domhan le
dínit. Tá dínit ag duine nuair a dhéantar freast-
al ar a riachtanais bhunúsacha. Is  iad  riach-
tanais bhunúsacha an duine ná uisce, bia, fos-
cadh, sábháilteacht, cúram leighis agus
oideachas. Mura ndéantar freastal ar riachtanais
bhunúsacha seo an duine, saol crua atá i ndán
dóibh.

Tá daoine ar fud an domhain nach bhfuil
freastal á dhéanamh ar a gcuid riachtanas
bunúsach.  

Daoine gan dídean
Dídean is ea ceann de na riachtanais
bhunúsacha a chaithfidh a bheith ag duine.
Meastar go bhfuil os cionn 5,000 duine gan
dídean in Éirinn. Is féidir cuid de na daoine gan
dídean a fheiceáil ag maireachtáil agus ag cod-
ladh ar  na sráideanna. Ní i gcónaí a bhíonn
daoine gan dídean le feiceáil ar na sráideanna.
Codlaíonn cuid acu i mbrúnna agus in ionaid
dídine. 

Tá breis agus 20 eagraíocht in Éirinn a bhíonn
ag obair le daoine gan dídean.  Seo a leanas
eolas faoi na heagraíochtaí sin: 

Simon Communities of Ireland
Tá an eagraíocht seo ar an bhfód ón mbliain
1985. Cabhraíonn sé le daoine gan dídean chun
dídean shealadach a fháil agus iad a shocrú
isteach in áit chónaithe fhadtéarmach ansin. 

Tithíocht Sonas
Soláthraíonn Sonas tacaíocht, tearmann agus
tithíocht do mhná agus do leanaí atá gan dídean
de dheasca foréigin sa teaghlach agus foréigean
inscne.

GLUAIS
tréimhse spreagúil – exciting period

mothúcháin – feelings
noda – tips

cúthaileach – shy
coiteann – common

leithleasach – selfish

Comhrá sa rang 
Déan cur síos ar an
dóigh a mhothaigh
tú nuair a thosaigh
tú ar an meánscoil.

Gníomhaíocht 
Déan liosta de na hathruithe atá tú ag súil leis ag an meánscoil

agus
Déan liosta de na hathruithe atá ag tarlú ag meánscoil a dhéanann
neirbhíseach tú, b’fhéidir :

OSSP- Dínit an duine / Cearta agus freagrachtaí 

Seo a leanas achoimre ar an Dearbhú  
Uilechoiteann Chearta an Duine 
• Saolaítear gach duine cothrom agus saor
• Tá cearta ag gach duine ar bhia, foscadh agus
tithíocht 
• Tá ceart ag gach duine ar obair, sláinte,
oideachas agus tá dualgas don phobal orthu.
• Tá gach duine cothrom faoin dlí agus tá an
ceart acu a bheith cosanta.
• Tá sé de cheart ag gach duine cothromaíocht
a fháil sna cúirteanna
• Tá sé de cheart ag gach duine scíth agus
caitheamh aimsire fháil.
• Tá sé de cheart ag gach duine pósadh.
• Tá sé de cheart ag gach duine saoirse
smaointeoireacht, intinne agus creidimh a
bheith acu.
• Tá sé de cheart ag gach duine náisiúntacht a
bheith acu.
• Tá sé de cheart ag gach duine a bheith i dtei-
deal maoin.
• Tá sé de cheart ag gach duine a bheith
páirteach sa rialtas.
• Ní ceart go mbeadh sclábhaí déanta d’aon
duine ná go ndéanfaí céasadh orthu
• Tá sé de cheart ag gach duine tearmann a
fháil i dtír eile chun éalú ó ghéarleanúint.
• Tá sé de cheart ag gach duine a dtuairim a
nochtadh. 

Comhrá sa Rang 
Samhlaigh nach
mbeadh freastal á
dhéanamh ar do
chuid riachtanas
bunúsach. Cad é mar
a mhothófá? Náireach, in íseal brí?

Babhta 
Tobsmaointeoireachta 
Féach ar na pictiúir thíos. Déan cur síos ar cad a fheiceann
tú agus cén fáth nach bhfuil dínit ag na daoine sin.

GLUAIS
Dínit an duine – Human dignity

Riachtanais bhunúsacha – Basic needs
Foscadh - Shelter

Cúram leighis – Health care
Daoine gan dídean – Homeless people

Ionaid dídine – Shelters
Sealadach – temporary

Foréigean sa teaghlach –
Domestic violence

Foréigean inscne – gender based violence. 

Ná déan dearmad go bhfuil físeán faoin topaic seo ag www.oideachas.gaelsceal.ie 

Lean muid ar: Le tacaíocht ó:

Má tá tú compordach ag obair le
figiúirí agus má d’éirigh go maith leat
sa mbunscoil le matamaitic, ba cheart
duit tú féin a chur ar an eolas faoi na
buntáistí móra atá le gráid arda a fháil
sna scrúduithe stáit, mar shampla, sa
Teastas Sóisearach agus san Ardteist.
Ón scoilbhliain seo caite 2011/2012, tá
pointí bónas le fáil ag mic léinn a
dhéanann ardleibhéal mata san
Ardteist.  Is fiú 45 pointe breise ag
gach leibhéal ó A1 síos go dtí D3 na
pointí bónais seo.  Is fiú 45 pointe D3
ar pháipéar ardleibhéal Gaeilge, mar
shampla, ach is fiú 70 pointe é ar
pháipéar ardleibhéil mata.  Ár ndoigh
níor mhór daoibh tosú amach sa
chéad bhliain ag staidéar go crua sa
matamaitic chun a bheith réidh le
haghaidh na hoibre breise a bhéas le
déanamh agaibh nuair a bhéas sibh
sa gceathrú bliain agus ag fáil réidh
leis an dá bhliain staidéir a bhéas
amach róimh le haghaidh na
hArdteiste.

Cén tionchar a bhí ar torthaí na
hArdteiste i mbliana de bharr na
bpointí bónais sa Máta? 
I mbliana, bhí tionchar mór ag na
pointí bónais ar torthaí na hArdteiste.

Bhí D3 nó níos airde ag 11,000 mac
léinn, chuir na pointí bónais bhreise
seo brú ar chúrsaí treasna an boird,
go mór mór cúrsaí leighis agus cúrsaí
a bhaineann le leigheas ar nós,
fisiteiripe, teiripe saothair, fia-
clóireacht agus altranas.  Den chéad
uair riamh, bhi os cionn 500 pointe ag
teastáil le haghaidh na heolaíochta i
gColáiste na Tríonóide, sin ardú 40
pointe. Chomh maith leis sin, bhí
éileamh mór ar chúrsaí eolaíochta,
teicneolaíochta, talmhaíocht agus
eolaíocht bia. Is cúrsaí iad seo nach
bhfuil ardleibhéal máta ag teastáil
uathu ach mar gheall ar go raibh
ardleibhéal mata ag mic léinn a rinne
iarratas tríd an CAO do na cúrsaí seo
chur sé brú go huathoibríoch ar na
cúrsaí sin, rud a d’fhag go leor mac
léinn i dtrioblóid ó thaobh tairiscintí
de.  Dá bhrí sin, tá sé an-tabhachtach
smaoineamh ar matamaitic mar
ábhar a chabhróidh leat pointí arda á
fháil cibé cén cúrsa a gcuirfidh tú
isteach air amach anseo.       

Déanann daoine le teidil seachas
matamaiticeoir a lán den obair a
bhaineann úsáid as matamaitic. Go
deimhin, mar gheall go bhfuil an
mhatamaitic ina bunchloch ag an

oiread sin gairmeacha, is mó go mór
an líon oibrithe a úsáideann teicnící
matamaitice ná an líon a aithnítear go
foirmiúil mar mhatamaiticeoirí.

Mar shampla, tá innealtóirí,
eolaithe ríomhaireachta, fisiceoirí
agus eacnamaithe ina measc siúd a
bhaineann úsáid go leitheadach as an
mhatamaitic. Is speisialtóirí i
mbrainse ar leith den mhatamaitic
iad gairmeoirí áirithe, staitisteoirí,
achtúirí, agus anailísithe taighde oib-
riúchán.  Bíonn matamaiticeoirí fei-
dhmiúla ag teastáil go minic chun
comhoibriú le hoibrithe eile ina n-
eagraíochtaí chun torthaí coiteanna a
fháil ar fhadhbanna.

Is í an mhatamaitic an eolaíocht is
sine agus is bunúsaí ar fad.
Úsáideann matamaiticeoirí teoiricí
mhatamaiticiúla, teicnící
ríomhaireachta, algartaim, agus an
teicneolaíocht ríomhaireachta is
déanaí chun fadhbanna eacna-
maíocha, eolaíochta, innealtóireach-
ta, fisice agus gnó a réiteach. Bíonn
matamaiticeoirí ag obair in dhá aicme
leathan – matamaitic theoiriciúil
(glanmhatamaitic) agus matamaitic
fheidhmeach. Ní thugtar sainmhíniú
soiléir ar na haicmí seo, áfach agus

trasnaíonn siad a chéile go minic..
Cuireann matamaiticeoirí teoiri-

ciúla an t-eolas matamaiticiúil chun
cinn le teoiricí glana teibí.

sáidís féidir leo prionsabail nua a
fhorbairt nó an mata atá ann a
iniúchadh ar bhealach nua. Cé go
mbíonn na hoibrithe seo ag iarraidh
buneolas a mhéadú gan a bheith ag
iarraidh úsáid phraiticiúil a fháil dó i
gcónaí, chuir an t-eolas glan teibí seo
go mór le gnóthachain eolaíochta
agus innealtóireachta go minic. Tá a
lán matamaiticeoirí teoiriciúla fos-
taithe ag dámha ollscoile, agus roin-
neann siad a gcuid ama idir mhúin-
teoireacht agus taighde a dhéanamh.

Ar an lámh eile, úsáideann mata-
maiticeoirí feidhmiúla teoiricí agus
teicnící, ar nós samhaltú matamaiti-
ciúil agus modhanna ríomhaireachta,
chun fadhbanna praiticiúla a fhoirm-
liú agus a réiteach i gcúrsaí gnó, rial-
tais agus i dtionscal na hin-
nealtóireachta. D’fhéadfaidís, mar
shampla, anailís a dhéanamh ar an
mbealach is éifeachtúla chun sceideal
a chruthú d’aerbhealaí idir cathracha,
ar thionchair agus ar shábháilteacht
drugaí nua, ar na tréithe aeraidinim-
ice atá i gcarr thrialach, nó ar chost-

éifeachtúlacht phróisis mhalartacha
déantúsaíochta.

Is féidir le matamaiticeoirí fei-
dhmiúla atá ag obair i dtaighde agus i
bhforbairt thionsclaíoch modhanna
matamaiticiúla a fhorbairt nó a fhe-
abhsú agus fadhb dheacair á réiteach
acu. Bheadh achtúirí, taighde oib-
riúcháin, anailísithe nó staitisteoirí i
measc na dteideal gairme sa réimse
seo.

Deiseanna
Is iomaí deis ghairme atá ann do

chéimithe le cumas uimheartha. Tá
réimse mór de dheiseanna fos-
taíochta ann don duine a bhfuil céim
mhatamaiticiúil nó céim ghaolmhar
eile aige nó aici agus beidh sé nó sí in
ann coinneáil suas leis na réimsí is
mó atá faoi bhláth i láthair na huaire.

De ghnáth, gheobhaidh mic léinn a
bhfuil spéis acu sa réimse fostaíochta
seo céim i réimse atá gaolmhar le
matamaitic i gcoláiste tríú leibhéil nó
in Ollscoil. Gheobhaidh céimithe fos-
taíocht in go leor réimsí sna seirbhísí
airgeadais.

Patricia Uí Fhlaithearta
Comhairleoir Gairmthreorach

Comhairle Gairmthreorach

Nua an tseachtain seo ag
www.oideachas.gaelsceal.ie
Léamhthuiscint 
Sliocht Léamhthuisceana don Ardteist agus Sliocht Léamhthuisceana don Teastas
Sóisearach le podchraolta le fáil ag www.oideachas.gaelsceal.ie . 

Tá an t-ábhar seo leanas le fáil ar an suíomh :
• Ábhar tacaíochta do béaltrialacha na hArdteiste agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

Matamaitic sa Dara leibhéal



NODA

TRASNA
2 Brúite faoi chois (8)
6 Clúdach don chois (4)
8 Ag ceol amhráin (6)
10 Tá ceithre mhéad agus ordóg air seo (4)
12 Rud (2)
13 Duine de na chéad leanúnaithe a bhí ag Íosa (5)
15 Seó a choinníonn lucht féachana sásta (6)
17 Áit a gceannaíonn tú earraí, milseáin, nuachtáin srl (5) 
19 Deireadh an tsaoil (3)
20 Ag casadh nó crochadh ar taobh amháin (5)
22 Teideal ridire (5)
23 Bíonn tú faoi seo nuair atá duine tar éis gar a 

dhéanamh duit (7)
25 Calma, gan eagla (5)
26 Urraim (4)
27 Is faide, is --- (3)

SÍOS
1 Seó faoi phuball le hainmhithe agus cleasghleacaithe 

(6)
3 Ábhar díospóireachta nó léachta (5)
4 Taoide (4)
5 Toradh circe (3)
7 Trealamh, feisteas (5)
9 Na healaíona, ná ---- (4)
11 Dochtúir (3)
14 Comhfhreagras (5)
15 Tosaíonn tú tine leis seo (6)
16 An t-iasc is mó san fharraige (4)
18 Druid (3)
19 Duine den lucht déirce (6)
20 Ábaltacht (5)
21 Láithreach, ag an nóiméad seo (5)
22 Mairg (4)
24 Úr (3)

Crosfhocal  26.09.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
01.10.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
19.09.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Tony Mc Clave,
Co. Muineacháin  

An focal deireanach
Le Síle Ní Bhraonáin

Insteallaí Mhí na Meala 
Ceann de na rudaí is fearr faoi

phósadh ná “Mí na Meala”.
Anois, nílim féin pósta go fóill,
ná imithe ar mhí na meala, ach
fós tá mé ag súil go mór leis! 

Tar éis na cainte seo uilig faoi
phaidreacha, leabhra beaga na
bpaidreacha agus ceol tá mé ar bís faoin
gcúpla seachtain a bheidh againn dhúinn
fhéin thar lear, gan aon obair ag cur
isteach orainn ná fóin póca! 

Tá mé ag cuir cosc ar na fóin phóca don
chuid is mó den saoire. Ach cé a cheapadh
go bhfuil an méid céanna ullmhúcháin ag
baint le mí na meala agus atá ag baint le
heagrú na bainise!

Tá sé ar intinn agam féin agus Lucan a
dhul go dtí an Afraic Theas agus turas
Safari a dhéanamh freisin. 

Níl tada mar seo déanta agamsa cheana
agus beidh sé ar an bpointe is faide ó
bhaile ar thug mé cuairt air riamh! 

Agus tá mé ar bís faoi! Tá mé théis a
bheith ag léamh leabhra faoi na háiteacha
ina mbeidh muid agus ag breathnú suas
bialanna maithe le n-ithe iontu agus ag
déanamh na rudaí a dhéanfadh turasóir ar
bith. 

Agus mé ag casadh na leathanach sna
leabhra seo agus tar éis a bheith ag caint le
daoine faoi, cuireadh i gcuimhne dhom
faoi na hinstealltaí ar fad a chaithfidh mé
a fháil. Tá míle beag acu ann! 

Nuair a chuaigh mé chuig an dochtúir
chun na hinstealltaí a fháil, scanraigh sí
mé! Ní hé an costas ná na snáthaidí, ná fiú
an baol atá ann galair a fháil a chuir faitíos
orm, ach an baol atá ann go bhfaighidh mé

frithghníomhú ailléirgeach nó drochiom-
pú ó na hinstealltaí sin ar fad. 

Tá míle beag acu ann a d’fhéadfá a fháil
agus liostaigh an dochtúir amach gach
ceann acu. Ach nuair a d’oscail sí an fhuin-
neog (ar fhaitíos go dtiocfadh sleaic orm!)
tháinig fonn orm rith amach as an seomra. 

Ní thuigim cén bealach a bhféadfadh
instealltaí cosanta an oiread sin damáiste
a dhéanamh. Tá mé i mo shuí anois ag

fanacht le drochshlaghdán, pianta
cnámha, agus fadhbanna análaithe agus
sin sula bhfuil Gaillimh fágtha agam! 

Is beag nárbh fhiú dul sa seans ar na
babúin a bheas thall romhainn! B’fhéidir
go mbeinn buailte le casacht agus tinneas
cinn ach nach cuma, beidh mé faoi cho-
saint ag na hinstealltaí iontacha seo. Sin
mura dtiocfaidh tíogar sa mullach orm.
Níl aon chosaint agam ina aghaidh siúd!

Cruinneas

Dúshláin agus deacrachtaí Gaeilge
á bplé ag Antain Mac Lochlainn
Lorg an Bhéarla

I gcolún na seachtaine seo caite,
pléadh cuid de na struchtúir
Bhéarla atá i ndiaidh neadú sa
Ghaeilge, go háirithe i nGaeilge
na meán cumarsáide. Is deacair
do scríbhneoirí Gaeilge teacht
slán ar leaganacha a chluinimid
seacht lá na seachtaine. A lei-
théid seo: A Government
spokesperson denied the reports,
saying that no election was
planned for the immediate
future. Tá iriseoirí Béarla an-
cheanúil ar abairtí den chineál
sin agus an geireann (saying,
maintaining, promising) a úsáid
mar nasc idir dhá chlásal. Ní
measaim féin go n-oireann an
struchtúr go rómhaith don
Ghaeilge, cé gur minic anois a
chluinim abairtí mar seo: ‘Rinne
urlabhraí de chuid an Rialtais na

tuairiscí a shéanadh, ag rá nach
bhfuil toghchán ar na bacáin.’ 

Anois, bheadh faitíos orm a rá
go bhfuil an abairt Ghaeilge sin
mícheart amach is amach. Go
deimhin, bhí a mhacasamhail le
fáil go measartha minic i sean-
scéalta Gaeilge. Mar seo a
d’aithris an Conallach Seán Ó
Domhnaill scéal Ghruagach an
Ghaiste don bhailitheoir Dr Wil-
hem Doegen thiar sna 1930í,
(scéal ar féidir éisteacht leis ar
http://dho.ie/doegen/LA_1241d1
): ‘Agus dúirt sí…go rabh eagla
uirthi go muirfeadh an fathach
é, ag toiseacht agus ag inse dó
mar a d’ins mise daoibhse.’

Ach is iomaí friotal foirm-
leach sna seanscéalta agus ní i
gcónaí a bhíonn siad ag teacht
leis an ghnáthchaint. Ní gá an
geireann a úsáid ar an dóigh sin
nuair atá a oiread sin bealaí eile

ann lena leithéid a rá i nGaeilge:

• Rinne urlabhraí de chuid an
Rialtais na tuairiscí a shéanadh
agus dúirt nach bhfuil
toghchán ar na bacáin.

• Rinne urlabhraí de chuid an
Rialtais na tuairiscí a shéanadh.
‘Níl toghchán ar na bacáin,’ a
dúirt sé.

Tá fadhb eile is mian liom a
lua, fadhb a thagann aníos go
minic i gceannlínte nuachta. Tá
seanchleachtadh againn ar
mhúnlaí mar seo sna nuachtáin
Bhéarla: Fianna Fáil leader crit-
icises former Taoisigh, Cork
Hurlers refuse to play. Is deacair
an múnla a bhriseadh, agus ní
hannamh ceannlínte mar
‘Cáineann ceannaire Fhianna
Fáil Iar-Thaoisigh’. Is é an locht

atá ar an cheannlíne Gaeilge ná
nach féidir, i gcás fhormhór mór
bhriathra na Gaeilge, dealú idir
an aimsir láithreach shimplí
(‘Tá’) agus an aimsir ghnáth-
láithreach (‘Bíonn’). Dar leis an
léitheoir go mbíonn ceannaire
Fhianna Fáil go síoraí seasta ag
tabhairt amach faoi iar-
Thaoisigh, nó gurb é sin an
caitheamh aimsire atá aige.
Phléigh Seán Mac Maoláin an
fhadhb aimsire seo i bhfad siar,
sa leabhar Lorg an Bhéarla (atá
le fáil ar www.acmhainn.ie), ach
tá sé fós an-choitianta ar fad. Is
furasta é a leigheas: ‘Iar-
Thaoisigh cáinte ag ceannaire
Fhianna Fáil’ nó ‘Cáineadh ar
Iar-Thaoisigh déanta ag cean-
naire Fhianna Fáil.’

Tá tuilleadh comhairle faoi
scríobh na Gaeilge ar www.ais-
tear.ie 

Cape Town, an Afraic Theas, ní dona an áit í do Mhí na Meala! 

Súil ar an Rugbaí
Gráinne McElwain

Dé hAoine

Connacht v
Laighin
Sportsground  @ 20.00 Beo ar TG4
Ba é an port céanna a bhí ag Cúige
Chonnacht an tseachtain seo caite in
aghaidh na Glasgow Warriors nuair a
chuir deacrachtaí cosanta agus
botúin isteach go mór orthu arís
eile. Chaill siad 27-17 dá bharr sin.
Fuair DTH Van der Merwe dhá úd
agus tháinig dhá úd eile ó Shean
Lamont agus Peter Murchie chun
pointe bónais a thabhairt d’fhoire-
ann na hAlban chomh maith, ach ní
bheidh Eric Elwood sásta leis an
gcosaint a bhí ag fánaíocht in aman-
ntaí sa chluiche seo. 

D’éirigh le Cúige Chonnacht úd a
aimsiú sa dá leath ón cliathánaí
Mark McCrea agus an frapa Nathan
White. Ciallaíonn sé go bhfuil an dá
chluiche dheireanacha caillte ag
Connachta agus níl rudaí ag amharc
rómhaith dóibh le cuairt Chúige
Laighean, Dé hAoine.

Fuair na Laighnigh an lámh in
uachtar ar Dhún Éideann 22-16 agus
iad sa cheathrú áit anois ar chlár na
bpointí. Cuireadh beirt as Dún
Éideann den pháirc sa tríú ceathrú
den chluiche mar gheall ar liathróid
mall ag an mbriseadh síos. Chaill
Eoin Reddan amach ar an gcluiche
mar gheall ar ghortú agus bhí ar Gor-
don D’Arcy imeacht den pháirc de
dheasca ghortú easna, ach deirtear
nach bhfuil ceachtar den dá ghortú
ródhona. 

Tháinig Brendan Macken isteach
in áit D’Arcy agus d’aimsigh sé dhá
úd leis na pointe eile ag teacht ó
bhróg Jonathan Sexton.
D’admhaigh cóitseálaí Laighean, Joe
Schmidt, i ndiaidh an chluiche go
bhfuil sé deacair na himreoirí uilig a
nascadh le chéile, go háirithe nuair a
bhí deichniúr in easnamh don
traenáil ar an Luan mar gheall ar
champa na hÉireann a bhí ag Teach
Carton. 

Is é an seisiún traenála inniu an t-
aon deis atá ag Schmidt na himreoirí
ar fad a thraenáil le chéile roimh
chluiche na hAoine. Ach ba chóir go
mbeadh an iomarca nirt acu do
Chonnacht sa chluiche sin.

Cardiff Blues
v Cúige Uladh
Cardiff Arms Park @ 1905 Beo ar
BBCNI / BBCW
Cuireadh ar ceal an cluiche idir
Ulaidh agus Zebre an tseachtain seo
caite mar gheall ar an bhás
tragóideach Nevin Spence, a
dheartháir agus a athair, agus is cin-
nte nach raibh mórán ag
smaoineamh ar rugbaí ach ar an saol
gairid a bhí aige agus an méid a
bhain sé amach. Is ar chlann Spence
atá muid ag cuimhneamh agus tá
súil agam gur féidir leo sólás a fháil
ón gcreideamh láidir atá acu. 

Tá mé cinnte nach raibh na cruin-
nithe a bhí ag Cúige Ulaidh ró-éasca
le laethanta ach beidh siad ag tais-
teal an deireadh seachtaine seo go
dtí Cardiff Arms Park chun iarracht a
dhéanamh na Blues a bhualadh. Bhí
bua maith ag Cardiff sa bhaile an
tseachtain seo caite, in aghaidh Tre-
viso 34-18, agus iad sa tríú áit ar
chlár na bpointí. Jamie Roberts, a bhí
in easnamh le tamall mar gheall ar
ghortú glúine, a d’aimsigh úid ar an
oíche do na Blues. 

Chaill Ulaidh in aghaidh na Blues
thall ansin anuraidh, 21-14, ach tá sé
deacair a mheas cén sórt meoin a
bheas ag na hUltaigh don chluiche
agus sílim go gcuideoidh an
bhuntáiste baile le Cardiff.

Dé Sathairn

Ospreys v
Cúige
Mumhan
Liberty Stadium @ 1830 Beo ar RTÉ2
Bhí sár-taispeántas ag Cúige
Mumhan in aghaidh na Dragons an
tseachtain seo caite, ag críochnú
33-13 chun cinn, agus iad anois sa
dara áit ar chlár na bpointí.
D’éirigh le Cúige Mumhan dhá úd
shlánaithe a aimsiú taobh istigh de
15 nóiméad agus Simon Zebo ar
fheabhas ar an oíche, é ag tosú den
chéad uair an séasúr seo. Zebo, Ian
Keatley a bhí ag imirt mar
lánchúlaí, Niall Ronan a thosaigh
don chéad uair le naoi mí anuas tar

éis gortú glúine, Conor Murray
agus Tommy O’Donnell a fuair na
húid. Bhí seilbh na liathróide ag
Cúige Mumhan don chuid is mó
den chluiche agus b’fhéidir go
raibh siad ciontach gan níos mó
scóranna a fháil as an seilbh sin.

Fuair na hOspreys a gcéad bhua
in aghaidh na Scarlets an tseach-
tain seo caite i sraith na bliana seo,
ach bhí ar Ryan Jones agus Hanno
Dirksen úid a aimsiú i dtreo
dheireadh na himeartha.  

Níl rudaí ag dul  rómhaith do

Sheaimpíní na Sraithe go dtí seo
agus cé gur bhuaigh siad an dá
chluiche sa bhaile agus as baile in
aghaidh na Muimhneach anu-
raidh, sílim gur deis iontach é seo
ag Mumha na pointí a chrochadh
leo. 

Gailf

Dhá Fhoireann Láidre in aghaidh a chéile i gCorn Ryder
Gráinne McElwain

CUIRFEAR tús leis an 39ú comórtas
den Chorn Ryder an Aoine beag seo
nuair a chasfaidh na foirne ón Eoraip
agus na Stáit Aontaithe ar a chéile ag
an Medinah Country Club i Chicago. 

Tá foireann láidir ag an dá dhream i
mbliana agus den chéad uair riamh,
tá na 24 imreoir a bheidh sa chomór-
tas áirithe sna chéad 35 áit ar liosta
fiúntais an domhain.  

Feicfear ceathrar imreoirí ar fhoire-
ann na Stáit Aontaithe ag imirt den
chéad uair sa chomórtas seo ach tá
taithí ar an lá mór ag beirt acu, sin iad
Keegan Bradley a bhuaigh an PGA
Championship anuraidh, Jason Dufn-
er, Brandt Snedeker agus Webb Simp-
son a bhuaigh an US Open níos
luaithe i mbliana. 

Fágadh Padraig Harrington sa
bhaile den chéad uair ó 1997 ach tá
talann thar cuimse ar fhoireann na

hEorpa seo ina bhfuil Jose Marie
Olazabal mar chaptaen orthu. 

I measc na n-imreoirí a bheidh ag
imirt, tá Rory McIlroy agus é ag
uimhir a haon ar domhan faoi láthair,
Luke Donald, Martin Kaymer agus
Lee Westwood a bhí ag uimhir a haon
agus is iad Sergio Garcia, Peter Han-
son, Paul Lawrie, Graeme McDowell
laoch an Corn Ryder dhá bhliain ó
shin ag Celtic Manor, Francesco Moli-
nari, Ian Poulter agus Justin Rose na

himreoirí eile ar an fhoireann. 
Seo an chéad uair ag Nicolas Col-

saerts ón Bheilg a bheith ag imirt sa
chomórtas seo.

Davis Love III a bheas mar captaen
ar fhoireann na Stáit Aontaithe agus
feicfear Tiger Woods ag imirt ina
sheachtú Corn Ryder. Bhuaigh sé an
PGA Championship faoi dhó ar an
gcúrsa seo i Medinah in 1999 agus
2006, an uair dheireanach go raibh
comórtas chomh mór sin ag an

galfchúrsa. D’éirigh le foireann na
hEorpa sé chomórtas as an ocht gcinn
deireanacha a bhuachan le foireann
na Stáit Aontaithe ag críochnú chun
cinn in 1999 i Brookline agus in Val-
halla in 2008. 

Deirtear gur buntáiste mhór é do
Mheiriceá a bheith ag imirt sa bhaile
agus is fiú pointe dóibh é. Ach seo
foireann láidir ag an Eoraip nach
bhfuil sásta orlach ar bith a ghéil-
leadh.

Simon Zebo, Cúige Mumhan [PIC : MATT BROWNE / SPORTSFILE]

Johann Muller, Cúige Uladh [PIC : OLIVER MCVEIGH /

SPORTSFILE] Gavin Duffy, Cúige Chonnacht [PIC : CRAIG WATSON / SPORTSFILE]

Ar an gclaí Le John Allen 

Éacht déanta ag Gaillimh ach má thagann
feabhas ar thosaithe na gCat beidh an lá leo
Is fada an lá ó bhí chomhscór sa

Chraobh Iomána - 1959 chun
bheith cruinn faoi agus - ní raibh
hathimirt sa dá chluiche ceannais
iománaíochta ó bunaíodh an

Craobh Mionúir go déanach sna fichidí. 
Ach an gcuirfidh sé sin isteach ar

Chill Chainnigh? Bhuel, i mbliana bhí
orthu imirt sa chluiche ceathrú cean-
nais, rud nach ndearna siad cheana
riamh agus anois tá orthu imirt in
athimirt ar an Domhnach beag seo.
Cinnte tá siad tagtha amach as an zón
compordach ach conas mar a láimh-
seáilfidh siad an t-aistear nua seo?  

An t-am seo bliana, de gnáth, bíonn
na himreoirí ag taisteal an chontae leis
an gCorn nua buaite nó ba cheart dom
a rá,  nua athbhuaite.  Ach i mbliana tá
siad ag traenáil agus Craobh an Chon-
tae curtha ar athló. 

Ar ndóigh, is rud nua é do Ghaillimh
freisin, ach tá buntáiste ag baint leis
dóibh mar tá fhios acu anois conas mar
a bhraitheann sé ag rith amach ar an
bpáirc ar an lá is mó sa bhféilire iomána
agus tá taithí acu freisin ar gach a dtar-
laíonn i rith na seachtaine roimh an
gcluiche.  

Tá a fhios acu freisin gur féidir leo an
cluiche a bhuachaint.  Roimh an
gCraobhchluiche,   is dócha gur chreid
na himreoirí,  ar leibhéal éigin, go raibh
ar a gcumas an cluiche a bhuachaint
ach freisin is dóigh gur cheap siad go
mbeadh sé thar a bheith deacair agus
go mbeadh ar gach rud “rith “ dóibh ar
an lá.  

Níor cheap mórán den lucht
tacaíochta,  na meáin ná na geallghla-
cadóirí go raibh mórán seans acu. 

Níor cheapas féinig go raibh mórán
seans acu. 

Anois ceapaim go bhfuil sé sin go léir
athraithe.  Tuigeann gach duine anois
go bhfuil siad ag dul isteach san
athimirt ar aon dul le Cill Chainnigh.
Bhuel ní gach duine mar, fós,  cheap-
ann na geallghlacadóirí  go mbuafaidh
na Cait é. 

Tá a fhios againn go léir anois nach
eisceacht é taispéantas na Gaillimhe i
gCraobhchluiche Laighean. Tuigeann
na himreoirí  gur féidir leo tosaithe
iomráiteach na gCat a choiméad faoi
smacht. Tuigeann siad freisin gur féidir
níos mó a fháil as a dtosaithe féinig.

Cinnte beidh Cyril Donnellan, agus trí
seachtainí breise traenála faighte aige,
i bhfad níos fearr ar an Domhnach.  

Cinnte, tá níos mó freisin i David
Burke agus cibé imreoir a thosóidh ag
uimhir a cúig déag.  

Ní raibh Damien Hayes chomh
héifeachtach agus a bhí sé sna cluichí
eile i mbliana agus, ar ndóigh, cé go
raibh an-chéad leath ag Joe Canning, ní
fhaca sé mórán den imirt sa dara leath. 

Níl aon dabht freisin ach go bhféad-
faidh le tosaithe na gCat imirt i bhfad
níos fearr an uair seo.  Go dtí seo, i
mbliana, ní dóigh liom go bhfuil Brian
Cody róshásta leo mar ní raibh aon
chluiche  inar oibrigh siad mar aonad,
agus taobh amuigh de Henry Shefflin,
ní dóigh liom go bhfuil aon duine eile
dóibh a bheidh ar fhoireann Réalta Uile
Éireann i mbliana. B’fhéidir go n-
athródh sé sin ar an Domhnach seo. 

Mura n-athróidh, beidh an lá ag na
Gaillmhigh 

Ach... seo iad Cill Chainnigh, agus is
dóigh go mbeidh siad níos fearr i lár na
páirce an chéad lá eile. Is dóigh liom
freisin nach dtosóidh Richie Hogan
ann.  Le seacht mbliain anuas,
chonaiceamar iad ag fáil amach na
laigeachtaí sa fhreasúra agus ag teacht
suas le plean chun an lámh in uachtar a
fháil sna háiteanna sin. I mo thuairim,
tarlóidh a leithéid ar an Domhnach.  

Ceapaim go n-imreoidh na cúlaithe
mar aonad ina n-áiteanna féinig,
seachas gach cúlaí  a bheith ag piocadh
suas imreoir amháin, agus go n-
imreoidh siad Aidan Fogarty mar an
tríú fear lár páirce. 

Tá éacht déanta ag Gaillimh i
mbliana agus admhaím go mbeidh an
chuid is mó den chluiche cothrom go
leor ach ag an deireadh, má thagann
feabhas ar thosaithe na gCat ceapaim
go mbeidh an lá leo.  

Sa cluiche mionúir, beidh Baile Átha
Cliath ag déanamh iarrachta cur leis an
gCraobh Peile a bhuadar an Domhnach
seo caite agus beidh triúir den chéad
chúigear déag a thosaigh an cluiche sin
ag tosú arís an Domhnach beag seo. Tá
bonn iomána ag Eric Lowndes, Conor
McHugh agus  Cormac Costelloe, ach
cad  é mar churiarracht atá ag Costelloe
agus laoch an cluiche buaite aige sa dhá
chraobh. Bhí ógánaigh na
príomhchathrach i bhfad níos fearr ná
leaids an Mí, ach is dócha go mbeidh sé
deacair orthu an Craobh Iomána  a
thabhairt leo.

Ní féidir liom críochnú gan tagairt a
dhéanamh do bhua iontach Dhún na
nGall an Domhnach seo caite.  Bhíodar
thar barr i rith na bliana agus i ndiaidh
dóibh tosú go spleodrach le dhá chúl an
lá faoi dheireadh,  níor chaill siad an
farasbarr go dtí gur shéid an réiteoir
Maurice Deegan an fheadóg dheiridh.
Tá ard-mholadh dlite do Jim McGuin-
ness,  Rory Gallagher agus na himreoirí
go léir. 

9 Meán Fómhair; Henry Shefflin, Cill Chainnigh, san iomaíocht i gcoinne Kevin Hynes, Gaillimh. Beidh siad ar ais arís
Dé Domhnaigh seo chugainn [PIC : BRENDAN MORAN / SPORTSFILE]

Tuigeann gach duine
anois go bhfuil
Gaillimh ag dul isteach
san athimirt ar aon dul
le Cill Chainnigh ...
cheapann na
geallghlacadóirí  go
mbuafaidh na Cait é. 

Jimmy McGuinness, 
Ard-Rí Dhún na nGall
Cillian Ó Conchúir 
i bPáirc an Chrócaigh

Nuair a shiúil Jim
McGuinness faoi
Ardán Uí hÓgáin
agus isteach sa
seomra ina raibh

foireann iomlán Dhún na
nGall ag fanacht ar, d'ardaigh
guth uile Dhún na nGall.
Thuig na himreoirí an méid a
bhí déanta ag McGuinness
dóibh.

Bhí sé tar éis dul ar thóir
phost bainistíochta an chon-
tae trí huaire sular glacadh
leis. Ach cé go raibh muinín ag
McGuinness as féin, bhí
amhras ar mhuintir Dhún na
nGall faoin todhchaí tar éis
dóibh cliseadh i gCrois Mhic
Lionnáin an bhliain roimhe i
gcoinne Ard Mhacha. 

Bhí daoine ann nár chreid
go bhféadfadh McGuinness
mórán a dhéanamh leis an
gContae agus le himreoirí a
bhí ag smaoineamh ar éirí as
nuair a ceapadh McGuinness
sa phost. 

Ach i mí Dheireadh Fómhair
2010 chur sé glaoch gutháin ar
na himreoirí, ag tabhairt
cuireadh dóibh a theacht go
dtí Óstán na nDúnaibh chun
bualadh leis. 

"Ba fear óg é Jim nuair a
tháinig sé isteach," a dúirt Karl
Lacey le Gaelscéal. "Bhí a
fhios againn, an chéad uair a
chas sé linn in Óstán na nDú-
naibh, an tseachtain a fuair sé
an post, cad go díreach a bhí i
ndán dúinn. Ní raibh imreoir
ar bith in easnamh ón gcruin-
niú. Bhí tús maith againn sa
tslí sin agus bhí a fhios againn
ó gach rud a dúirt sé, gur
eisean an fear chun muid a
threorú. Gach aon rud a dúirt
sé, rinneamar é, gan é a cheis-
tiú. Baineadh geit asainn an lá

sin ag éisteacht leis," a dúirt
Lacey. 

Ach ní hé Lacey a t-aon
imreoir a bhí amhrasach faoin
mbainisteoir nua seo, mar a
luann Eamon McGee.

"Bhí laethanta an-dorcha
agam le Dún na nGall. Bhuail
Ard Mhacha muid le thart ar
13 phointe. Ina dhiaidh sin,
shíl mé féin nach raibh sé seo
chun tarlú. Shíl mé nach raibh
muid in ann rud ar bith a
bhaint amach leis an foireann
seo.

"Bhí mé réidh le siúl ón rud.
Tháinig Jim isteach agus níor
chreid mé é. Ach nuair a
shuigh mé síos agus chonaic
mé na rudaí a bhí leagtha
amach ag Jim agus an plean a
bhí aige, dúirt mé, b'fhéidir go
bhfuil sé seo chun tarlú. Thar-
la sé," a dúirt McGee le
miongháire.

"Léirigh sé an áit gur theas-
taigh uaidh go rachadh muid,"
a lean Lacey, "agus an áit gur
chreid sé go bhféadfaimis dul.
Níor chreid mé go mbain-
feadh muid Craobh na hÉire-
ann amach tar éis cailliúint go
dona i gcoinne Ard Mhacha
agus mé ag siúl ón páirc an lá
sin. Is ag dul ar chúl a bhío-
mar.

"Tháinig Jim isteach ansin
agus d'ardaigh sé an
caighdeán. Tá caighdeán
maith imreoirí ann agus, ní
bheidh muid ag labhairt faoi
anois, ach tá súil againn gur
féidir linn é a bhuachan arís
an bhliain seo chugainn."

Ach, dar le McGuinness
féin, tá an buíochas ag dul do
na himreoirí.

"Is ábhar mór bróid domsa
é," dar le McGuinness, "go
bhfuil leithéidí Eamon
(McGee) tar éis a shaol a athrú
timpeall beagáinín ionas go
mbeidh sé rud beag níos

dáiríre faoin peil. 
Táim chomh sásta dó ar

leibhéal pearsanta agus go
bhfuil toradh na hoibre go léir
atá déanta acu le feiceáil

anois. Bhí muinín agam as na
himreoirí agus sé seo an
toradh a bhí air an muinín
sin."

Ach ní hé an stíl nua a thug

McGuinness isteach amháin a
bhfuil moladh ag dul dó dar le
McGee. D'athraigh sé meon
na foirne. 

"Níl focail ar bith go bhfuil-

im ábalta a rá faoi Jim
(McGuinness). Tháinig sé
isteach agus bhí Dún na nGall
ag an mbun i gCúige Uladh. Ní
raibh duine ar bith ag iarraidh 

McGuinness agus Bogue in adharca a chéile go fóill 
Danny Brown 

Bhí píosa amháin con-
spóide a bhain le bua
Dhún na nGall i gcluiche
ceannais peile na hÉire-
ann Dé Domhnaigh agus

níor tharla sé ar an bpáirc imeartha ar
chor ar bith.

Nuair a tháinig bainisteoir na

foirne, Jim McGuinness isteach sa
preas-seomra le hagallamh a
dhéanamh leis na hiriseoirí, chuaigh
sé díreach amach arís agus d’inis do
lucht cumarsáide CLG nach raibh sé
sásta leanúint ar aghaidh leis an
bpreasagallamh má bhí Declan
Bogue le bheith i láthair.

Bhí conspóid ag baint le Bogue
agus an leabhar a scríobh sé “This is

Our Year,” inar chuir sé agallamh ar
Kevin Cassidy, réalta peile Dhún na
nGall.

Nuair a foilsíodh an leabhar anu-
raidh, baineadh Cassidy den fhoire-
ann. Dúradh ag an am gur sháraigh sé
rialacha McGuinness maidir le rún-
dacht agus príobháideachas na
foirne.

Labhair oifigeach de chuid CLG le

Bogue agus d’fhág sé an preasagal-
lamh. Mhínigh McGuinness do na
hiriseoirí gur ionsaíodh é féin sa leab-
har agus gur scríobhadh bréaga faoi
agus nach raibh sé sásta comhoibriú
le Bogue níos mó.

Ag an am gur foilsíodh an leabhar,
nochtadh tuairimí láidre faoi rialacha
McGuinness agus fuair Cassidy
tacaíocht nach beag ó thráchtairí

spóirt agus ó bhaill áirithe de CLG sa
chontae.

Tuigtear gur labhair McGuinness le
Cassidy thart fán Cháisc, ag iarraidh
air a theacht ar ais sa scuad agus gur
dhiúltaigh fear Ghaoth Dobhair é.

Ní fios cén tacaíocht a bheas ag
Bogue ó phobal Dhún na nGall anois
agus Corn Mhic Guidhir bainte
amach ag McGuinness dóibh.

Jimmy McGuinness, bainisteoir buacach Dhún na nGall ag ceiliúradh tar éis gur bhuaigh a fhoireann Craobh na hÉireann Dé
Domhnaigh [PIC : DAVID MAHER / SPORTSFILE]

Deja Vu! Cill Chainnigh v Gaillimh
Cluiche Ceannais Iomána na hÉireann - Athimirt Cill Chainnigh v Gaillimh Beo ar RTÉ2 @ 3.30i.n.
Gráinne McElwain

Níor thug mórán
daoine seans
d’iománaithe na
Gaillimhe in
aghaidh Chill

Chainnigh trí seachtainí ó shin
i gCluiche Ceannais na hÉire-
ann ach tá baile Liam Mac
Cárthaigh fós le cinntiú an
Domhnach seo agus tá an
tuairim fós ag na “saineo-
laithe” go mbeidh an lá ag na
Cait an uair seo.

“Ní chuireann tuairimí aon
duine isteach ná amach orm
mar ní bhím ag éisteacht leo ná
ag léamh fúthu,” a deir Fergal
Moore, captaen iománaithe na
Gaillimhe. “Is iad na tuairimí ó
mo chomhimreoirí féin agus
ón bhfoireann bhainistíochta
an rud is tábhachtaí domsa.”

Sárchluiche a bhí againn i
dtús na míosa a chríochnaigh
ar chomhscór, 2-13 ag Gaillimh
agus 0-19 ag na Cait. D’imir
Gaillimh go hiontach sa chéad
leath agus murach taispeántas
Henry Shefflin sa dara leath, is
féidir a rá go raibh an cuma ar
an scéal gur Cois Coiribe a
bheadh Corn Liam Mhic
Cárthaigh ag dul den chéad
uair ó 1988. 

Sa chéad chluiche, bhí Gail-
limh chun cinn ag leatham 1-9
le 0-7 le Joe Canning ag aimsiú
cúl spreagthach chun é a chur
ina luí ar Chill Chainnigh nach
mbeadh sé éasca ag Seaimpíní
na hÉireann an Corn  a choin-
neáil den dara bliain as a
chéile. 

Ach sna chéad fhiche
nóiméad den dara leath ní
raibh tásc nó tuairisc ar Ghail-
limh nuair a tháinig Cill Chain-
nigh ar ais go láidir sa chluiche.

“Bhí go leor deiseanna
againn an cluiche a bhuachan
ach níor thóg muid iad. Tá
díomá orainn faoi sin ach bhí a
fhios againn go dtiocfadh Cill
Chainnigh amach go láidir sa
dara leath. Níor úsáid muid an
liathróid mar is ceart agus
chuir muid seansanna ar
fóraoil. Ach roimh an gcluiche
sin ní raibh taithí imeartha i
gCluiche Ceannais na hÉire-
ann ag 11 imreoir a bhí againn
agus is mór an bhuntáiste é sin
don athimirt,” a deir Fergal.

D’aimsigh TJ Reid agus
Richie Power cúilín le Henry
Shefflin ag cur poc saor thar an
trasnán. Fuair Aidan Fogarty

cúilín gleoite sula bhfuair
Henry cúilín álainn ag an 50
nóiméad agus bhí na foirne ar
chomhscór. Bhí Gaillimh as an
gcluiche ag an bpointe seo ach
fuair Niall Burke cúl chun iad a
thabhairt ar ais. Trí nóiméad
roimh lán-ama, fuair Cill
Chainnigh poc éirice agus
shocraigh Henry é a chur thar
an trasnán seachas san ean-
gach. Bhí na Cait cúilín chun
cinn anois agus nuair a chuir
Joe Canning poc saor ar
fóraoil, ní raibh rudaí ag
breathnú rómhaith dóibh.

“ Le cúpla nóiméad ag dul,
ní raibh mé ag smaoineamh ar
aon rud ach leanúint ar
aghaidh leis an imirt. Bhí sé ar
intinn againn imirt go dtí an
fheadóg dheireanach agus
troid ar son gach liathróid agus
sin a rinne muid agus ansin
fuair muid an poc saor.”

Ach an poc saor a bhí ann? 
“Ní fhaca mé é ach caithfidh

mé a rá go raibh Barry Kelly (an
réiteoir) seasmhach ina chuid
cinnidh don dá fhoireann ach
ní raibh imní ar bith orm nach
gcuirfeadh Joe an poc saor thar
an trasnán.”

An tseachtain seo caite, bhí
go leor cainte faoin agallamh a
rinne Joe Canning le páipéar
áirithe inar dhúirt sé nach
raibh sé an-spórtúil an chaoi ar
labhair Henry Shefflin leis an
réiteoir tar éis dó poc saor a
thabhairt do Damian Hayes.
Bbhí go leor déanta sna meáin
chumarsáide ina dhiaidh sin
faoin méid a dúradh agus i mo
bharúil féin déanadh rud mór
as agus baineadh an méid a
dúirt Joe as a riocht. 

“Níor léigh mé an t-alt agus
ní féidir liom mórán a rá faoi
dá bharr,” a deir Fergal. “Tá
muid go léir dírithe ar an
athimirt agus sin an rud is táb-
hachtaí dúinn.”

“Seo cluiche iomlán difriúil
anois ach seasfaidh an taithí a
fuair na leaids óga sa chéad
chluiche ar an Domhnach.
Caithfidh muid ár seansanna a
thógáil os comhair cúil agus
bheinn ag súil go mbeidh an
chosaint chomh maith an
chéad lá eile. 

Is féidir le haon rud tarlú i
gCluiche Ceannais na hÉire-
ann, ach is é an mana atá
againn i rith na bliana ar fad ná
díriú ar ár gcluiche féin agus
sin go díreach a bheas muid a
dhéanamh Dé Domhnaigh.”

100% de dhíth ar Chill Chainnigh Dé Domhnaigh 
Labhair Cillian
Ó Conchúir le
TJ Reid, Cill
Chainnigh

In ainneoin an chuma óg
atá ar TJ Reid, tá sé thart
le tamaill. Cé go bhfuil
ceithre Chraobh
Laighean, trí Chraobh

na hÉireann agus dhá
Chraobh Sraithe buaite aige,
tá dúil fós aige cur leis sin.
D'aimsigh sé dhá scór i
gCraobh na hÉireann cúpla
seachtain ó shin, ach tá a
fhios aige go mbeidh air
feabhsú chun a cheathrú
Craobh na hÉireann a thab-
hairt leis.  

"Tá lá eile againn. Bhíomar
sásta go maith tar éis an
chluiche leathcheannais. Tá
an dara deis againn. Níor
chailleamar ach níl Corn
Mhic Cárthaigh againn ach an
oiread. An tslí a bhreathnaigh
muid air ná go rabhamar i
cluiche leathcheannais agus
tá an Craobh ag teacht anois.
Bhíomar beagáinín síos, ach
tá lá eile againn."  Tá lá eile ag

Reid agus ag an gcuid eile
d’fhoireann Cill Chainnigh
cúrsaí a chur ina gceart sa tríú
babhta de Chill Chainnigh i
gcoinne na Gaillimhe i
mbliana. Ach, dar le Reid,
caithfidh siad foghlaim ón
méid atá imithe agus na
seansanna a thógáil nuair atá
siad acu, mar a rinneadar sa
dara leath i gCraobh na hÉire-
ann, Cuid I.  "I gCraobh
Laighean, tháinig Gaillimh
amach go láidir agus rin-
neadar an rud céanna arís.
Bhaineamar an chéad scór
amach ach nuair a
ghnóthaigh Joe Canning an
cúl, chur siad cúpla scór leis
agus bhíomar ag streachailt

chun scór a ghnóthú.
"Chuireamar iarrachtaí ar
strae, Richie Hogan faoi dhó,
níor éirigh le Henry (Shefflin)
cúpla poc saor a aimsiú. Dá n-
aimseodh muid iad siúd,
d'fhéadfadh scéal eile a bhei-
th ann. Sa dara leath, tháinig
muid ar ais agus bhí a fhios
againn dá gcuirfimis liathróid
isteach go dtí na tosaithe, go
n-aimseoidh muid na scóir." 

Agus d'aimsigh. Dar le
Reid, labhair na himreoirí go
léir ag leatham sa Chraobh
agus dúirt siad go raibh a
fhios acu nach raibh an iar-
racht a chur siad isteach
maith go leor.  

"Labhair na himreoirí.

Dúirt siad nach rabhamar tar
éis iomáint go maith agus ní
rabhamar ach cúig phointe
taobh thiar. San iomáint, ní
bearna iomarcach é sin. Bhí a
fhios ag na himreoir nár
léirigh siad iad féin go maith
sa chéad leath, go raibh orthu
dul amach agus taispeántas
maith a thabhairt sa dara
leath. Ní raibh siad tar éis
dóthain a dhéanamh agus
thugamar 100% sa dara leath.
Sin a bheidh uainn ar an
Domhnach."  

Idir Chraobh na hÉireann
agus an athimirt, d'fhill sé ar
a phost laethúil ag díol fodar
beithíoch ó fheirm go feirm
mórthimpeall Chill Chain-
nigh.  

"Táim ag obair go maith. Tá
sé iontach a bheith i do chó-
naí i gCill Chainnigh, ag dul ó
fheirm go feirm mar go bhfuil
dúil mór san iomáint ag na
feirmeoirí.  "I dtaobh na
Craoibhe, níl ann ach cluiche
eile, cé go bhfuil 82,000
duine ag breathnú ort. Caith-
fidh mé m'aigne a díriú. Táim
sásta go leor, ach beidh mé
níos sásta más féidir liom
Corn Mhic Cárthaigh a thab-
hairt liom an chéad lá eile."

T.J. Reid, Cill Chainnigh [PIC : RAY MCMANUS / SPORTSFILE]

Beidh a leithéid arís ann! Captaen na Gaillimhe, Fergal Moore in éineacht le Captaen Chill Chainnigh Eoin Larkin roimh thús
Chraobh Ceannais na hÉireann san iomáint trí seachtainí ó shin. Dé Domhnaigh, déanfaidh siad ar ais é [PIC : RAY MCMANUS / SPORTSFILE]


